
Galicia. Reis e Reino
Anselmo López Carreira

Héitor Picallo Fontes

G
al

ic
ia

. R
ei

s e
 R

ei
no

   
  A

ns
el

m
o 

Ló
pe

z 
C

ar
re

ir
a 

· H
éi

to
r P

ic
al

lo
 F

on
te

s



GALICIA. REIS E REINO 

Edita: AC. O Galo coa axuda da Deputación da Coruña
Coordinación: Asociación Agrupación Cultural O Galo.
Limiar e epílogo: Héitor Picallo Fontes
Texto: Anselmo López Carreira.
Mapas: EDENIA (Ourense)

Copyright das imaxes e agradecementos:
AHN: Archivo Histórico Nacional - Arquivo Histórico Nacional de España, 
An: Archives nationales - Arquivos nacionais de Francia 
BL: British Library - Biblioteca Británica 
BLB: Badische Landesbibliothek - Biblioteca Estatal de Baden 
BmN: Bibliothèque municipale de Nancy - Biblioteca municipal de Nancy 
BNE: Biblioteca Nacional de España 
BnF: Bibliothèque nationale de Francia - Biblioteca nacional de Francia 
BSB: Bayerische Staatsbibliothek - Biblioteca do Estado de Baviera 
BUSC: Biblioteca Universitaria de Santiago de Compostela 
CA: College of Arms - Colexio de Armas do Reino Unido
CL: Chetham’s Library - Biblioteca de Chetham 
FCSC: Fundación Catedral de Santiago de Compostela (arquivo e museo)
FLS: Fundación Luis Seoane - Galiza
KBR: Koninklijke Bibliotheek van België - Biblioteca Real de Bélxica 
NK-CR: Národní knihovna České republiky - Biblioteca Nacional da República Checa 
ONB: Österreichische Nationalbibliothek - Biblioteca Nacional de Austria 
RA: Riksarkivet - Arquivos Nacionais de Suecia 
RBME: Real Biblioteca del Monasterio del Escorial - El Escorial 
RM: Rijksmuseum - Museo Nacional de Amsterdam - Holanda
YUL: Yale University Library - Biblioteca da Universidade de Yale
Xan Muras

Maquetación e impresión:
Tórculo Comunicación Gráfica, S. A.

Depósito legal: C 2253-2021
ISBN: 978-84-124831-3-0

Libro publicado grazas á colaboración da Exma. Deputación da Coruña. 



GALICIA. 
REIS E REINO

ANSELMO LÓPEZ CARREIRA
HÉITOR PICALLO FONTES





ÍNDICE

7		  Presentación
		  ASOCIACIÓN AGRUPACIÓN CULTURAL O GALO

11		 O brasón do reino da galiza e  
a cultura medieval europea

		  HÉITOR PICALLO

33		 Galicia. Reis e Reino
		  ANSELMO LÓPEZ CARREIRA

133	 Manuscritos con información 
sobre o reino de Galiza

		  HÉITOR PICALLO





7

PRESENTACIÓN

Asociación Agrupación Cultural O Galo
Santiago de Compostela

Con este libro a Agrupación Cultural O Galo trata 
de achegar, cando non de dar a coñecer, a existen-
cia do reino da Galiza a todas as personas que as 
circunstancias lles impediron que isto ocorrese. É 
unha tarefa que acomete como parte da súa activida-
de sociocultural e coa responsabilidade que implica 
visibilizar e contribuír a desmontar “verdades” e es-
tereotipos construídos e alimentados de acordo aos 
intereses das elites de poder.

No que atinxe a Galiza, organizar e difundir 
o seu pasado constitúe unha das ferramentas mais 
utilizadas por esas elites, co fin de destruír o noso or-
gullo. E para levalo a cabo, erguen como instrumen-
tos primordiais ocultar, terxiversar, ridiculizar e in-
fravalorar as tradicións e os feitos acaecidos na nosa  
Terra ao longo dos séculos. A isto súmase que esa cla-
se dominante presenta os avances sociais como algo 
no que nada tivo a ver a nosa particular dinámica 
socioeconómica, e como se os galegos nos limitamos 
a recibir o que de motu propio nos proporcionou o 
xeneroso e desinteresado goberno central, así como 
a imitar o que ven de fora. 

Galicia. Reis e Reino, vai dirixido a aquelas 
xentes, que ignoran ou posúen unha información 
exigua de que Galiza foi un reino con soberanía de 
seu. Vai encamiñada cara a personas que por primei-
ra vez se aproximan a un período do noso pasado 
que lles resulta case descoñecido. Non esquezamos 
que en boa medida somos o resultado das estratexias 
constitutivas dos Estados modernos, con canto estas 
comportan de imposición da historia escrita polos 
vencedores e o do uso que fan dela para modelar 
identidades, xustificar o seu comportamento e ase-
gurar a súa subsistencia e proxecto de futuro.

Todos fumos involuntarios actores e recep-
tores desas estratexias, xa que se comezaron a im-

plantar desde hai case dúas centurias, a través dos 
entón incipientes medios de comunicación de masas 
e dun sistema educativo afastado do que en alemán 
se denomina bildung. Asemade, aquí persevera unha 
historiografía que, como herdeira do “goticismo” e 
do xacobinismo, encarrila a formulación do devir 
histórico como un continuo do reino visigodo, que 
ademais enfila esa formulación cara a apuntalar a 
primacía de Castela, e, en consecuencia, a revalidar a 
xa desfasada organización territorial do Estado espa-
ñol. A isto engádese que afiuza as leis do liberalismo 
e a súa aplicación e avala a acción sociocultural dos 
gobernos. A Xeración do 98, o Instituto de Estudos 
Históricos de Madrid ou a política educativa dos úl-
timos cen anos, foron chave na creación do imaxi-
nario de gran parte dos cidadáns. Por riba, as pes-
cudas realizadas nas universidades e nos centros de 
investigación, ainda agora, son un claro expoñente 
da vixencia do paradigma de Kuhn.

 “Eppur si muove” (sen embargo móvese). E 
algúns estudosos empezan a recuperar novas fontes 
de información e a empregar sobre datos xa utiliza-
dos e fiabels metodoloxías contemporáneas de aná-
lise de contido, uns recursos que revelan que non 
son incuestionábeis, nin en ocasións tampouco fi-
dedignos bastantes dos relatos históricos que se nos 
ofreceron.

O noso papel político foi cardinal nos case ca-
tro primeiros séculos da idade media, e unha revi-
sión ponderada desta etapa permítenos comprobar 
a fortaleza interna e a resistencia da nosa Terra, ao 
igual que a súa presenza en Europa e máis alá das 
fronteiras que a delimitaban doutras terras da pe-
nínsula Ibérica. E ao facer o mesmo desde mediados 
do século XIV e durante o século XV, percibimos o 
inicio da toma da Galiza por parte dos representan-
tes do imperativo e uniformizador Estado Moderno 
e que a loita do pobo galego por mellorar as súas 
condicións de vida, aquí comezou á par que noutras 
partes do vello continente. Avaliando esto coleximos 
que xa desde o medievo, Galiza, é unha nación-polí-

tica e non unha nación-cultura. Cousa distinta é que, 
posteriormente, os galegos se visen obrigados a usar 
a cultura para defender a súa identidade e recupe-
rar os seus dereitos. Por tanto, difundir o acontecido 
nunha época de tanto relevo para nos de xeito rigo-
roso, sucinto e ameno, así como buscando incentivar 
ao letor para que afonde neste periodo, é o que se 
trata de lograr con Galicia. Reis e Reino. 

A Agrupación Cultural O Galo desexa que esta 
publicación esperte nos seus destinatarios as ansias 
por introducirse na nosa historia. Coidamos que será 
unha decisión pertinente, e máis neste momento en 
que os Estados están a redefinir as súas políticas para 
deter a súa lenta agonía. Unha agonía provocada, 
por unha banda, pola macropolítica dos organismos 
supranacionais que eles mesmos crearon da man do 
gran capital e, por outra, pola desestabilización e em-
pobrecemento que lles produce verse obrigados a dar 
resposta acaída ás continuas reivindicacións politi-
coeconómicas das nacións que os conforman.

A AC. O Galo expresa o seu agradecemento 
á Deputación da Coruña pola súa imprescindibel 
cooperación e tamen a todas as personas e entidades 
que colaboraron para que a edición de Galicia. Reis e 
Reino se fixese realidade.

[páxina anterior]
Galiza e outros reinos 
no Segar’s Roll (BL)

O BRASÓN DO REINO DA GALIZA  
E A CULTURA MEDIEVAL EUROPEA 

Héitor Picallo

Non podemos entender a divulgación do noso brasón 
na idade media, un símbolo sobranceiro do Reino da 
Galiza, sen referirnos ao que acontece alén e aquén 
dos Pireneos. Tres son as etapas que imos tratar, 
preámbulo do texto que o profesor Anselmo López 
Carreira publica, froito das rigorosas investigacións 
que el mesmo levou a cabo anteriormente sobre o 
tema do que trata este libro, co que se procura divulgar 
cara ao gran público o coñecemento do antigo reino 
de Galiza.

O primeiro período circunscríbese no solpor 
da Plena Idade de Media até pouco máis ou menos o 
pasamento en 1284 do rei Afonso IX “O Sabio”, quen, 
de acordo a correlación tanto dos reis galegos como 
dos casteláns debería numerarse co ordinal IX e non 
o X, tal e como el mesmo o sinalou n’As sete Partidas. 
O segundo período vai dende esa data até a primeira 
metade do século XV, o que sería o baixo medievo; e 
o terceiro esténdese entre os últimos cincuenta anos 
desa centuria e o arranque da Idade Moderna.

Coidamos que quizais os poetas, os artistas, 
os torneos e as loitas cooperaron na configuración 
dos símbolos que han distinguir as vellas nacións 
de Europa; símbolos plasmados en bandeiras, 
vestimentas e escudos que se usan nas xustas, para 
decoraren grandes estancias de castelos e pazos ou que 
distinguen os exércitos nos campos de batalla.

Curiosamente, ao mesmo tempo que nas zonas 
de Normandía, Flandres e Anjou se vai configurando 
a ciencia do brasón, en terras británicas xorde unha 
literatura cabaleiresca que nace a raíz da Historia 
regum Britanniae (c. 1135) de Geoffrey de Monmouth. 
Sobre ese substrato agroma a Vita Merlini (c. 1150) e o 
Lancelot en prose (c. 1230), entre outras obras. Porén, 
non esquezamos o máis antigo poema épico escrito 

en lingua romance La Chanson de Roland, 
onde ademais de ser mencionado o ouro da 
Galiza (l’Or de Galice) aparece Raimundo de 
Borgoña (nomeado como Hamon de Galice) 
que foi o proxenitor do rei galego Afonso VII. 
Neste contexto cómpre citar o Liber Sancti 
Iacobi, no que fica incorporada a Historia de 
Carlomagno e de Roldán, nun relato bautizado 
como o Pseudo-Turpín. Esta narración contou 
co impulso e asentimento do papa Calixto II 
(1119-1124) e contribúe a difundir de xeito 
considerábel dende Compostela o pasamento 
heroico de quen, segundo a lenda, fora 
sobriño de Carlomagno. Recordemos que ese 
papa era tío avó de Afonso VII, coroado rei 
na catedral de Santiago o 17 de setembro de 
1111. 

Con posterioridade a estes feitos, 
acontecen a segunda e a terceira cruzadas 
(1147-1149 e 1189-1192), cuxos protagonistas 
han ser Conrado III (rei dos romanos) e 
Luís VII de Francia, na primeira delas; e, 
na segunda, Federico I de Hohenstaufen, 
Filipe II de Francia e Ricardo I de Inglaterra. 
Entrementres, Galiza vive un importante 
esplendor artístico, coincidindo co goberno 
dos monarcas Fernando II (1157-1188) e 
Afonso VIII (1188-1230), cuxos restos fican 
no panteón real da Catedral de Santiago. 

Europa, paralelamente, enchóupase 
dunha poesía e dunha prosa que reflicten 

o espírito e as ansias dese tempo, en especial o das 
clase mais favorecidas e dominantes. Alén do Roman 
de Renart (S. XII), con alusións a Galiza e ao feito 
Xacobeo, nesa centuria atopamos outras obras con 
referencias ao noso país, como o Charroi de Nîmes, o 
Roman de Rou ou o Roman de Flore et Blancheflour. 
A primeira, de autor descoñecido, vén a ser un cantar 
de xesta clasificado dentro do “Ciclo de Guillaume 
d’Orange” e outrora de tanta sona coma La Chanson 
de Roland. Nela o seu principal personaxe decide 

Armas da Galiza no 
Sherborne Missal (BL)

disfrazarse de mercador ao ver un carro ateigado 
de pipotes e, como se se tratar do Cabalo de Troia, 
pretender que os seus homes entren na cidade 
occitana para se faceren con ela. Noutro momento, o 
protagonista, intenta cativar a aristocracia de Nimes 
con tecidos preciosos, armas, especias, produtos 
raros, coiros... e contando historias nas que lembra 
as terras de Francia, Lombardía, Calabria, Sicilia, 
Alemaña, Romanía, A Toscana, Hungría, España e 
Galiza, co cal comprobamos que diferencia de xeito 
meridiano o noso reino do de España e que o sitúa á 
altura doutros reinos europeos.

Entre 1160 e 1170, Robert Wace escribe 
en verso o Roman de Rou, crónica dos duques de 
Normandía. Nunha das pasaxes, e antes de entrar 
en batalla, o medio irmán do gran duque Guillerme, 
o bispo de Bayeux, imparte a beizón ás tropas. O 
exército divídese en tres columnas de ataque, indo 
na terceira como comandante o propio Guillerme 
montando un cabalo que lle trouxera, logo de 
peregrinar a Compostela, o rico mercador normando 
Galtier Giffart. Neste punto cremos que debemos 
recomendar botar unha ollada ao tapiz de Bayeux.

Atribuída a Robert d’Orbigny, o Roman de 
Flore et Blancheflour redáctase por 1160 e nel, como 
en tantos outros textos literarios e manuscritos 
heráldicos, distínguese claramente Galisse de España, 
como dous reinos separados e independentes un 
doutro1.

No que atinxe á heráldica cómpre saber que esta 
ciencia xorde cara a 1130 no noroeste de Francia, e que 
a partir da centuria seguinte prolifera a recompilación 
de escudos en manuscritos, moitos en forma de rolos, 
que serán difundidos ao longo de toda Europa. De 
terras británicas son aqueles denominados Glover 
(1255), Walford (1273), Camden (1280), Segar (1282) 
e Saint George (1285); e das francesas: Bigot (1254) e 
Wijnbergen (1265-1285). O Segar’s Roll será o que máis 

1. Bibliothèque nationale de France (dende agora BnF), Département des 
Manuscrits, ms. fr. 1447.

O brasón do reino da galiza e a cultura medieval europea

nos interese, pois malia a que o pergameo orixinal se 
perdeu, nel representouse por primeira vez —que 
teñamos constancia— o emblema do Rey de Galyce.

Nas copias máis modernas desa vitela, o brasón 
do noso reino vai acompañado dos escudos dos 
soberanos de Espagne, Navarra, Aragón e Portugal, 
xunto con quince máis doutros territorios do vello 
continente. O símbolo que nos é propio posúe “en 
campo de azur, tres cálices de ouro ben ordenados”2. 
Como acontece nunha alta porcentaxe da literatura 
europea destes séculos, os rolos de armas testemuñan 
así mesmo que para os nosos veciños de mais aló dos 
Pireneos, Galiza e España son realidades xeopolíticas 
distintas. E xusto así tamén se plasma no Sherborne 
Missal, o cal, aínda que se redacta entre 1399 e 1407, 
basea as súas representacións heráldicas no Segar’s Roll 
ou, posibelmente, nunha fonte anterior. Desta volta, 
o escudo da Galiza aparece introducido no interior 
dunha letra capitular, en concreto adaptándose á 
cavidade oca dun “n”, e nel identifícanse os tres cálices 
no mesmo campo de azur. No lateral esquerdo lese: 
“Rex Galacie”3. Neste misal miniáronse, outrosí, os 
emblemas dos reis de Portugal, España, Navarra, 
Aragón, Francia e Dinamarca, entre outros. Ademais 
do sinalado, e servíndonos de guía as explicacións de 
Alexander Collins, o labor artístico —dunha calidade 
excepcional— recaeu no frade dominico John Siferwas 
(1380-1421).

O Armorial du héraut Vermandois compílase a 
partir de 1285 e non máis tarde de 1300. Del fica unha 
copia na Bibliothèque nationale de France, que data 
cara a 1470. Esta precisa que “o Rei da Galiza porta, de 
azur, un cáliz de ouro cuberto, do xeito dunha copa”4. 
Aquí, o noso escudo posúe un único moble heráldico, 
o que non quere afirmar que esa tendencia non existise 
con anterioridade.

2. British Library (a partir de agora citadada como BL), Segar’s Roll, Harl. 
6137.

3. Id., Sherborne Missal, Add. Ms. 74236, p. 107. Téñase en conta que a 
numeración é moderna.

4. BnF, Département des manuscrits, ms. fr. 2249, f. 86v.

Dentro do plano histórico, nos albores do S. XIV 
Europa comeza a pasar grandes calamidades, entre 
elas a fame, a peste e de novo as loitas, nomeadamente 
a Guerra dos Cen Anos (1337-1453), a de Crécy (1346) 
e a que enfronta a Pedro I e Henrique de Trastámara 
(1351-1369), acentuándose, ademais, as tensións co 
Cisma de Occidente (1378). Entrementres, Galiza 
perde protagonismo con Afonso IX “O Sabio”, tras este 
unir definitivamente as coroas de Galiza e León coa 
de Castela e procurar restarlle poder ao arcebispado 
de Santiago. 

Ao longo dos anos que median entre 1317 e 
1330 ocupa a mitra compostelá o francés Bérenger 
de Landorre, un tempo este no que hai importantes 
conflitos armados na Galiza. Logo das revolucións 
de Inglaterra (1381), Portugal (1383) e a batalla 
de Aljubarrota (1385), ha ser coroado na catedral 
de Compostela o duque de Lancaster, até entón 
pretendente ao trono galego, como ben nos achega 
o profesor Anselmo López Carreira. Xoán de Gante 
recibe a coroa en 1386 na catedral de Santiago, polo 
que a cidade do apóstolo pasa a ser o lugar no que se 
instale a súa corte.

De continuarmos coa literatura cabaleiresca 
europea con certa ou evidente relación coa materia 
da Bretaña, temos que lembrar a Tristrams saga ok 
Ísöndar, obra norueguesa que bebe do Tristán e Isolda 
(c. 1170) de Thomas of Britain e que foi escrita por frei 
Robert en 1226 por mandado de Hákon Hákonarson 
de Noruega. Citámola xa que en base a ela se redacta 
outra en Islandia unha centuria máis tarde, titulada 
de forma idéntica pero en idioma islandés: Saga 
af Tristram ok Ísodd (tamén denominada como 
Tristrams saga ok Ísoddar). Segundo o narrado nela, 
un persoeiro chamado Amilias goberna o reino da 
Galiza (Jakobsland), reta ao emperador Doniso e, 
afoutado, é quen de actuar do mesmo xeito contra 
Tristán, cabaleiro que foxe de España cara a Galiza na 
compaña de Isolda. Na análise que desta obra realiza 
Vicente Almazán tamén se percibe a diferenciación 
entre ambos territorios peninsulares: “Entón saíron 

Galiza na Chronik des 
Konstanzer Konzil (BLB)

a cabalo de España e non pararon hastra chegar ao 
país de Santiago”5. 

No poema Emaré6, pertencente á Breton 
lai e escrita nas East Midlands inglesas, ademais 
do emperador Artyus e a princesa Emaré, un dos 
protagonistas é o King of Galýs ou Galyce, en clara 
alusión a un outro imaxinario rei galego. Cun carácter 
secundario fican os soberanos de Spayne e Portugal, 
aludido este último como The kyng of Portyngale. 
Noutra obra medieval escrita por 1400 e intitulada Sir 
Torrent of Pontyngale menciónase o “Kyngs dowghttyr 
of Gales lond” (a filla do rei da Galiza), e a este respecto 
advirte James Wade que Gales debe ser entendido como 
Galiza e non así a nación do Reino Unido denominada 
Cymru (en galés) ou Wales (en inglés)7. 

Son moitas as referencias a lendarios reis galegos 
vinculados co ciclo artúrico ou o ronsel que este 
deixou por infindos recunchos da Europa medieval. 
Velaí Ly myreur des Histors, que Jean d’Outremeuse 
escribe en Liège cara a 1389. Nel faise referencia ao 
reino da Galisse e a varios dos seus soberanos. Un 
deles, Anyphul, conquista Toledo; e outro, Ogier, 
é o proxenitor da princesa Margos, que casa co rei 
Lancelot de Dinamarca. O nome dela, recorda á fada 
Margot e, por extensión, a unha familiar Morgana. 
Nesta obra, con feitos históricos pero adobiados por 
unha manchea de relatos fantásticos, menciónanse 
varias cidades galegas, algunhas coidamos que 
inventadas, outras de difícil identificación: Brauclier 
(quizais Braga) Compostel, Endont, Jasse, Orbee...

Na Divina Comedia de Dante Alighieri, 
concretamente na parte do Paraíso, existe unha 
referencia a Galiza, e isto é debido, segundo Isabel 
González, ao prestixio que daquela posúe o noso país 
por ser o lugar no que se resgarda a tumba do barone 
(o apóstolo Santiago). Pero nas terras do Lacio non 

5. V. ALMAZÁN, ‘Galicia...’, p. 16.
6. BL, MS Cotton Caligula, A.ii.
7. Chetham’s Library (CL), ms. 8009 (ms. mun.A.6.31), Sir Torrent of Por-

tyngale, f. 81v.

unicamente se encontra esta obra con alusións á nosa 
terra. O Filocolo, peza que compón Boccaccio cara a 
1339 e se basea na lenda de Flore et Blancheflour, volve 
incidir na importancia deste país atlántico8. Incluso, 
xa no abrente do século XVI, o poeta épico Ludovico 
Ariosto escribe Orlando furioso (1516), que versa 
sobre as andanzas de Sabela, filla do infortunado rei 
da Galiza. A princesa namora do sucesor ao trono 
de Escocia, o cabaleiro Zerbino, logo de que este 
organizase un torneo na vila de Baiona.

Como vimos de comprobar, o noso reino cítase 
ou é escenario central nalgunhas das máis importantes 
obras francesas, belgas, inglesas, islandesas, italianas 
e incluso finesas daquelas épocas, e non só porque 
nel descanse o apóstolo Santiago. A literatura destas 
últimas terras relacionada coa Galiza será analiza 
por Vicente Almazán, concretamente na Gallaecia 
Scandinavica. Nesta obra reprodúcese o longo cantar 
medieval Visen om Sankt Jakob, que se publica por 
primeira vez en dinamarqués en 1732, no Século das 
Luces, e del existe unha outra versión nas Illas Feroe, 
coñecida polo título Santa Jákups vísa.

Pero non esquezamos que en Inglaterra se 
redactan máis obras provistas de nexos argumentais 
con Galiza. Unha delas é The Wif of Bath, que 
forma parte dos Contos de Canterbury, da autoría 
de Geoffrey Chaucer. No seu prólogo faise mención 
da cidade Santiago, pois relata a protagonista que 
visitara Xerusalén, fora a Roma, viaxara a Bolonia, 
a Santiago en Galicia e a Colonia. Para nos amósase 
ben interesante a especificación de que Santiago se 
localiza en Galicia, e non en España, xa que algunha 
edición “moderna” muda o nome do noso país polo 
de España, adaptando de forma fraudulenta non só o 
texto orixinal senón, incluso, falseando o espírito do 
relato e a realidade histórica existente por aquel entón 
e recoñecida por toda Europa. 

8. G. BOCCACCIO, Filocolo, in Opere volgari de Giovanni Boccaccio, v. 
III (Firenze 1829) p. 15. Vid.: BnF, Département des manuscrits, Ita-
lien 481 f. 3v (manuscrito do S. XIV). Id. Italien 493, f. 5r.

No que atinxe á emblemática, dende finais do 
século XIII e até ben entrado o XV non contamos 
con representacións explícitas do escudo galego, 
mais isto non quer indicar que non as houbese. Do 
que non hai dúbida é que dende os anos trinta desta 
última centuria —coincidindo cos pasos iniciais da I 
Guerra Irmandiña— o noso emblema comeza a ser 
visíbel de forma exponencial en moitos territorios 
europeos. Semella como se se quixese lembrar 
o primeiro dos reinos europeos por ser tal e por 
repousar nel o corpo do apóstolo Xacobe. Por outra 
banda, o feito de medrar tanto a presenza do noso 
escudo en toda Europa podería indicar que, malia 
a sublevación de Galiza, este reino seguía existindo 
aínda que pertencese a Castela, coroa que se servía 
del tamén para gabarse do seu poderío e dos moitos 
territorios que tiña baixo o seu dominio. Tanta é a 
difusión durante eses 200 anos do escudo do reino 
de Galiza, que até son claras tres variantes súas. A 
primeira, vén a ser a que se aprecia nos manuscritos 
—provistos de armoriais— relacionados co Concilio 
de Constanza; a segunda é unha versión que “crea” 
ou populariza Pedro de Gracia Dei, betanceiro 
de nacenza e rei de armas dos Reis Católicos; e a 
terceira, que ha ser a que se consolide e chegue até 
os nosos días, continúa a liña iniciada no Segar’s Roll, 
polo que carrexa cálices —con ou sen tapa— como 
mobles heráldicos principais.

Comezamos coa primeira das tendencias. Logo 
da primeira metade do século XV en non poucos 
armoriais xermanos grelea un novo emblema que 
representa o reino da Galiza. Este está constituído 
por unha combinación de paus de ouro e azur ou 
de prata é azur9, polo que o significado del non é 
doado de interpretar. Algúns investigadores (Sánchez 
Badiola, entre outros) consideran que igual existe 
unha vinculación coa simboloxía utilizada pola casa 
dos grandes condes de Borgoña e, en particular, con 

9. Badische Landesbibliothek (a partir de agora BLB), Chronik, Cod. St. 
Georgen 63, f. 69 v.

Raimundo, pai de Afonso VII e casado coa raíña 
Urraca. 

O Concilio de Constanza celébrase entre 1414 e 
1418, estando presentes nel o emperador Sexismundo 
de Luxemburgo (1387-1437) e o papa Xoán XXIII 
(1370-1419). A partir deste sínodo verase a referida 
primeira variante do escudo da Galiza no Chronik des 
Konstanzer Konzils de Ulrich von Richental (c. 1464), 
no Armorial de Konrad Grünenberg ou de Österreich 
(1483), no Armorial Wernigerode (c. 1492) e noutros 
libros que seguirán reproducindo o brasón até, cando 
menos, o século XVII10. Nalgunhas ocasións, anexo 

10. Bayerische Staatsbibliothek (a partir de agora BSB), Das Wappenbuch 
Conrads von Grünenberg, Ritters und Bürgers zu Constanz, Cgm. 
8120, f. 47r. 

Galiza no Blasón General 
de todas las insignias 
del Universo (BNE)

ao noso emblema atópase unha explicación sobre a 
súa procedencia: “De nobre príncipe, rei da Galiza, de 
poderosa gran mensaxe”.

Até non hai moito críase que a primeira 
representación do escudo galego na Península se 
recollía nun libro de armas de Diego Hernández de 
Mendoza, datado cara a 1497. Nel asígnase o clásico 
cáliz con tapa ao emblema do noso reino. Porén, 
Pedro de Gracia Dei redacta e imprime oito anos 
antes, en Coria, o Blasón General de todas las insignias 
del Universo, no cal, no apartado correspondente, 
estampa unha xilografía coas armas de moitos reinos 
antigos, entre os que están Castela, León, Portugal, 
Granada, Navarra e Galiza. O da nosa terra levará 
“(...) la torre blanca del espejo que Hércules hizo 
sobre su sangre”. Velaí a representación primeira 
—que teñamos constancia— do faro Brigantino 
como emblema nacional do noso país. Esta 
tendencia ha gozar de certa repercusión en terras 
lusas, debido en parte a que o autor dedique a citada 
obra ao “Sereníssimo príncipe alto y muy poderoso 
rey de Portogal”. Porén, cómpre ter presente un feito 
acontecido 120 anos antes. Logo da morte de Pedro 
I, o monarca portugués Fernando I pasa a intitularse 
rei da Galiza entre 1369 e 1371. Por ese motivo 
fabrica moeda de ouro e prata nas cidades de Tui e A 
Coruña, tal e como sinala Henrique da Gama Barros. 
De feito, algunhas pezas monetarias cuñadas nesta 
última urbe levan no seu reverso a propia torre de 
Hércules, polo que poderiamos formular a hipótese 
de que o propio Pedro de Gracia Dei se deixou 
influenciar por aquel motivo numismático que tanto 
o vinculaba coas súas orixes brigantinas.

Sexa como for, o escudo coa torre de Hércules 
non acadou a suficiente pegada nos territorios 
galegos, casteláns e leoneses, xa que o símbolo do 
cáliz comeza a ter agora certo peso en moitas zonas 
peninsulares e alén dos Pireneos. 

Como se indicou, a tendencia que se consolida 
e chega até os nosos días é a dun campo de azur cuxo 
elemento principal é un cáliz. Do século XV existen 

varios brasóns galegos reproducidos en distintos 
libros de armas. O Egerton Tract (1436) recolle por 
escudo do reino de Galiza nun campo de azur, un 
cáliz cuberto de ouro timbrado por unha coroa real 
aberta11. Duns catro anos máis tarde data o armorial 
Redinghoven, conservado en Múnic. Nel a copa de 
ouro volve beber da estética do Segar’s Roll, pois vai 
desprovista de tapa12. Pero advirtamos tamén, que 
nesta época o escudo sofre unha pequena —pero 
significativa— modificación, tal e como se recolle 
no armorial Lyncenich (ou Gymmich). Nesta obra, 
custodiada na Bibliothèque Albert I de Bruxelas e que 
se puido elaborar entre 1440 e 1442, o escudo galego 
provese dun cáliz con tapa e remate crucífero. Até ese 
momento a copa que identifica o noso reino é tan só 
un recipiente “nobre ou real”, mais asemella que dende 
agora ha comezar a ter —de cando en vez— atribucións 
relixiosas13. Mais isto non se instaura definitivamente, 
senón que logo deses anos e até os albores da Idade 
Moderna a tapa do cáliz irá decorada ou non con ese 
remate. A cruz volverase ver en dúas representacións 
heráldicas do armorial Bergshammar, confeccionado 
en Brabante e na actualidade nos fondos do Arquivo 
Nacional de Estocolmo. As dúas fermosas estampas 
que grafan nel o brasón galego son case idénticas, 
emporiso unha delas ten o cáliz de prata no canto de 
ouro. O timbre, a diferenza doutros casos, non conta 
cunha coroa real senón que vai provisto dun helmo 
cuxa cimeira é o mesmo cáliz galego. O vaso sagrado 
decora a súa tapa cun remate en forma de cruz14, e 
no que atinxe á datación deste armorial habería que 
establecela en 1450 pouco máis ou menos.

Décadas máis tarde o brasón nacional da Galiza 
incorpora novos e significativos cambios no seu 
deseño: a introdución de trevos no seu campo. Para 

11. BL, Egerton Tract, Egerton 3030.
12. BSB, Redinghovensche Wappenbuch, Cgm. 2213/38.
13. Koninklijke Bibliotheek van België (KBR), Armorial Lyncenich, FH. 

II. 6567, f. 24v.
14. Riksarkivet (RA), Bergshammarvapenboken, SE / RA / 720085 / Z, 

pp. 6 e 467.

entendermos isto, cómpre abordar cuestións que teñen 
que ver coa literatura francesa do século XV e que 
puxeron o noso país como escenario principal nunha 
novela cabaleiresca de espírito artúrico. Neses anos, 
Galiza relaciónase de novo coa Bretaña, vincúlase con 
Inglaterra e quizais isto deixa no seu escudo durante 
un tempo a pegada de tal conexión, non unicamente 
literaria, senón incluso comercial e política.

No que atinxe aos trevos, a partir da segunda 
metade do século XV o campo do noso brasón deixa 
de estar nu e nel “seméntanse” eses vexetais por toda 
a superficie, como se pode observar nos armoriais 
de Jean V de Bueil (c. 1470)15 e Jean Faucquet (c. 
1497)16. Así e todo, localizamos versións nas que se 
contemplan tan só catro trevos colocados en pau, 
dous a cada flanco. Velaí se grafan nos libros de 
armas de André Rineck (1473)17, Nancy (1480)18 e 
Coislin-Séguier (1480)19. Nestes tres casos os escudos 
posúen campo de azur, os cálices son de ouro e os 
trevos de prata. Porén, os manuscritos de Jean V de 
Bueil e Jean Faucquet amosan os vexetais coloreados 

15. BnF, Département des Manuscrits, Armorial de Jean de Bueil, ms. fr. 
24381, f. 147r.

16. Yale University Library (YUL), Beinecke Ms. 648, f. 47v. 
17. Österreichische Nationalbibliothek, Armorial d’André Rineck, mss. 

3336, f. 2r. 
18. Bibliothèque Municipale de Nancy (BmN), Armorial de Nancy, ms. 980.
19. BnF, Département des Manuscrits, Armorial de Coislin-Séguier, ms. 

fr. 18651, f. 2v.

Galiza nos armoriais Egerton 
Tract (BL), Redinghoven 
(BSB), Lyncenich (KBR) 

e Bergshammar (RA)

de ouro. Resulta sorprendente este último, pois 
a copa fica desprovista de tapa e conta cun campo 
de goles (ou vermello), semellante ao que figura 
nunha fermosa obra literaria francesa da imos facer 
mención deseguido. 

En relación co significado do trevo intuímos 
certo vencello con Irlanda, mercé da peza narrativa 
titulada Le roman de Ponthus et Sidoine. Dela 
sosteñen algúns investigadores que puido ser 
encargada —entre 1390 e 1420— pola familia 
Laval. A intención era quizais confeccionar unhas 
fantasiosas orixes aristocráticas para esa caste bretoa. 
Mais, cando lemos a narración sobre Ponthus, non 
debemos esquecer as relacións que Galiza mantivo 
cos países atlánticos dende tempos ben remotos, 
nin a fuxida de nobres galaicos para esas terras, 
por mor das guerras irmandiñas e das súas ligazóns 
coa monarquía portuguesa ao final da idade media. 
Tampouco cómpre ignorar que, en 1386, Xoán de 
Gante (Duque de Lancaster), foi coroado como 
rei da Galiza na catedral de Santiago, nin que este, 
de xeito fugaz, ocupase o trono galego. Que non 
frutificase esta empresa —apoiada por parte da 
nobreza e a igrexa galegas— contribúe a que o triunfo 
trastamarista trouxese grandes consecuencias para o 
noso país. Anselmo López Carreira avisa da ruína 
política e económica da vella nobreza galega, xa 
que grandes figuras —de non morrer— tiveron que 
se exiliar, polo que aquí fica unha aristocracia de 
segunda liña ao servizo dos vencedores.

Galiza nos armoriais de André 
Rineck (ONB), de Jean V de 
Bueil (BnF), Nancy (BmN) 
e Coislin-Séguier (BnF)

Mergullados no citado relato, sinalaremos que 
este goza dun evidente maniqueísmo ao contrapor as 
relixións cristiá e musulmá, xustificando as guerras 
de relixión. Os seus escenarios son diversos (Galiza, 
Inglaterra, Bretaña...) e trata do amor de Ponthus, 
príncipe galego, e Sidoine, filla do rei da Bretaña. No 
primeiro capítulo nárrase a morte na Coruña do rei 
galego, Tibur, a mans duns guerreiros comandados 
por Brodás (Broadas20), un dos tres fillos do Sultán 
de Babilonia. Broadas gobernará tamén España e 
quizais podamos ver nel o reflexo doutro homónimo, 
alcumado l’Espagnol21, que figura entre os cabaleiros 
caracterizados para os torneos franceses que se 
celebran na segunda metade do S. XV. Por conseguinte, 
maniféstase de novo a diferenza que Europa fai entre 
os reinos de Galiza e de España.

Resulta ben interesante que cando o príncipe 
Ponthus, aínda neno, é secuestrado polos musulmáns 
xorde en escena un outro cabaleiro galego, de nome 
Patricio, que se nos suxire como o propio evanxelizador 
de Irlanda. Fixémonos nestas coincidencias: Ponthus 
é liberado polo cabaleiro Patricio e, xunto con outros 
meniños, embarca cara á Pequena Bretaña. O santo 
irlandés, curiosamente, raptado por piratas escotos 
foxe tamén nun barco (ateigado de pagáns) rumbo 
á costa francesa. E, amais, lembremos que Irlanda 
empregou o trevo na súa numismática cando menos 
dende a Plena Idade Media, un vexetal que en 
centurias posteriores acompañará á iconografía do 
propio San Patricio.

Noutro capítulo, Ponthus, o futuro soberano da 
Galiza, auxilia ao seu análogo no trono de Inglaterra, 
reino no que permanece exiliado. Alí consegue a paz 
entre irlandeses e ingleses, e que o soberano deste 
último país conceda a man da súa filla segundoxénita ao 
rei de Irlanda. A raíz deste acontecemento Ponthus ten 

20. Co nome Broadas aparece en varias edicións manuscritas e outras im-
presas. Vid. BnF, Département des manuscrits, ms. fr. 1487 (data de 
1462) ff. 3r e ss.; Id. Département Réserve des livres rares, RES-Y2-567, 
ff. 1v-2v; e Id., Département Arsenal, Reserve 4-BL-4247, ff. 1v-2v.

21. BnF, Département des manuscrits, ms. fr. 1438, f. 58v.

a oportunidade de prometerse coa herdeira ao trono de 
Inglaterra, a primoxénita. Pero ela, de nome Genevre, 
non consegue os favores do galego, pois este débelle 
fidelidade a Sidoine. Ao final da narración, Polido 
—galego e curmán de Ponthus— acada a coroa de 
Inglaterra ao casar con Genevre, Ponthus reconquista 
o reino da Galiza e únese coa herdeira bretoa.

Para Henrique Harguindey tal peza insírese na 
materia de Bretaña, a diferenza do Roman de Horn ou 
Rimenhild, obra anglonormanda da que bebe o autor 
anónimo de Ponthus. Engade o tradutor galego que 
“ese mundo artúrico, evocado as máis das veces, unifica 
clases e países nun fondo cultural común”. Realmente 
esta obra tivo un grande éxito ao longo dos séculos XV 
e XVI, pois consérvanse vinte e oito manuscritos e foi 
traducida a un bo número de idiomas. Entre as copias 
máis fermosas resaltamos a que se conserva na British 
Library (1444-1445), e que conta cunha manchea de 
preciosas miniaturas22.

Pasado o ecuador do século XV, o rei de 
Xerusalén, René d’Anjou, escribe en verso as vidas de 
grandes amantes da historia e da literatura europeas. 
Nesa obra, titulada Livre du Cuer d’Amour Espris, 
Ponthus volve ser motivo de inspiración, polo que 
o imaxinario rei da Galiza renova a súa actualidade. 
Varios son os manuscritos conservados e aínda que 
o de mellores miniaturas fica na Österreichische 
Nationalbibliothek23, nós imos seguir unha copia 
conservada na Bibliothèque nationale de France. 
Nela, miniáronse dúas estampas nas que se amosan 
as armas da Galiza. Concretamente tanto na imaxe 
do folio 80v como na do 91r24, Ponthus usa un brasón 
negro con “bágoas brancas” (xogo iconográfico que 
alude á Bretaña, terras da súa amada) e, a xeito de 
bannière armoriada, un pano vermello no que 
se sementan cálices e trevos de ouro. Esta obra 
comezouse a redactar por 1457 e as armas do reino 

22. BL, Royal, Ms 15 E VI, ff. 207r-226v.
23. ONB, Codex Vindobonensis 2597. 
24. BnF, Département des Manuscrits, ms. fr. 24399, ff. 80r-81r, 91r.

da Galiza nas miniaturas reproducidas son case 
idénticas ás plasmadas no manuscrito 648 da Yale 
University Library25. Disto deducimos, ademais, que 
o trevo si está presente tanto no emblema galego 
como na identificación do lendario Ponthus, liberado 
outrora —lembremos— polo cabaleiro (san) Patricio.

Entre as obras de René d’Anjou tamén sobresae 
o Traité de la forme et devis comme on peut fait les 
tournois26, redactado na década dos sesenta do S. XV 
e que vén a ser un regulamento coas normas das tres 
modalidades dos torneos, competicións xa en declive 
por esa época. Debemos aclarar que, na realización 
dos torneos, os seus participantes comezaron a 
caracterizarse como distintos personaxes vinculados 
coa busca do Graal e a materia da Bretaña. Entre 
outros, por mor do tema que nos ocupa, cómpre 
que citemos a aquel apelado Broadas l’Espagnol, 
que aparece con igual nome pero sen ese alcume na 
“novela” na que Ponthus é o personaxe senlleiro da 
trama. Porén, esoutro está entre os asasinos do pai 
deste, o rei da Galiza. O segundo personaxe ha ser 
Armand le Pelerin27, que usa un brasón sementado 
de cunchas de vieira; o terceiro é un cabaleiro con 
certa vinculación con Galiza e León, pois ademais 
de usar por escudo un león morado, denomínase Le 
Roy Gallegatins de Norgales28. Logo encontramos a 
Malaquin le Gallois, que gasta por emblema un cáliz 
idéntico ao que empregaba o noso país por esa altura29. 
Por último, resta mergullarnos na caracterización 
de Arvin, Arnin ou Hervin le Felource, que usa por 
divisa o lema Galice, Galice e por armas unhas moi 
semellantes ás que representaron e simbolizaron a 
Galiza en terras xermánicas (os paus de azur e ouro 
aludidos no seu momento). Asemade, tal personaxe 

25. YUL, Beinecke Ms. 648, f. 47v.
26. BnF, Département des Manuscrits, ms. 2692.
27. Id., ms. 1438, f. 58v. Ibid., Armorial des chevaliers de la Table ronde, 

ms. 1437, f. 126r.
28. H. PICALLO, o.c., pp. 78-81.
29. BnF, Département des Manuscrits, Armorial des chevaliers de la Table 

ronde, ms. 1437, f. 115r-v.

Armas da Galiza do armorial 
de Jean Faucquet (YUL)

aparece no Tristán en prosa, n’A Demanda, n’A morte 
de Artur, e noutros manuscritos30. Nun apartado 
do Traité de la forme et devis comme on peut fait 
les tournois que dá conta da caracterización deste 
cabaleiro, sublíñase a súa procedencia galega deste 
xeito: 

“Cy devise de Arvin le Felource. Arvin 
estoit du royaume de Galice, grant chevalier, 
estoit noirs cheveux, le visaige palle et 
meigre, et descharge de tous ses menbres, 
legier et courant estoi et de grant hardyesse. 
Moult savoit de la bataille, peu parloit et 
moult estoit doux et souef. Et portoit en ses 
armes d’or a une fessé de dix piesses d’azur, 
pour tymbre porte deux cocqs de gueulles et 
disoit en son port Galice, Galice”31.

Non sería raro, por conseguinte, que na 
celebración dalgún “torneo artúrico” se viran 
cabaleiros engalanados dicíndose galegos e que nesas 
xustas, con particularidades suficientes para valoralas 
como parateatrais, estivesen cabaleiros representando 
a personaxes na procura do lendario Graal. 

Segundo Guillaume Bureaux, o Pas d’armes 
no século XV resulta ser un evento non unicamente 
marcial, pois comporta implícitas outras funcións 
como as políticas, diplomáticas, lúdicas e incluso 
literarias. Informa ese autor que un dos Pasos de 
Armas máis complexos celebrados ao final do medievo 
é o organizado por Jacques de Lalaing entre 1449 e 
1450. Durou 369 días e tivo lugar na illa de Saint-
Laurent, no territorio de Chalon-sur-Saône. Entre os 
participantes e incluso na organización ostenta un rol 
de moito relevo Pedro Vázquez Saavedra, cabaleiro ao 
servizo de Castela que certos estudosos cren que puido 
ser galego ou portugués. Sébastien Nadot —que o 

30. Id., Bibliothèque de l’Arsenal, Armorial de la Table ronde, ms. 4976, 
ff. 138v-139r.

31. Id., Département des Manuscrits, Armorial des chevaliers de la Table 
ronde, ms. 1437, f. 126v.

considera procedente da Galiza— explica que chegou 
a realizar unha verdadeira carreira na corte borgoñoa, 
como especialista en representar fazañas de cabalaría 
e mediante a súa participación en varias embaixadas. 
Nadot engade que no mencionado Paso de Armas, 
que levou o nome de Pas de la Fontaine des Pleurs, se 
escenificou a historia lendaria de Ponthus e Sidoine, 
feito que tamén o aseguran Thalia Brero, Élodie 
Lecuppre-Desjardin e Georges Minois.

Jacques de Lalaing (1421-1453), o protagonista 
principal e organizador dos actos dos que estamos 
a falar, é un célebre borgoñón que pasa á historia 
co sobrenome do “bo cabaleiro”, sendo así mesmo 
coñecido como “o novo Ponthus”. Cómpre dicir que 
un sobriño neto de Jacques, Ponthus de Lalaing (II), 
desempeña un papel importante nunha das grandes 
solemnidades que teñen lugar na Europa do s. XVI e na 
cal está representado o Reino de Galiza, pois legalmente 
segue a existir e a seren utilizado os seus símbolos cando 
os reis de España queren amosar o seu poderío ante 
as cortes do vello continente. Así en Santa Gúdula de 
Bruxelas durante a celebración das exequias fúnebres 
de Fernando de Aragón, o 14 e 15 de marzo de 1516, 
o cativo colabora nos actos montando un dos doce 
cabalos engalanados para tal evento. E nada menos que 
o segundo deles en importancia é o que monta o neno 
Ponthus que, para quedarmos pampos, leva as armas 
da Galiza. Tanto no estandarte como nas galdrapas do 
cabalo do pequeno Ponthus gráfanse as armas do noso 
reino (“\Galice/ Le second cheval housse cot dessus 
portant les armes de Gallice”). Os outros cuadrúpedes 
irán engalanados cos emblemas de Sevilla, Toledo, 
Sardeña, Mallorca, Valencia, Nápoles, Navarra, Sicilia, 
Aragón, León e Castela32.

Equinos engalanados coas armas da Galiza 
han ser contemplados en Bruxelas en varias ocasións 
máis, por exemplo nos funerais de Carlos V e Filipe 
II. Mais nesas ocasións o escudo do noso reino xa terá 
substituídos os trevos por cruces. Lembremos que dende 

32. Id., ms. fr. 5229, ff. 32r-33r.

1519 —pouco máis ou menos— no escudo nacional 
galego murchan aqueles vexetais para grelearen as 
cruces. Por outra banda, tampouco debemos esquecer 
que anteriormente nas exequias de Isabel de Castela 
tamén oficiadas con toda solemnidade en Santa Gúdula, 
o 14 e 15 de xaneiro de 1505, o emblema galego figura 
nunha das partes mais relevantes da escenografía do 
cerimonial. Desta volta, na gran comitiva só aparece un 
équido engalanado, o chamado cabalo palafrén, ao que 
acompañan catro reis de armas. Estes van vestidos cos 
emblemas de catro reinos peninsulares: abrindo o paso, 
e diante do palafrén, van Galiza e Granada (á esquerda 
e á dereita respectivamente); atrás e na mesma orde, 
León e Castela. 

Resulta bastante significativo que non formen 
parte da comitiva un grupo de reis de armas que 
representen os reinos de Aragón e Valencia, o 
condado de Catalunya e os territorios que posuían 
no Mediterráneo, cando Isabel era a raíña consorte 
de Fernando de Aragón, aínda que sen autoridade 
nas posesións deste. Así mesmo é significativo 
que Galiza e Granada sexan os dous reinos que 
vaian diante do corcel, pois este feito non deixa de 
posuír aspectos políticos salientábeis. Granada é 
o último territorio peninsular conquistado polos 
Reis Católicos, concretamente por Castela; Galiza 
é o primeiro reino que se constituíu na península 
Ibérica, coñecido en Europa polas peregrinacións 
xacobeas e por crerse que nela se atopaba o Santo 
Graal e ademais, curiosamente, fora un reino que 
loitara poucos anos antes no bando que apostaba 
pola princesa Xoana —e, polo tanto, contra o 
nomeamento como raíña da que subiría ao trono 
castelán como Isabel I—, e que loitara contra o afán 
centralizador de Castela, pero sen acadar ningún dos 
dous obxectivos. En consecuencia, xa empezara a ser 
sistematicamente subxugada polo reino da meseta 
(metáfora, digamos, da doma e castración). 

Na época dos Austrias maiores, o noso reino, 
aínda que só con existencia legal, estende os seus 
símbolos por Europa (grafándoos en medallas, 

vidreiras de catedrais, chemineas, lareiras, gravados, 
tapices, lenzos, trípticos...). Castela enmudeceu á 
mantenta a nosa palabra, aproveitou a nosa riqueza 
e silenciou a nosa historia, a nosa cultura... Porén, 
a día de hoxe aínda fican custodiados en arquivos e 
bibliotecas documentos históricos que informan, 
acreditan e afiuzan a nosa existencia como entidade 
política de seu, estampas dos nosos símbolos 
realizadas por artistas, poemas e relatos que falan 
de nós e que foron escritos por grandes bardos e 
narradores, partituras que recollen a nosa música e, 
asemade de todo o anterior, sobrevive e medra nas 
nosas xentes a conciencia de pertencermos a unha 
comunidade nacional que non deixa que se afogue a 
súa personalidade propia e se afogue a súa historia. 

BIBLIOGRAFÍA
Almazán, V., Gallaecia Scandinavica. Introdución ó estudio das 

relación galaico-escandinavas durante a Idade Media. Vigo: 
Galaxia, 1986.

— ‘Galiza nas sagas nórdicas’, Grial, n. 75 (xaneiro-marzo), (1982), 
pp. 1-17.

Andrade Cernadas, X. M. e López Carreira, A., O Reino Medieval de 
Galicia: Crónica dunha desmemoria. Vigo: Xerais, 2021.

Blanc, O., ‘Les stratégies de la parure dans le divertissement 
chevaleresque’, Communications, 46 (1987), pp. 49-65.

Blanchard, J.C., L’armorial d’André de Rineck : un manuscrit messin 
du XVe siècle (Vienne, Österreichische Nationalbibliothek, Cod. 
3336). Université Nancy 2, 2003. Tese de doutoramento

Bugallal y Vela, J., ‘Origen y evolución de las armas de Galicia’, 
Hidalguía, vol. 29 (1981), pp. 677-726.

Bureaux, G., Union et désunion de la noblesse en parade. Le rôle des 
Pas d’Armes dan l’entretien des rivalités chevaleresques entre cours 
princières occidentales, XVe-XVIe siècles (Anjou, Bourgogne, France, 
Saint-Empire), v. I. Agrupación universitaria de Normandía: 
Normandie Université, 2018. Tese de doutoramento

Domínguez Casas, R., ‘La heráldica en el arte medieval: Burgos y 
Aranda del Duero’, Estudio e Investigación, n. 16 (2001), pp. 227-
254.

Gama Barros, H. da, Historia da administração pública em Portugal 
nos séculos XII a XV, t. 2. Lisboa: Impresa Nacional, 1885.

González, I., ‘La comparazione nel Paradiso dantesco’. In Brea 
López. M., Fernández Rei, F. e García, C. (coords.), Homenaxe 
ó profesor Constantino García, vol. 2. Compostela: Universidade 



31O brasón do reino da galiza e a cultura medieval europea

de Santiago de Compostela, 1999, pp. 319-349.
González Campo, M., ‘Bibliographia nomannoarturica. Textos 

y estudios sobre la traducción y adaptación de la literatura 
artúrica en la Escandinavia medieval’, Hermeneus: Revista de 
Traducción e Interpretación de Soria, n. 12 (2010), p. 121-145.

Gracia Dei, P., Blasón General y Nobleza del Universo. Madrid: 
Librería de M. Murillo, 1882.

Harguindey Banet, H., La Galice: Dez séculos de olladas francesas. 
Compostela: Universidade de Santiago de Compostela, 2009.

— Ponto que foi rei de Galiza e de Bretaña. Pontevedra: Rinoceronte, 
2015.

Haverkamp, C. P., ‘Ponthus, Sidoine et la Fontaine de Plours 
(Chalon-sur-Saône 1449-1450)’, Revue Images de Saône-et-Loire, 
n. 201 (marzo 2020), pp. 5-9.

Hindley, G., Las Cruzadas: Peregrinaje armado y Guerra Santa 
Barcelona: Zeta, 2010.

Jeay, M., Le commerce des mots. L’usage des listes dans la littérature 
médiévale (XIIe-XVe siècle). Genève: Droz: Publications romane 
et françaises, 2006.

López Carreira, A., O Reino Medieval de Galicia. Vigo: A Nosa 
Terra, 2005.

— Historia de Galicia. Vigo: Xerais, 2013.
Meón, D. M. (ed.), Le Roman du Renart. Paris: Chez.
Treuttel et Würtz, libraires, 1826.
Nadot, S., Le Spectacle des joutes. Sport et courtoisie à la fin du Moyen 

Âge. Rennes: Press Universitaires de Rennes, 2012.
Pardo de Guevara y Valdés, E., ‘O escudo de Galicia: orixe, 

significacións e evolución’. In Barreiro Fernández, X. R. e Villares 
Paz, R. (ed.), Os símbolos de Galicia. Compostela: Consello da 
Cultura Galega, 2007, pp. 33-78.

Picallo, H., O escudo do reino da Galiza. Unha (re)visión (inter)
nacional. Compostela: Sermos Galiza, 2021.

Sánchez Badioca, J. J., Símbolos de España y de sus Regiones y 
Autonomías. Emblemática territorial española. Madrid: Visión 
Libros, 2010.

Thierry, A., History of the conquest of England by the Normans, 2 vv. 
London: BOGUE, D. (ed.), 1847.

Wace, R., Le Roman de Rou et des ducs de Normandie, t. II. Rouen: 
Frère, É. (ed.), 1827.

Wade, J. (ed.), Sir Torrent of Portingale. Michigan: Western Michigan 
University, 2017.

Winny, J. (ed.), The wife of Bath’s Prologue and Tale: Selected Tales 
from Chauder. Cambridge: Cambridge University Press, 2016.



32 ANSELMO LÓPEZ CARREIRA



33

GALICIA. REIS E REINO 

Anselmo López Carreira

Cando no ano 411 (ou tal vez xa no 410) os suevos 
aséntanse de maneira estable na provincia romana 
de Gallaecia, aínda lle quedaba ao Imperio de oc-
cidente máis de medio século de existencia. Produ-
cíase así o nacemento do primeiro reino europeo. 
Reis tiñan tamén outros pobos bárbaros, mais aínda 
non un territorio determinado sobre o que gober-
nar, cousa que non acontecerá ata décadas despois, 
na maior parte dos casos ata a deposición do derra-
deiro emperador, no ano 476.

Nese lapso de tempo a continuidade do Imperio 
como teórica autoridade suprema impedía que a pro-
vincia de Gallaecia fose denominada reino e é por iso 
polo que o cronista galaico Idacio non chama reis de 
Galicia aos suevos, senón estritamente «reis dos sue-
vos», pois estes aínda acababan de chegar e el consi-
dera que os auténticos galegos son os da súa estirpe, os 
galaico-romanos, para os cales seguen sendo válidas 
as institucións romanas... ata que o edificio imperial 
se veña abaixo. Será despois de acontecer isto cando 
explicitamente apareza a denominación de reis de Ga-
licia, no século VI.

Porén, Idacio recoñece a calidade rexia dos pri-
meiros monarcas suevos, e estes —como logo compro-
baremos— exercen de feito, xa durante ese século V, 
as funcións propias dos reis, ata entón exclusivas do 
emperador romano.

Ademais desta precocidade no nacemento, a 
duración do reino de Galicia é longa, posto que, coa 
interrupción do período visigodo (585-711), vaise es-
tender nominalmente ata finais de 1833. Cronoloxía 
que, con todo, cómpre matizar, tanto no inicio como 
no seu desenvolvemento e, sobre todo, no remate.

No inicio e no desenvolvemento porque o 
nacemento no sinalado ano 410 non ten continui-

dade directa co que propiamente denominaremos 
reino medieval, a partir do século VIII, de natureza 
distinta e ela mesma cambiante ao longo da Idade 
Media e do Antigo Réxime. Entre ambas fases in-
trodúcese ese século longo durante o cal Galicia, 
conservando a súa marcada personalidade, forma 
parte do reino visigodo.

En canto ao remate, varias circunstancias de-
ben ser tomadas en consideración, explicables nas 
súas precisas coordenadas causais e cronolóxicas, 
pero que observadas en perspectiva proporcionan 
a imaxe dunha liña evolutiva. En primeiro lugar a 
perda de influencia política (mais non de vitalida-
de cultural e económica) que se deriva da unión do 
reino galego-leonés co castelán en 1230 e o con-
seguinte distanciamento dos centros de decisión, 
que de León e Compostela se desprazan a Castela 
e Toledo. A continuación, a finais do século XIV e 
no contexto dunha crise europea de grandes pro-
porcións, a derrota militar, a extinción da nobreza 
condal autóctona e a notable perda de peso de Ga-
licia no conxunto da Coroa de Castela, en beneficio 
da gran nobreza castelá e do alto clero. Cen anos 
despois, o fracaso da revolución irmandiña e de va-
rios episodios de resistencia nobiliaria, conducen á 
reseñorialización do país, condenado a desempeñar 
un rol pasivo e dependente no establecemento do 
Estado Moderno dos Reis Católicos.

A partir dese momento e ao longo de todo o 
Antigo Réxime (séculos XVI a XIX) o mantemento 
da denominación de reino de Galicia xa non pasa 
de ser algo nominal, vista a escasa e paulatinamen-
te reducida capacidade de manobra da Xunta do 
Reino, en mans da fidalguía e sometida á crecen-
te autoridade da Monarquía Absoluta. Por fin, en 
1833, nos inicios da construción do Estado Liberal 
español, decrétase a definitiva supresión dese único 
organismo representativo do conxunto de Galicia, 
que se fractura en catro provincias directamente 
gobernadas desde Madrid. É entón cando desapare-
ce a denominación de Reino de Galicia, e o mesmo 

nome de Galicia perde carácter oficial, suplantado 
polo de cada unha das provincias.

Mais aínda lle agardaba ao reino de Galicia 
unha morte póstuma, se cadra de peores conse-
cuencias: a desaparición historiográfica e o esque-
cemento da súa memoria.

Se a situación de marxinalidade política en que 
se atopa Galicia ao longo do Antigo Réxime ten unha 
ostensible correspondencia na ignorancia do seu pa-
sado medieval histórico e literario, a construción do 
Estado Liberal no século XIX, cun deseño monárqui-
co, católico e centralista, irá acompañada da elabora-
ción dun relato histórico acorde con esa concepción, 
destinado a presentar a España contemporánea como 
produto dun «destino» [M. Lafuente] providencial, 
dunha liña evolutiva orientada nese sentido, na que 
se seleccionan como positivos os vectores e perso-
naxes que conducen á unidade e se condenan os con-
trarios, considerados retrocesos nun plan inexorable. 
Convértese entón en normativa unha secuencia que 
arrancando do reino visigodo no século VI, salva o 
accidente da conquista musulmá grazas á formación 
dun reino asturiano no VIII, transformado no X en 
reino de León, que se une ao de Castela no XIII, para 
culminar a unidade de España no XV cos Reis Católi-
cos. Logo virá a sublimación do Imperio.

Tal como se ve, nese esquema o reino de Gali-
cia desapareceu. Pero existiu, e incluso a súa memo-
ria nunca se esvaeu de todo. Sobreviviron símbolos 
(un escudo, un himno...), retallos da súa historia e 
mesmo a memoria imprecisa pero consciente da-
queles que nun momento ou noutro tiveron oca-
sión de consultar as fontes documentais, do que é 
boa proba a frase do ilustrado Sarmiento cando, no 
século XVIII, escribe que «antes tivo reis Galicia e 
non Castela», un preludio do que logo, non sen di-
ficultades, se irá sabendo.

Coa mesma claridade que el vírono, cen anos 
despois, Murguía e Vicetto. Por certo na mesma altu-
ra en que tamén o recoñecía o autor da máis influínte 
Historia de España, Modesto Lafuente, quen explici-



36 ANSELMO LÓPEZ CARREIRA

tamente manifestaba que «nin ao reino cristián ... lle 
chamaban eles [os árabes no século VIII] Castela, se-
nón Galicia», tal como despois faría o máis recoñecido 
mestre da moderna historiografía académica españo-
la, Sánchez-Albornoz, advertindo que «está firme-
mente demostrado que os cristiáns chamaban Spania 
á España musulmá... [e] chamaron Galicia a todo o 
noroeste peninsular moi varios autores arábigos».

A pesar diso, superada xa a metade do sé-
culo XX, tal evidencia só se expresaba de maneira 
tímida, como facía Rubén García Álvarez, nun ar-
tigo publicado no número 2 de Grial, preguntán-
dose «¿que diremos do por todos chamado solar 
ástur-leonés e que era en realidade Galicia, único 
nome que para falarnos da España cristiá utiliza-
ban as fontes latinas e árabes máis antigas e máis 
dignas de creto?». O peso do esquema historiográfi-
co castelanista, posto en circulación no século XIII 
polo arcebispo toledano Ximénez de Rada, paulati-
namente sistematizado e establecido como oficioso 
desde o XIX, era tal que empecía a consideración 
doutra interpretación alternativa, por moi explíci-
tas que fosen as súas fontes.

O nome de Galicia adquirira entidade política 
cando no ano 212, baixo o goberno do emperador 
romano Caracalla, se creaba a provincia de Gallaecia, 
cuxo valor referencial se reforzou desde o momen-
to en que os suevos se asentaron nela no ano 410 e 
constituíron un reino. Mais é preciso unha precisión 
xeográfica, pois, como acontece con todas as nacións, 
os límites da Galicia actual non se corresponden cos 
que foi tendo ao longo da historia. A Gallaecia roma-
na estendíase inicialmente do río Douro ata Canta-
bria, ampliándose notoriamente cara ao leste a finais 
do século III, coa reforma de Diocleciano. En ambos 
casos a capital radicaba en Braga.

Ese era o mapa de Galicia cando chegaron os 
suevos, pero estes incorporaron unha boa porción 
da provincia de Lusitania, que aínda non sendo Ga-
llaecia acabará sendo tamén comprendida dentro da 
denominación global de reino de Galicia. A media-

dos do século VII, no reino visigodo, segrégase esa 
parte lusitana e Galicia axústase de novo ao territo-
rio da Gallaecia romana, co límite sur no río Douro. 
Tras a desaparición do reino visigodo, no ano 711, 
as descricións que se fan sinalan, outra vez, o mar-
co sur preto do río Texo. Desde o século X a capi-
tal do reino, despois de estar un tempo en Oviedo, 
establécese en León, onde permanecerá ata o século 
XIII. A transformación territorial de maior enver-
gadura produciuse no século XII, cando ao sur do 
Miño nace o reino de Portugal, no confín leste o de 
Castela e os territorio situados máis alá do Macizo 
Galaico (Asturias e León), afirman a súa exclusión 
da área galega, cuñándose a denominación de Reino 
de Galicia e de León. Estamos xa practicamente ante 
a Galicia actual, quintando o Bierzo, que continuará 
unido a ela ata finais do século XV.

Teñamos, por tanto, moi presente, de que es-
tamos a falar en cada momento cando falamos do 
Reino de Galicia.

Provincia de Gallaecia 
nos séculos IV-V
Lucense, convento xurídico
Lucus, capital de convento

No século V o cronista galego Idacio non fala 
aínda de reino de Galicia, senón de reino dos suevos, 
con predominio dos trazos étnicos sobre os territo-
riais, pero na moeda que ao redor do ano 450 —con 
longa circulación posterior no país— ordena cuñar 
Requiario, este ostenta o título de rei. Cen anos des-
pois, a mediados do século VI, as denominacións de 
«rei galego» e «rei de Galicia» están xa normalizadas 
e conservarán unha vixencia secular.

Así, a entidade política de Galicia, mesmo du-
rante o período visigodo (entre o 585 e o 711), no 
que foi provincia, quedaba consolidada e transmiti-
ríase logo ao período altomedieval.

OS REIS SUEVOS DO SÉCULO V

Idacio de Chaves, contemporáneo dos feitos que narra 
na súa Crónica, é unha fonte excepcional para coñe-
cermos a historia de Galicia ao longo da maior parte 
do século V; é dicir, a fase que comprende a chegada 
dos suevos, a constitución do reino e a súa andaina ata 
a severa crise en que se precipita a mediados da centu-
ria. Tamén é certo que o seu testemuño é moi parcial, 
pois o bispo Idacio pertence á clase alta de propieta-
rios galaico-romanos, dos que ademais é voceiro, e 
contempla con manifesta hostilidade aos suevos, con-
tra os que actúa incansablemente e aos que non per-
de ocasión de denigrar no seu texto. Retrátaos como 
«sempre falaces e pérfidos», depredadores empederni-
dos do país. Por tanto, as súas informacións deben ser 
depuradas da emotividade que as envolve.

Outro contemporáneo, e tamén galaico, foi 
Paulo Orosio. Este, na súa monumental obra de His-
torias contra os paganos non presta demasiada aten-
ción aos suevos, pero ofrece deles unha perspectiva 
favorable, pois son sen razón «continuamente de-
nigrados», cando foron os primeiros bárbaros que 
«converteron as súas espadas en arados». Por iso, 
aínda que el se viu obrigado a fuxir de Galicia polo 
temor que lle infundiron, chega a asegurar que nun-

ca se viviu «época tan chea de felicidade como esta 
desde a creación do mundo».

Idacio informa da asignación de territorio aos 
suevos na parte máis occidental de Galicia mediante 
un pacto «ad inhabitandum» co emperador Honorio, 
un tratado que implicaría prestacións militares. Oro-
sio acrecenta a existencia dese acordo, en virtude do 
cal os suevos se comprometían a defender o Imperio 
(«loitaremos e venceremos para ti», di Orosio que 
dixeron). En consecuencia, e aínda pendendo dúbi-
das por parte doutros historiadores, está xustificada 
a crenza de Th. Mommsen e F. Dahn na existencia 
explícita dun foedus con Roma que confería estatuto 
legal ao reino, pois o pacto contén as cláusulas per-
tinentes.

Nesa dirección apunta a emisión a mediados 
do século V de moedas de prata «por orde do rei 

Mapa do reino dos 
suevos, ss. V-VI
Braga, sedes metropolitanas
Astorga, sedes episcopais

Requiario» («iussu Rechiari reges»), co busto do em-
perador Honorio no anverso, concisa expresión da 
situación institucional do reino, gobernado polo rei 
suevo baixo a teórica suprema autoridade do empe-
rador romano. Era a primeira vez que un rei batía 
moeda ao seu nome, pois ata entón fora atribución 
exclusiva do emperador.

O seguimento de topónimos e antropónimos 
rematados en –ici/–iz ou –mil/–mir/–miro propor-
cionan a oportunidade de aproximármonos á distri-
bución e intensidade da inmigración sueva, que pre-
senta un carácter disperso e relativamente uniforme 
por toda a xeografía de Galicia e norte de Portugal.

Porén, a estabilización política dos suevos tro-
peza cunha forte conflitividade interna e o constante 
desequilibrio provocado por expedicións militares e 
flutuantes dominios territoriais, que acabarán cau-
sando a súa ruína. Ambos factores, sen dúbida caras 
da mesma moeda, constitúen o común denominador 
da Crónica de Idacio. Mesmo a pesar do abandono 
do arianismo por parte de Requiario e a adopción 
do catolicismo (no ano 449), relixión da maioría 
galaico-romana, as posicións de ambas comunida-
des revélanse inconciliables, motivo dunha tensión 
continua e abundantes episodios de violencia. Ao 
mesmo tempo, o afán dos suevos por asomárense á 
beiras do Mediterráneo, espiña dorsal da civilización 
e da economía, choca coa firme oposición de Roma, 
que acode aos visigodos, invalidándose os termos do 
foedus. Na batalla que ten lugar no ano 456 preto de 
Astorga, na beira do río Órbigo, os visigodos derro-
tan aos suevos, acadan Braga, arruínan Astorga e Pa-
lencia, capturan e executan a Requiario e dominan 
o reino. Idacio condensa a conxuntura nunha frase 
contundente: «Regnum destructum est Suevorum», 
que en cambio Isidoro de Sevilla (no século VII), na 
súa Historia Gothorum, matiza cun «case» («regnum 
paene destructum»).

En efecto, o reino non foi destruído. Ficou di-
vidido e sumido no caos. Seguiremos recibindo no-
ticias del e coñecendo os seus reis durante algo máis 

dunha década, mentres Idacio continúe redactando a 
súa Crónica, Durante ese tempo é patente a hexemo-
nía visigoda, ata o punto de os reis suevos abandona-
ren o catolicismo e aceptaren o arianismo que aque-
les profesaban. Logo, oitenta anos despois, descubri-
remos de novo un reino boiante. Entre unha data e 
outra discorre case un século do que practicamente o 
ignoramos todo, ao concluír o texto de Idacio e non 
dispormos doutro alternativo.

Hermerico (??-438; † 441)
Xa era rei dos suevos cando estes chegaron a Galicia, 
no ano 410. Na Crónica do bispo Idacio lemos que se 
estableceron no occidente da Gallaecia, na súa zona 
máis próxima ao océano, tras o reparto do territorio 
entre os bárbaros que entraran en Hispania mediante 
un pacto (sorte ad inhabitandum) cuxo sentido exac-
to descoñecemos, pero que debía contemplar tamén 
un tratado co emperador segundo o usual sistema 
romano.

Por este motivo outórgaselle credibilidade ao 
asinamento dun foedus co emperador Honorio, se-
gundo o cal os suevos lle prestarían axuda militar a 
cambio de terras e de exercer Hermerico as funcións 
propias da autoridade pública, entre elas a emisión 
de moeda, aínda que nestas só aparecese a figura e 
o nome do emperador. Na práctica fundábase así o 
primeiro reino medieval europeo.

A cláusula de prestación militar conduciu á 
guerra contra os vándalos, parte dos cales (asdingos) 
se estableceran nas comarcas orientais da Gallaecia. 
Cercados os suevos nos montes Nerbasos, a punto 
estiveron de sufrir un desastre, de non ser —dí Ida-
cio— polo oportuno auxilio dos romanos.

No 429 os vándalos optan por abandonar His-
pania, encamiñándose á provincia de África, ocasión 
que aproveita Hermerico para facerse co dominio da 
Lusitania e a Bética, abríndose un período de campañas 
militares que tal vez empecen a consolidación territo-
rial do reino, cuxo problema principal, por outra parte, 
consistía na hostilidade da aristocracia galaico-roma-

na, da que Idacio era representante, ansiosa do resta-
blecemento da autoridade romana. A continua tensión 
desembocaba en múltiples episodios de violencia, que 
o cronista pinta con tonos apocalípticos e que os histo-
riadores posteriores tomaron ao pé da letra.

No ano 438, levando xa varios enfermo, 
deixou o reino en mans do seu fillo Requila, pero el 
aínda viviu outros tres.

Requila (438-448)
Alcanzou o trono, como xa se dixo, por cesión que 
lle fixo seu pai. Continuou a súa política expansiva, 
dirixindo campañas militares polas provincias de 
Lusitania, Bética e Cartaguinense, con tal éxito que, 
tal como se le na Chronica Gallica, «a maior parte de 
Hispania foi ocupada polos suevos».

No 438 venceu a Andevoto (dux Romanae mi-
litiae), facéndose cun enorme botín de prata e ouro, 
que seguramente engrosaría o tesouro do reino do 
que, moito máis tarde, se acabaría apoderando o 
godo Leovixildo. Pode que tamén se empregase para 
cuñar as abundante moedas (solidos galicianos) en 
circulación por Galicia durante varios séculos me-
dievais. No 440 rendéuselle pacificamente o conde 
romano Censorio, pero aínda no 446 tivo que facer 
fronte, con éxito, a Vito, magister militiae, reforzado 
por un continxente visigodo.

A dificultosa paz cos romanos (e tamén cos 
visigodos, que estaban ao servizo do Imperio) pro-
curouna mediante unha intensa actividade diplo-
mática, con visitas mutuas de embaixadas, nas que 
participa Idacio, tamén moi ocupado na persecución 
dos priscilianistas. A vertente interna desa política de 
concordia traducíase nun mellor entendemento coa 
aristocracia galaica, salferido de incidentes menores.

No 445 sorprendeuno unha incursión naval 
dos vándalos, que acadaron Tui remontando o Miño 
e estragaron a comarca de Toroño. Faleceu en Méri-
da, capital da Lusitania, daquela no seu poder, tres 
anos despois, «segundo se di» sendo pagán (escribe 
Isidoro), algo que semella improbable.

[páxina anterior] 
Hermerico. Corpus Pelagianum 
do bispo Pelaio de Oviedo, s. X.

Requiario (448-456)
Cotexando as datas, é probable que formase parte 
da primeira xeración de suevos nacidos en Galicia 
e por tanto máis permeable aos usos da maioritaria 
poboación galaico-romana. Por iso era xa católico 
cando accedeu ao trono, e no 449 decretou a conver-
sión oficial do reino, abandonando a relixión profe-
sada ata ese momento polos suevos, seguramente o 
cristianismo ariano, propio dos pobos xermánicos. 
Desta maneira Galicia foi, tamén, o primeiro reino 
católico de Europa occidental e a eliminación das 
barreiras relixiosas entre suevos e galaico-romanos 
abría a porta ao entendemento entre ambas as dúas 
comunidades.

A consolidación institucional do reino mani-
féstase no cruño, tamén por primeira vez en Europa, 
de moeda propia (coa lenda iussu rechiari reges = 
por orde do rei Requiario), na que o seu nome substi-
tuía o do emperador romano, cuxa imaxe, porén, se 
mantiña no anverso.

Requiario aproveitando a crise do poder ro-
mano quixo estender o seu dominio pola área me-
diterránea, penetrando na provincia Tarraconense, 
para o que procurou a paz cos visigodos, casando 
cunha irmá de Teodorico, pero as cousas cambia-
ron cando este, decididamente pro-romano, accedeu 
ao trono visigodo. O monarca visigodo dirixíuse de 

inmediato co seu exército contra Galicia, derrotou 
aos suevos na batalla do río Órbigo, preto 

de Astorga, un 5 de outubro do ano 456. 
Días despois ocupaba a capital, Braga. 

Requirario, ferido, refuxieuse no Por-
to. Puxo as súas esperanzas na fuxida 
en barco cara a Roma, onde nese mo-
mento detiña o poder un suevo, Reci-
miro, pero un forte temporal frustrou 
o seu intento. Apresado polos godos, 
foi decapitado en decembro.

Idacio valora eses acontecemen-
tos como o final do reino dos suevos: «reg-

num destructum et finitum est Suevorum».

Moeda emitida por 
Requiario, s.V.

Franta (456-458)
Case desaparece o reino de Galicia, pero Teodorico 
hóubose de retirar precipitadamente, «aterrorizado» 
polas noticias de que Recimiro e o novo emperador 
romano (Maioriano) atacaban e derrotaban aos visi-
godos en Francia. Na súa retirada cara á Galia des-
truíu Astorga, sometida a incendio e masacre, por-
que alí se refuxiara parte do exército suevo despois 
da derrota do Órbigo. Escavacións arqueolóxicas 
recentes descubriron as pegadas do lume e esquele-
tos con sinais de violencia amoreados nun pozo. A 
continuación fixo o propio en Palencia e en Coianza.

Quen primeiro quixo aproveitar a conxuntura 
foi outro visigodo, Aiulfo. Non sabemos en que de-
reitos se escudaba para poñerse por rei de Galicia, 
pero non contou co beneplácito dos outros godos, 
que axiña lle deron morte (457).

Entón a Crónica de Idacio sorpréndenos citan-
do a Franta como rei dunha parte dos suevos. Nada 
sabemos del, nin sequera se realmente ostentou unha 
auténtica autoridade monárquica, máis alá da mera 
xefatura militar dunha facción. «Morreu entre Pas-
cua e Pentecostés» –é unha información que Idacio 
coida oportuno transmitir.

Maldras (456-460)
Tampouco sabemos gran cousa deste rei, pero o seu 
pai debía ser ben coñecido, porque Idacio cre nece-
sario consignar o seu nome, Masilia.

É a Maldras a quen Isidoro atribúe o restable-
cemento do reino (regnum... reparatur Suevorum). 
Nun principio gobernaba sobre a outra parte dos 
suevos, e cando Franta morre el reunifica momen-
taneamente o reino, que desta maneira se sobrepón 
despois do transo pasado, ata o punto de consolidar o 
dominio suevo sobre a Lusitania, onde mesmo chega 
a ocupar, con complicidade local, a cidade de Lisboa.

Mais esto non oculta os graves problemas 
internos: o reino divídese outra vez no 459, cando 
unha parte segue a Remismundo. E un ano despois 
Maldras foi asasinado polos seus –«merecidamente», 

di Idacio, polas moitas violencias desatadas contra os 
romanos e incluso matar ao seu propio irmán.

Frumario (460-464)
Sucede a Maldras na súa parte do reino, que debía 
caer polo sur, polo actual Portugal.

A tensión entre suevos e aristócratas galaicos 
acadaba daquela cotas máximas. A violenta entrada 
sueva en Lugo por Pascua do 460 non a poñemos na 
conta de Frumario, senón na de Remismundo, aínda 
non habendo tampouco completa seguridade disto. 
Responsabilidade súa foi a prisión do bispo-cronista 
Idacio (el mesmo o conta) e a privación do seu bispa-
do de Chaves. De todas formas Idacio culpa maior-
mente da súa caída en desgraza aos delatores Ospidio 
e Ascanio, que o denunciaron; non di de que, pero 
despois da derrota dun exército visigodo, do que 
se desprende certa complicidade. Case seguro que 
o bispo (moi activo na política e moi partidario do 
Imperio) tivera algo que ver nesa desafortunada in-
tervención. O castigo, de todas formas, non foi seve-
ro, pois aos tres meses, mediando a «graza de Deus», 
recuperou a liberdade.

Co outro rei, Remismundo, houbo disputa 
polo poder, pero Frumario morreu antes e entón o 
reino reunificouse.

Remismundo (458-??)
Reinaba inicialmente na zona norte da Gallaecia, 
onde a tensión coa aristocracia galaica desembocou 
nese famoso episodio de violencia datado na Pascua 
de 460: os suevos entraron en Lugo e asasinaron a un 
grupo de distinguidos aristócratas galaico-romanos, 
entre eles o gobernador (rector) da cidade. A fracasa-
da expedición visigoda e a prisión de Idacio semellan 
relacionadas con isto.

Morto Frumario no 464, Remismundo reu-
nifica o reino. Cos nobres galaicos seguiuse levando 
mal, e usou as armas varias veces, desde Lugo ata Lis-
boa, pero procurou o entendemento cos visigodos. 
Conseguiuno, e estes recoñecéronllo enviándolle va-

rios curiosos presentes: armas, unha princesa e un 
predicador ariano, o «apóstata» Aiax; coa princesa 
casou; e o predicador converteuno á relixión ariana, 
que era a que profesaban os visigodos. 

Con el Galicia entraba na órbita visigoda. No 
ano 468 remata a Crónica de Idacio e desde entón, e 
por espazo de máis de oitenta anos, perdemos prac-
ticamente toda noticia do reino.

REIS INCERTOS NUN PERÍODO ESCURO  
(ENTRE OS SÉCULOS V E VI)

A derradeira data consignada na Crónica de Idacio é 
o ano 468, seguramente moi próxima ao falecemento 
do propio autor. Por iso, e porque os suevos se pa-
saran ao arianismo, ningún escritor católico (que o 
eran todos) se ocupou deles. Desde entón ata ben 
entrado o século seguinte pode afirmarse que só sa-
bemos pormenores fragmentarios que unicamente 
permiten formular hipóteses.

Para encher o baleiro de nada nos vale a fic-
ción de Los reyes suevos de Galicia de Vicetto (1860), 
pola que desfilan nomes de reis imaxinarios, alcumes 
e feitos insólitos, que el mesmo, na Historia de Gali-
cia, advirte seren froito da súa imaxinación.

As noticias que nos chegan son mínimas e in-
certas. Querendo abrir claros nas sombras botamos 
man dalgunha referencia tardía e dubidosa, dunha 
inscrición epigráfica suxeita a interpretación e dun 
documento posterior degradado por manipulacións. 
Con eses tan pobres instrumentos emerxen das tebras 
tres nomes de imprecisos monarcas, aínda que Isidoro 
(Historia Suevorum) asegura que houbo «moitos».

Tan só cabe afirmar que foron todos arianos, 
pero que en xeral non obstaculizaron grandemente o 
culto católico, practicado pola maioría da poboación 
galaico-romana. Dous importantes acontecementos 
exteriores tiveron lugar nese período: a desaparición 
do Imperio Romano de Occidente (no 476) e a tem-
poral destrución do reino visigodo polos francos (no 

507); ambos sucesos deberon repercutir na existen-
cia do reino galego.

Hermenerico (??-ca. 485)
Un escritor do século XVII (Yepes) asegura ter lido 
este nome nun antigo códice perdido; por iso outros 
eruditos non o coidan fiable. Tal insegura referencia 
supono sucesor de Remismundo, ariano, persegui-
dor do catolicismo e destrutor de igrexas. Todo isto 
concorda coa situación que reflicte un documento 
posterior fidedigno: unha carta que varias décadas 
despois o bispo Profuturo de Braga lle remitiu ao 
papa Vixilio, na que lle contaba como estaban antes 
as cousas por aquí.

Veremundo (ca. 485)
Unha tal Marispalla fundaba no 485 a igrexa de San 
Salvador de Vairão, preto de Braga, e na inscrición 
conmemorativa (descuberta en 1608) facíse constar 
o nome deste suposto rei («era dxxiii [equivalente ao 
ano 485] regnante serenissimo Veremundu rex»). A 
cronoloxía permite pensar que sucedería ao anterior.

Na brevidade do texto revélasenos que o rei 
xa non derribaba igrexas, senón que permitía cons-
truílas. A tolerancia do catolicismo polos reis arianos 
de finais do século V ou principios do VI, coincide 
co que se describe na carta antes citada. A carta non 
se conserva, pero coñecemos o seu contido grazas á 
resposta do papa, que chegou vinte anos máis tarde, 
polo que o bispo Profuturo de Braga non chegou a 
recibila. Este documento leuse no Iº Concilio Bra-
carense, no ano 561, e o que revela pode encaixar co 
reinado de Veremundo, pois confirma a xeneralizada 
construción de igrexas católicas.

Teodemundo (??)
Aínda menos é o que sabemos deste monarca. Cítase 
o seu nome nun documento manipulado no século 
XII, a chamada División de Bamba, unha descrición 
das provincias eclesiásticas do reino visigodo lenda-
riamente atribuída ao rei Bamba, do século VII, pero 

que logo o bispo Pelayo de Oviedo, célebre falsario, 
derramou completamente, xunto con outros moitos 
documentos cuxa redacción orixinal el adaptou con-
forme lle conviña. Mais a súa existencia merécelle 
credibilidade a Murguía e a outros investigadores, 
porque á beira do seu nome aparecen outros verídi-
cos e non se ve motivo para mentir nisto.

O seu reinado encaixaría a finais do século v 
ou comezos do VI. O bispo e cronista do século XIII, 
Lucas de Tui, fiado da dita División, di que foi católi-
co e que mandou facer Concilio en Lugo, mais disto 
non hai proba.

O GALLICIENSE REGNUM DO SÉCULO VI

A mediados do século VI as fontes textuais brotan de 
novo, desvelando a existencia dun reino florecente. 
Breves noticias retrospectivas permítennos saber que 
non se chegou ata aí de forma repentina, senón como 
culminación dunha tendencia progresiva desde dé-
cadas atrás, nun contexto internacional determinado 
pola ofensiva do emperador bizantino Xustiniano 
para dominar o Mediterráneo occidental, baixo a 
forma de cruzada contra os reinos xermánicos aria-
nos, entre eles os visigodos de Hispania.

Os primeiros escritos proceden de dous au-
tores francos, o cronista Gregorio de Tours, a quen 
se lle debe unha Historia dos Francos e dos Milagres 
de San Martiño de Tours, e o poeta (de orixe italia-
na) Venancio Fortunato. Ambos coñecen de cerca os 
acontecementos e personaxes galegos de que falan. 
O mesmo se pode dicir dos hispano-visigodos Xoán 
de Bíclaro e Isidoro de Sevilla, pois redactan as súas 
crónicas entre finais do século VI e principios do VII, 
ao pouco de ter desaparecido o reino galego. Isidoro 
tamén nos proporciona información nas Etimoloxías 
e en De viris ilustribus, retratos de persoeiros impor-
tantes entre os que inclúe a Martiño de Dumio.

Martiño de Dumio é o personaxe central na 
Galicia dese período. A fama que xa no seu mo-



50 ANSELMO LÓPEZ CARREIRA

San Martiño de Dumio. 
Codice Vixiliano ou 

Albendense, s. X

mento o rodeou permitiunos dispoñer de abundan-
te información sobre el, aínda que certos aspectos 
da súa biografía permanecen nunha enigmática es-
curidade. Pola súa actividade política, organizado-
ra e de estímulo cultural, é o referente obrigado do 
século VI galego.

Procedente do Imperio Bizantino e relacio-
nado co reino franco (amigo personal de Venancio 
Fortunato e da raíña Radegunda), arriba a Galicia 
sobre o 550 e inmediatamente consegue que o rei 
Carriarico adopte de novo o catolicismo, separán-
dose así da influencia visigoda. No ano 569 acada o 
solio arcebispal (metropolitano), en Braga, despois 
de ter sido bispo-abade do mosteiro de Dumio, fun-
dado por el mesmo.

O período que abre a súa arribada a Galicia 
foi breve pero intenso nos terreos político-organi-
zativo e cultural. Nel imítanse as formas bizantinas 
que realzan a figura do monarca, asistido moi de 
preto polos altos xerarcas da Igrexa, institución que 
asume a organización territorial, seguindo o esque-
ma bizantino de división en dioceses (practicamente 
as que chegaron ata hoxe) e establécese unha den-
sa rede monástica, cuxo modelo é maioritariamente 
oriental, sen por iso excluír a influencia céltica que 
se practicaba na diocese britónica, situada na costa 
cantábrica, rexida polo bispo Maeloc. Porén a orixe 
sueva de varios mosteiros só se pode inferir a partir 
de restos arqueolóxicos, aínda que o de San Pedro 
de Rocas (preto de Ourense) conservou unha placa 
pétrea que proporciona unha data certa, o ano 573.

Nos anos 561 e 572 reúnense os Concilios Iº 
e IIº bracarenses. No primeiro está presente o rei 
Teodomiro, no segundo, presidido por Martiño, está 
Miro. Chegaron ata nós as actas das sesións, polas 
que coñecemos personaxes e disposicións. Por esas 
mesmas datas (non se sabe se noutro Concilio, ce-
lebrado en Lugo) redactouse o Parrochiale Suevum, 
que de maneira concisa recolle a división adminis-
trativa do reino.

O mosteiro de Dumio, nas inmediacións de 
Braga, foi escritorio no que se traduciron ao latín 
obras gregas e onde o propio Martiño («ilustre pola 
súa fe e a súa ciencia», cualifícao Isidoro) compuxo a 
súa obra literaria, de entre a que se destaca a célebre 
De correctione rusticorum, para a cataquese popular, 
e a Formula vitae honestae, unha guía de comporta-
mento, na liña senequista, dedicada ao rei Miro.

A alianza con bizantinos e francos adoptada 
polo reino suevo-galego conducía ao enfrontamen-
to cos arianos visigodos. As hostilidades e a crise 
sucesoria deron pé á invasión do reino por parte do 
visigodo Leovixildo no ano 585, ocupándolle aos 
suevos «a xente, o tesouro e a patria», e convertendo 
Galicia nunha provincia do reino godo: «Gothorum 
provinciam facit».

A permanencia da división eclesiástica de 
Galicia (diocesana e parroquial), o coñecemento 
do Parrochiale e o reiterado recurso a el durante a 
Idade Media para trazar límites e a ampla difusión 
das obras de Martiño (conservadas en múltiples có-
dices en diversos lugares de Europa), constitúen o 
máis patente patrimonio daquel reino, que tamén 
se nos revela en modestos restos arqueolóxicos e 
monumentais.

Carriarico (??-559)
Reina en Galicia cando chega Martiño, a mediados 
do século VI, e con el iníciase a conversión dos 
suevos ao catolicismo, que a narración axiográfica 
de Gregorio de Tours presenta como obra e graza 
dun milagre.

Pé do altar do mosteiro  
de S. Pedro de Rocas 

(Ourense) s. VI.

O rei mostrábase indeciso. A ruptura cos vi-
sigodos era arriscada e pedía garantías da súa efi-
cacia. Entón unha peste asoladaba Galicia e o pro-
pio fillo do monarca padecíaa. Ante esto, tráense 
de Francia reliquias de san Martiño de Tours, e a 
enfermidade erradícase. E Carriarico convértese e 
manda contruir en Ourense unha magnífica («miro 
opere») igrexa, accesible por un agradable camiño 
emparrado, baixo un lovio, supostamente, onde 
hoxe está a Catedral, dedicada a este santo.

Teodomiro (559-570)
Fillo do anterior, decidiu a completa conversión 
de todo o reino ao catolicismo, emprendendo, co 
concurso de Martiño, unha ampla reorganización 
conforme o modelo bizantino.

No Parrochiale Suevum (mellor chamado Di-
visio Theodomiri) vemos dividido todo o reino, de 
Britonia a Idaña, entre o Cantábrico e o Texo, nuns 

Teodomiro/Aramio, cos 
bispos Lucrecio, André e 
Martiño. Codice Vixiliano 
ou Albendense, s. X

distritos maiores (denominados cátedras ou sedes) dos 
que dependen outros menores (igrexas). Os primeiros 
corresponden ás dioceses eclesiásticas e os segundos 
ás comarcas; en ambos casos estas demarcacións per-
manecen hoxe en día con pequenas variantes.

Fundáronse templos e mosteiros ao longo e 
ancho de Galicia, en illas e terra firme, con abun-
dantes advocacións a San Martiño. Neles predomi-
naba o sistema oriental bizantino (como en Dumio, 
onde o abade ostentaba rango bispo), mais na dio-
cese britónica (na actual zona de Mondoñedo-Fe-
rrol), no mosteiro Máximo, uns bretóns inmigran-
tes trouxeran o modelo monástico e episcopal cél-
tico. Asemade, na Corte adoptouse o protocolo de 
Bizancio, destinado a realzar a maxestade do mo-
narca.

No ano 561 o «gloriosísimo rei» convocou o 
Iº Concilio Bracarense. Presidíao o metropolitano 
Lucrecio e, xunto con el, asinaron as actas os bispos 
Martiño, Ilderico, Timoteo, Andrés, Coto, Mailoc 
(Maliosus) e outro Lucrecio.

Miro (570-583)
É o rei modélico deste período, revestido do cla-
sicismo. Martiño dedicáralle o breve escrito que 
contén a Fórmula para unha vida honesta, no que, 
seguindo a Séneca, lle recomenda amor á xustiza, 
equilibrio personal, meditación e prudencia.

Representa unha época de florecemento cul-
tural, de construción de igrexas e mosteiros (a ins-
crición de san Pedro de Rocas corresponde ao seu 
tempo). No ano 572 convocou o IIº Concilio Bra-
carense, que volveu a presidir Martiño de Dumio e 
ao que asistiron os bispos Nitixio, Remisol, Andrés, 
Lucrecio, Adorico, Witimiro, Sardinario, Viator, 
Anila, Polimio e Mailoc.

No intercambio das relacións con Francia, 
cóntanos Gregorio de Tours que nunha ocasión reci-
biu ao embaixador Florentino, naquela igrexa cons-
truída polo seu avó Carriarico, e que cando camiña-
ban baixo o emparrado (lovio), advertiu que as uvas 

estaban consagradas a san Martiño, pero un bufón 
botoulles a man, que ao momento lle quedou petrifi-
cada e sen podela retirar. A reacción de Miro, lonxe 
das normas senequistas, foi quererlla cortar coa es-
pada, pero o séquito recomendoulle: «maxestade, 
non xuntedes o voso castigo co xuízo de Deus, non 
sexa que se torne contra vós». Miro abstívose e o san-
to fixo o milagre de curar ao mozo.

Aínda que unha moeda do tempo celebra a paz 
(munita callica pax), o rei, ao pouco de acceder ao 
trono, loita contra os runcones (un pobo da área astu-
ricense) e en varias ocasións contra os visigodos. Ade-
mais, confiando na eficacia da alianza galaico-fran-
co-bizantina, quixo prestar auxilio a Hermenexildo, 
fillo de Leovixildo, pero católico e rebelde contra o seu 
pai. Miro acudiu en persona co seu exército ata Se-
villa, onde aquel estaba cercado, pero a alianza fallou 
(impotentes os bizantinos e comprados os francos) e 
hóubose de retirar sen combate, seguramente tras un 
pacto co rei visigodo. No camiño de volta morreu, in-
fectado por «malas augas de España».

Eurico (583-584)
Fillo de Miro, cando accede ao trono optou por se-
guir unha política pro-visigoda, o cal provocou a 
oposición dun sector encabezado por Audeca. Des-
tronado pola forza, foi internado nun mosteiro, de 
onde nunca máis saíu. Ademais de privalo da coroa, 
o usurpador casou coa súa muller. Pénsase que non 
chegou a ter fillos.

Audeca (584-585)
Membro da nobreza próxima á Corte, fíxose co po-
der tras arrebatarllo a Eurico. O seu matrimonio coa 
ex-muller deste pretendería lexitimalo na liña dinás-
tica, mais non evitou a intervención do visigodo Leo-
vixildo, que entrou co seu exército ata Braga, destro-
nouno, tonsurouno e obrigouno a profesar de pres-
bítero. Mais non lle devolveu a coroa a Eurico, senón 
que anexionou o reino, apoderándose —como dixo 
o Biclarense— «das xentes, do tesouro e da patria».

Moeda atribuída a  
Audeca, s. VI

O nobre Malarico intentou asumir o poder, 
nun acto que o dito cronista (que era visigodo) con-
siderou ilexítimo («in Gallaecia tyrannidem assu-
mens»). Pola súa parte o rei franco Gontrán lembrou 
entón a vella alianza e enviou uns barcos ata Galicia, 
mais era xa demasiado tarde. E Isidoro de Sevilla 
consignou lapidariamente: «destruído o reino dos 
suevos, foi anexionado polos godos»; el mesmo con-
tabiliza a súa duración en cento setenta e sete anos.

PROVINCIA VISIGODA

A drástica redución das fontes documentais referen-
tes a Galicia e a fase xeral de contracción que atrave-
sa Europa occidental durante o século VII proxectan 
unha pobre imaxe deste período.

Non hai traza de que a anexión do reino suevo 
ao visigodo fose traumática, salvo nos anos inmedia-
tos, cando a imposición do arianismo visigodo for-
zou o desprazamento das súa sés dos bispos suevos 
católicos, substituídos por arianos visigodos. Pero no 
589 Recaredo, católico, accedía ao trono de Toledo, e 
no III Concilio congregado nesa cidade o seu reino 
abrazaba o catolicismo, un estímulo decisivo para «a 
unidade e a paz de todos os godos e os suevos» (Xoán 
de Bíclaro). Daquela o papa Gregorio Magno dirixía-
se a Recaredo como «rei dos godos e dos suevos».

Neste tempo a personalidade de Galicia vese 
sancionada polo seu explícito recoñecemento como 
unhas das tres partes diferenciadas que integran o 
reino: España, Galicia e Galia (Narbonense), fórmu-
la que se repite en varias actas conciliares («Sancta 
synodus episcoporum totius Hispaniae, Galliae et 
Gallaetiae», dese III sínodo toledano).

Un cambio territorial importante produciu-
se a mediados do século VII, cando se restituíron á 
metrópole de Mérida as dioceses lusitanas, situadas 
ao sur do río Douro, que pertenceran ao reino sue-
vo. Con isto Galicia axustábase á primitiva provincia 
romana dos tres conventos xurídicos (bracarense, lu-

cense e asturicense), pois os territorios do convento 
máis oriental, o cluniense, xa os dominaban os visi-
godos desde antes da anexión.

Por esas mesmas datas é digna de mención a 
actividade monástica de Frutuoso, herdeira da de 
Martiño. Posuía unha orixinal concepción do mona-
cato (o pacto frucuosiano e a federación monástica), 
caracterizada, dentro da severidade disciplinaria, 
polo acordo colexiado entre monxes e abade para a 
organización da vida no mosteiro e a autonomía de 
cada centro, trazos que seguirían sendo distintivos 
do monacato galego ata a benedictinización da plena 
Idade Media.

Aseguran as crónicas que no 696 o rei Exica 
asociou o seu fillo Vitiza ao trono, encomendándo-
lle o goberno de Galicia «como a teveran os suevos». 
Suponse que residiu en Tui, e cinco anos despois, 
morto seu pai, ascendeu ao trono de Toledo, onde 
gobernou ata a súa morte, en medio das tensións en 
que se debatía o agonizante reino visigodo.

Vitiza (697-701)
Fillo do rei visigodo Exica –«mal fillo [non bonus]», 
di o Cronicón Iriense. O seu goberno puido ter por 
obxecto dar satisfacción á aristocracia suevo-galega 
creando unha administración autónoma, co obxec-
tivo de asegurarse unha plataforma fiel, xa que en-
tre os visigodos levantou forte oposición. No ano 
701 accedeu ao trono visigodo, no que se mantivo 
ata a súa morte, no 710, un ano antes da desapari-
ción do reino. 

Os seus detractores acusárono de non respec-
tar os privilexios da nobreza e da Igrexa e fixérono 
vítima dunha damnatio memoriae. Ximénez de Rada 
fainos saber en De rebus Hispaniae (século XIII), no 
capítulo “Sobre os crimes e artimañas de Vitiza”, que 
non só tiña el moitas esposas e amantes, senón que 
ordenou que os clérigos fixesen outro tanto, pois el 
era manifestamente «inimigo das disposicións sagra-
das». Outras crónicas contan que asasinou personal-
mente ao duque Fáfila, pai de Paio de Covadonga, do 

Liber Genealogie Regum 
Hyspania, de Alfonso de 
Cartagena, ca. 1456 

que derivou que este fose rei en Asturias, mentres os 
fillos de Vitiza colaboraban cos mouros. No catálogo 
dos seus crimes inclúese a anulación dos «privilexios 
das igrexas» e facer «regresar aos xudeus».

PERÍODO GALEGO-ASTURIANO
(SÉCULO VIII)

Os dous séculos que seguen á irrupción do Islam 
e desaparición do reino visigodo (711) constitúen 
un paréntese de case absoluta escuridade historio-
gráfica, durante o cal se debe descartar a existencia 
en Galicia dun poder central, substituído por múl-
tiples dominios locais, en posesión dos tradicionais 
señores da terra. O centro político radicado ata ese 
momento en Toledo trasládase a Córdoba, e os emi-
res musulmáns substitúen aos reis godos, agás no 
territorio da antiga Gallaecia, que se manterá libre 
do seu control.

A falta de datos explícitos dificulta a exacta 
delimitación dese reino cristián, mais cabe propoñer 
a súa coincidencia co reino suevo. De todas formas 
cumprirá agardar ata finais do século IX para que 
atopemos unha estrutura política integrada, que se 
erguerá sobre dous esteos, o monárquico, estableci-
do na sede rexia de León, antigo campamento militar 
galaico-romano, e o eclesiástico, na sede apostólica de 
Compostela, creada a raíz da inventio do sepulcro de 
Santiago a principios dese século. O seu delongado 
período de formación, probablemente a partir dun 
dos anteditos señoríos territoriais de antigas raicei-
ras, permanece impenetrable, deixando un terreo 
propicio para a elaboración de mitos, pola escaseza 
(mesmo inexistencia) da documentación.

Só coñecemos unha crónica escrita no lugar 
e no tempo en que se produce o importante cambio 
que representou a chegada dos musulmáns. Tratase 
da chamada Crónica mozárabe do 754, debida a un 
cristián cordobés, pero é de utilidade nula para o 
noso ámbito, pois nin sequera fai mención do que 



59GALICIA. REIS E REINO 

puido ter acontecido entón no norte peninsular (ou 
sexa, en Galicia). 

As narracións escritas na propia Gallaecia 
datan de finais do século IX, case douscentos anos 
despois do inicio dos feitos que pretenden recons-
truír. Son tres crónicas conxuntamente chamadas 
Crónicas asturianas, por terse elaborado en Ovie-
do ou nas súas proximidades, durante o reinado de 
Afonso III, a quen mesmo se considera autor dunha. 
Porén, ademais da enorme distancia temporal e sen 
outros textos intermedios transmisores da historia, 
aflora a intencionalidade política de presentar uns 
antecedentes históricos lexitimadores da Monarquía, 
institución que se está a recompoñer en medio de 
fortes tensións entre poderes locais, arraigados nos 
diferentes territorios desde tempo inmemorial, con-
vertidos agora en máximos referentes políticos desde 
que desapareceu o reino visigodo.

Nas Crónicas Asturianas non só se construíu 
unha secuencia continua, por medio de personaxes 
dos que apenas se facilitan datos, senón que se pre-

Descubrimento da tumba de 
Santiago. Tombo A, s.XII

tende entroncar a nacente monarquía cos reis godos, 
para así aparecer como sucesores deles, arrogándose 
uns dereitos superiores. Para iso recórrese a peripe-
cias familiares de sabor novelesco que remedien a ex-
tinción da dinastía visigoda. É a liña e o o repertorio 
coñecido co nome de neogoticismo, posto en circula-
ción nestes textos, que as crónicas medievais poste-
riores repiten e que marcará a historiografía española 
ata o presente. Xa un manuscrito castelán do século 
XV da Crónica de Al-Rasí (século X) incorporaba a 
idea de que Rodrigo fora o «derradeiro rei dos go-
dos que foi en Castela», polo que non é de estrañar 
que a mediados do XIX o editor das actas das Cortes 
medievais constatase a xeneralizada concordancia de 
«todos os autores» en que «Pelayo era descendente 
dos reis godos».

Detrás de todo iso nótase a intervención do 
Imperio Franco, que compite co emirato cordobés 
pola hexemonía na península apelando á común 
relixión cristiá. Carlomagno, coa colaboración do 
Papa (a quen el protexe) impulsa a desvinculación 
do reino galaico respecto á España andalusí, o cal no 
campo ideolóxico se xustifica coa acusación de he-
rexía adopcionista lanzada contra a Igrexa mozárabe 
toledana, adaptada á convivencia coas autoridades 
cordobesas. O principal promotor desta iniciativa na 
Gallaecia foi o monxe Beato de Liébana. Consumada 
a ruptura, a principios do século IX, eríxese na Ga-
llaecia unha Igrexa propia, amparada polo mito do 
descubrimento (inventio) do sepulcro do apóstolo 
Santiago, con centro en Compostela e estreitamente 
comunicada con Francia a través do camiño.

As crónicas musulmás contribúen pouco a 
iluminar a historia desta etapa, pois as máis impor-
tantes redactáronse bastante máis tarde, no século 
X. Outras, pretendendo historiar a chegada do Is-
lam á península e os seus primeiros tempos, fano 
desde lonxe (desde Exipto, por exemplo), recorren 
a fontes dubidosas e presentan un contido impreci-
so. O Ahbar Machmúa, que fornece informacións 
deses primeiros tempos, non deixa de ser o que o 

seu título anuncia, unha Colección de Tradicións, 
redactada no século XI, a base dunha «mistura de 
anécdotas, batallas, etc.» de tradición oral. Do sé-
culo IX é a biografía de Carlomagno de Eguinardo, 
pero nela a mención a Galicia é insignificante.

Queda comentar os diplomas redactados por 
notarios. Poucos destes textos se prodigan na narra-
ción de acontecementos (moitas veces falseados), de-
bido á concreción do seu contido (compra-vendas, 
doazóns, etc.), polo que a maioría teñen un aprovei-
tamento reducido para reconstrución histórica. En 
todo caso a súa escaseza determina a dificultade de 
acceso a información fidedigna. En termos aproxi-
mados, para o século VIII, só disporíamos de quince 
diplomas, dos cales cinco serían auténticos. O núme-
ro amplíase na centuria seguinte.

Nestas condicións aumenta a importancia 
das crónicas, mais non debemos pasar por alto nin 
o seu sinalado distanciamento cronolóxico dos fei-
tos que tratan, o cal as leva a incorrer en anacro-
nismos e imprecisións, maiores canto máis se retro-
traen, nin a intencionalidade política e ideolóxica a 
que se deben, especialmente as Crónicas Asturianas. 
Son dous factores que comprometen moitos dos 
seus datos.

O cadro que podemos construír con ese ma-
terial permite propoñer, que unha vez desaparecido 
o reino visigodo, pola conflitividade civil e a chega-
da dos árabes a favor dun dos partidos contenden-
tes (o dos sucesores de Vitiza), Galicia, aparente-
mente ocupando a extensión do antigo reino suevo, 
fica excluída do dominio musulmán.

Tal é a configuración territorial que se des-
prende. tomando como indicadores, por un lado, 
os testemuños cronísticos musulmáns, nos que se 
fala da fuxida de nobres visigodos na procura de re-
fuxio en Galicia, onde pouco antes reinara Vitiza, 
e por outro a nómina de prelados e sés episcopais 
que se enumeran na Crónica Albeldense, a finais do 
século IX, e no acto de consagración da catedral 
de Compostela no ano 899. Con eses instrumentos 

delimítase un mapa que vai desde Lamego ou Sala-
manca no sur, ata a antiga Clunia no leste, onde Ibn 
Haián coloca o fito. En tanto os Annales Petaviani 
(IX) afirman que a mediados do VIII Pamplona 
pertencía ao reino galego. Pola súa parte os Anna-
les regni Francorum (finais do século VIII) precisan 
que Lisboa é a derradeira cidade de España, é dicir, 
de Al-Ándalus, e algo despois o citado Ibn Haián 
trazará a fronteira polo curso do río Texo, preto de 
Mérida e de Santarem, ambas andalusís.

A sorprendente inclusión do país vasco-nava-
rro no ámbito de Galicia precisa contextualización. 
Ibn Hawkal, autor cordobés do século X, na descri-
ción que fai da península di que os vascos eran «cris-
tiáns de Galicia», o cal coincide co texto de Al-Mac-
cari (unha compilación feita no século XVII sobre 
fontes antigas), onde se le que a «nación chamada 
Galicia» ocupa uns territorios estendidos ao longo 
da cordilleira Cantábrica. Trátase dunha concepción 
non elaborada sobre criterios étnicos ou nacionais, 

Mapamundi do Beato de 
Liébana. Imaxe tomada da 

senón a partir das relacións xerárquicas do modelo 
político señorial vixente naquela altura; segundo este 
os señores territoriais vasco-navarros recoñecerían a 
autoridade dos reis residentes primeiro en Oviedo e 
logo en León, cuxa xurisdición abranguía un territo-
rio en todas partes chamado Galicia.

Por iso o “Mapamundi” dos Comentarios ao 
Apocalipse de Beato de Liébana (de finais do século 
VIII) presenta dentro da península unha Galicia des-
mesurada fronte a unha minimizada España musul-
má. A desproporción da imaxe obedece á intención 
simbólica da obra, mais tamén ao tamaño enorme 
(pero menor que o de Al-Ándalus) do territorio de-
signado como Galicia na alta Idade Media.

Por iso cando volva haber reis, serán cha-
mados reis de Galicia. Cando porque durante o 
escorregadizo século VIII (entre Paio e Vermudo 
I) o máis sensato é non revestir do ornato rexio 
aos personaxes así cualificadas pola historiografía 
tradicional. Estes, dominantes dunha restrinxida 
zona asturiana, non pasarían de ser (de existir) 
uns señores territoriais máis, entre os moitos que 
habería en Galicia e fóra dela. Algúns documentos 
denomínanos principes, e comportaríanse a modo 
de pequenos “reis” locais, gobernando espazos de 
dimensións comarcais. A súas ambicións consisti-
rían en evadírense o máximo posible da tutela dos 
emires de Córdoba así como acadaren unha posi-
ción preeminente sobre os seus veciños. A histo-
riografía moderna, seguindo o texto cronístico, en-
tende a carencia de poder estatal nesta etapa, como 
se dunha “terra de ninguén” se tratase, cando o que 
acontecía era o contrario: tiña múltiples donos, que 
escapaban ao control dos emires cordobeses e des-
tes presuntos “reis”.

Con todas as precaucións impostas polas li-
mitacións que sinalamos, pódese conceder un fon-
do de verosimilitude aos feitos que de xeito moi 
pouco rigoroso se nos transmitiron; son lembran-
zas alteradas e mitificadas polo paso do tempo e po-
las directrices políticas. 

Paio (718-737)
Posiblemente sería fillo daquel duque Fáfila. Caída a 
monarquía visigoda, tamén el tería acatado o poder 
musulmán, que pretendía ser continuador do visigo-
do (o primeiro emir casou coa viúva de Rodrigo e os 
sucesores de Vitiza adaptáronse á nova situación). O 
propio Paio casou a súa irmá cun nobre da adminis-
tración musulmá e el mesmo debeu visitar Córdoba. 
Pero acabaría opoñéndose aos intentos de centrali-
zación cordobesa, pasando a engrosar unha nutrida 
nómina de rebeldes.

O título de rei é a todas luces escesivo. A trans-
cendencia de Paio radica en que as Crónicas Astu-
rianas do século IX atoparon nel o perdido elo da 
cadea para establecer a ficticia conexión cos visigo-
dos e así lexitimar o poder asentado en Oviedo. Así 
o converténdoo nun nobre do entorno do derradeiro 
rei visigodo, e enfrontado —polo asasinato do seu 
pai— co partido de Vitiza, cuxos sucesores precisa-
mente demandaran a intervención dos musulmáns e 
colaboraban con eles.

As crónicas musulmás identifícano como ga-
lego, pois era Yalliqiya (Gallaecia) o nome de todo o 
territorio do occidente peninsular entre Lamego e o 
País Vasco.

Fáfila (737-739) 
As referencias a el son ínfimas. Preséntano como fillo 
de Paio e traballosamente dominando a zona en tor-
no a Cangas de Onís. Os historiadores coinciden en 
que viviu «entregado aos seus vicios», ata que indo 
de caza, matouno un oso. Só unha ilustración reali-
zada no século XV, na obra de Alonso de Cartagena, 
mellora algo a súa imaxe, ao representalo no heroico 
transo de morrer matando.

Afonso I (739-757)
A precipitada morte do seu predecesor impediu 
a sucesión directa, polo que a xenealoxía desvía a 
liña dinástica cara a Afonso, fillo do duque Pedro 

Fáfila. Liber Genealogie 
Regum Hyspanie, de Alfonso 
de Cartagena, ca. 1456.

de Cantabría, e casado con Ermesinda filla de Paio 
e el ademais presunto familiar de Leovixildo e Reca-
redo. Era imprescindible presentar devanceiros nos 
que sustentar a transmisión da herdanza visigoda, 
posta en perigo polo, digamos, accidente de Fáfila.

Subiu ao trono grazas ao pobo, e, «coa axuda 
de Deus», pois «Foi moi amado por Deus e polos 
homes». Levou adiante accións bélicas contra moi-
tos dos señores veciños seus, e en particular sobre 
as decaídas cidades do reino, desde Coímbra ata 
Pamplona. Quizais isto o realizase en sintonía cos 
bispos sucesores dos que en época romano-sueva, 
estableceran nelas a súa autoridade e agora víana 
discutida polos nobres e incluso, se cadra, polas 
institucións cidadás.

Froilán I (757-768)
Herdou o trono e «a valentía» de seu pai Afonso I. 
Atribúeselle a fundación de Oviedo e a instalación 
alí da súa Corte. Aínda supoñendo que albergase 
a pretensión de constituírse en auténtico monarca, 
a elección desa cidade como capital explícase pola 
imposibilidade de facelo en Braga (xa fora capital 
cos suevos) nin en outra cidade galega, pois todas 
pertencían aos seus respectivos bispos, cousa que 
non acontecía en Oviedo, onde non había bispo 
nin mosteiro nin outro nobre que puidese compe-
tir con el.

Segundo a crónica librou batalla contra os 
musulmáns en Pontubio, lugar identificado na zona 
do río Umia, cousa non probada. E continuou o es-
forzo do seu pai por estender a súa influencia, segu-
ramente coa antedita alianza episcopal. O afán que 
puxo niso motivou que non reparase en matar ao seu 
propio irmán, detonante de rebelións no territorio 
galaico, ata o extremo de el mesmo falecer asasinado.

Aurelio (768-774)
Curmán do anterior. Aínda que con isto se quere 
continuar a liña sucesoria, o seu nome romano pon-
nos na pista dun señor local con moi pouco que ver 

coa prosapia goda. De feito, foi proclamado “rei” por 
un sector nobiliario, aproveitando a menor idade de 
Afonso II, o fillo de Froilán, que era herdeiro lexíti-
mo e que se vai ver postergado unha e outra vez.

Reprimiu (conta a crónica) unha rebelión de 
campesiños, motivada pola crecente señorializa-
ción, cuxo avance socavaba os dereitos dos peque-
nos propietarios en favor da aristocracia, e sobre 
todo da Igrexa.

A historia non lle concedeu un lugar merito-
rio, limitándose a consignar que non fixo nada dig-
no de mención. Non tivo fillos, polo que preparou a 
sucesión en favor dun nobre, de Silo.

Silo (774-783)
Suponse que era nobre emparentado con Aurelio, 
casado cunha curmá súa, tamén de nome sonoro, 
Adosinda, filla de Afonso I.

O poder de Silo e dos seus dous inmediatos 
sucesores mantívose, e aínda prosperou, mediante 
o recoñecemento da supremacía dos emires cordo-
beses, o cal contrariaba a pretensión das crónicas 
posteriores de xustificaren unha monarquía inde-
pendente e moi católica. Isto provocou que sobre 
eles tres se estendera unha damnatio memoriae que 
os fixo pasar á historia como incapaces de ampliar 
a súa autoridade por esa suposta “terra de ninguén”, 
cousa dificultosa, porque a tal terra tiña moitos do-
nos, e os señores dela (en especial os da área por-
tuguesa) tamén mantiñan boas relacións con Cór-
doba e non se mostraban dispostos a aceptar unha 
autoridade allea.

Sinala a crónica que Silo “mantivo paz con 
España [ou sexa, con Al.Ándalus] por causa da súa 
nai”, o que se interpreta como que quizais era fillo 
de musulmá. Sen embargo houbo de combater re-
belións nobiliarias (unha delas no Cebreiro).

Un documento de doazón de 775 en favor duns 
monxes, coñecido como diploma do rei Silo (aínda que 
nel non aparece tal título nin o diploma ten os trazos 
propios dunha carta rexia), outorgaría credibilidade 

a existencia deste rexio personaxe, malia os variados 
signos de manipulación do citado documento.

Mauregato (783-789) 
Fillo natural de Afonso I e suponse que dunha musul-
má, a súa entronización implicaba a frustración das 
pretensións de Afonso II (o fillo e herdeiro de Froilán 
I). Mauregato cinguiu a coroa grazas ao apoio presta-
do polo emir Abderramán I, con quen mantivo moi 
boas relacións e el iniciou a ruptura coa Igrexa mo-
zárabe de Toledo (acusada de herexía adopcionista), 
pretendendo erguer unha Igrexa propia. Neste senti-
do un poema dedicado a Santiago (O Dei verbum) no 
que aparece en acróstico o seu nome sería o primeiro 
indicio da construción do culto xacobeo (o cal oco-
rre bastante antes do descubrimento do sartego), que 
tan importante había de ser na consolidación da mo-
narquía.. E a lenda cúlpao do tributo das cen doncelas 
(cincuenta de clase nobre e cincuenta populares, todas 
belísimas), que se pagaba aos musulmáns.

Vermudo I (789-791)
Tío de Afonso II. Xa profesara como diácono cando 
os nobres opostos ao seu sobriño o forzaron a acep-
tar a coroa e incluso a casar, pero nunca se mostrou 
idóneo para tal responsabilidade. Ao deteriorárense 
as relacións co emir cordobés Hixán I, sufriu algún 
contratempo militar, e optou por abdicar, entregán-
dolle o poder ao seu sobriño Afonso. El retornou á 
vida clerical, decisión que lle foi moi recompensada 
pola historiografía posterior.

REIS EN OVIEDO NO SÉCULO IX

A extrema estiaxe das fontes documentais que se 
padeceu no século VIII vaise suavizando conforme 
avanzan os anos, contándose agora cun volume aín-
da moi reducido, pero bastante maior que o da fase 
anterior, pois ata o reinado de Afonso III (comeza 
no 866) cóntanse corenta e catro diplomas auténti-

Lauda do sepulcro do bispo 
Teodomiro de Iria,  

s. IX. Museo da catedral de 
Santiago de Compostela.

cos. A situación despéxase a partir dese monarca, 
cando se elaboran as Crónicas Asturianas e en xeral 
se incrementa a produción documental na medida 
precisa para establecer datos contrastados. De mo-
mento, a lenda segue a ocupar unha boa parte do 
terreo que lle correspondería á historia.

Afonso II ascende ao trono a finais do século 
VIII e a el non hai inconveniente en recoñecerlle títu-
lo de rei co significado que nesa altura se entendería 
nos ámbitos veciños. No seu tempo asistimos á cons-
trución dun modelo político de contidos equiparables 
aos do reino de Carlomagno; pódese dicir que Galicia, 
permeable á dobre influencia franca e andalusí, camiña 
cara á institucionalización dunha monarquía medieval, 
no sentido que modernamente lle atribuímos ao termo. 

Nese edificio político a nobreza —de onde 
emerxe o propio rei— e algo o clero, tanto monástico 
como episcopal, arróganse o máximo poder. Os seus 
asentos físicos sitúanse en Oviedo e en Compostela, 
aínda que os mosteiros constitúen outros tantos cen-
tros de poder, económico e político.

En canto ás influencias exteriores, entre os 
dous Estados veciños sinalados, a balanza inclínase 
en favor do Imperio franco, en detrimento do emira-
to cordobés, situación que só se verá contrarrestada 
no século seguinte, cando se constitúa o califato e se 
convirte en poder hexemónico e, en cambio, se frac-
ture o reino franco.

Debe incluírse nese contexto a erección dun-
ha Igrexa nacional que se separa da tutela ata entón 
exercida pola mozárabe toledana, cuxa ubicación no 

ámbito andalusí a fixera acatar a autoridade política 
musulmá. A ruptura realizouse mediante a acusación 
de herexía lanzada contra o metropolitano de Toledo 
(debate adopcionista) a finais do século VIII, segui-
da, a principios do IX, pola inventio (descubrimen-
to) do sepulcro apostólico —do que inmediatamente 
se informou ao emperador franco— e a erección da 
Igrexa de Compostela. Nesta operación maniféstase 
a intervención do emperador Carlomagno, do que 
Afonso II chega a declararse vasalo. E, malia a que os 
monarcas galego-asturianos se reclamarán herdeiros 
dos visigodos, o sistema organizativo do reino será 
debedor do modelo transpirenaico.

Mais a construción da monarquía e dun po-
deroso grupo aristocrático, suscitaba resistencias 
entre numerosos señores territoriais. Por iso, desde 
o principio e nos tempos sucesivos, os reis verán di-
ficultado o ascenso ao trono, impedindo este com-
portamento dos señores o recoñecemento unánime 
dunha lexitimidade monárquica. E foi ata o punto 
de que o período en que agora nos centramos rema-
ta coa deposición de Afonso III e, como en Francia, 
o reparto do reino entre os seus descendentes. 

Afonso II (791-842)
O popular epíteto de O Casto é un engadido poste-
rior; incluso a súa aparición nos documentos para 
algúns investigadores constitue unha evidencia de 
falsificación, o cal reduce (ou invalida) o valor de 
moitos diplomas. Aínda así, e malia ser reducida 
a documentación coetánea fiable presenta solidez 
histórica.

Algúns aseguran que casou, pero que o estado 
de pureza en que viviu foi o que lle impediu ter fillos. 
Era fillo de Froilán I e da vasca Munia, polo que se lle 
presumen apoios nesa zona, e son coñecidos os in-
tensos contactos que mantivo co mosteiro de Samos 
(Lugo), onde se tería educado.

Custoulle acadar o trono, do que varias veces 
fora «ilexitimamente» apartado. Primeiro, no 768 (o 
da morte do seu pai) impedíronllo os partidarios de 

Afonso II e Ordoño I. 
Tombo A, s. XII. Aurelio, logo os de Silo (no 774), os de Mauregato 

(no 783) e os de Vermudo I (en 789), cuxa abdica-
ción lle franqueou o camiño. No seu nomeamento foi 
decisiva a súa tía Adosinda, na Vita Karoli Magni de 
Eguinardo (de finais do século VIII) e na Vita Ludo-
vici (algo posterior) é denominado «rei de Galicia», 
estableceu a Corte en Oviedo, converténdoa na sede 
rexia do reino, polo que el e os seus sucesores foron 
tamén chamados reis en Oviedo. E non foi doado o 
seu mandato pois tivo que intervir militarmente por 
todo o reino, ata o País Vasco, mesmo arrasando ci-
dades. 

O partido de Afonso e Adosinda era contrario 
ao emirato cordobés, de feito, frontouse a Abderra-
mán II, prestándolle axuda a musulmáns rebeldes; 
no que atangue a esta colaboración é famoso o epi-
sodio de Mahmud, «procedente de España», a quen 
deu acollida no ano 840, concedéndolle terra e caste-
lo na comarca de Sarria. Pero Mahmud ergueuse axi-
ña contra el, pagándoo coa derrota e a morte. Alonso 
II asegurou os vínculos entre trono e altar (os dous 
piares da Monarquía), pois foi dadivoso coa Igrexa, 
mais coa de Compostela e o mosteiro de Samos. Á de 
Oviedo regaloulle a Cruz dos Anxos.

Ponse na súa época o descubrimento do sarte-
go de Santiago, acontecemento que calan as Crónicas 
Asturianas. É máis, a primeira narración cronística 
data duns trescentos anos despois! Afonso II, infor-
mado polo bispo Teodomiro do descubrimento do 
corpo santo, presentouse en Compostela solemne e 
profundamente emocionado, «cum lacrimis», pero o 
documento que o narra foi repudiado por especia-
listas, aínda que a súa presenza en Santiago parece 
obrigada. Sobre a tumba mandou erguer a primeira 
basílica, moi modesta, pequena e construda a base 
«de pedras e barro».

A aparición do corpo apostólico garda rela-
ción coa influencia francesa, ata o punto de a His-
toria Turpini (no Codex Calixtinus, do século XII) 
atribuír a Carlomagno o descubrimento do sepulcro 
e a conversión dos galegos.

Ramiro I (842-850)
Fillo de Vermudo I. Nin a liña sucesoria nin a pre-
sunción goda puideron evitar a oposición de varios 
condes, aos que tivo que vencer para sentar no trono. 
Primeiro tivo de desaloxar a Nepociano (cuñado de 
Afonso II), que se lle adiantara con apoio de nobres 
da zona de Lugo e a quen a Crónica Albeldense admite 
na nómina de reis. Logo rebeláronse outros condes, e 
a maiores no seu tempo produciuse a primeira expe-
dición naval normanda contra Galicia. Tantos con-
tratempos déronlle a oportunidade de gañar fama de 
xusticeiro, unha reputación en boa medida labrada 
a base de repartir castigos de cegueira e de fogueira 
contra rebeldes, ladróns e meigas.

O seu máis celebrado mérito foi a institución 
do voto de Santiago, substancioso tributo recadado 
en todo o territorio do reino en favor da Igrexa 
compostelá. Implanta esta contribución en 
agradecemento pola axuda que o Apóstolo lle prestou, 
montado no seu cabalo branco, nunha imaxinada 
batalla vitoriosa contra os musulmáns, a partir da 
cal o reino se liberou do tributo das cen doncelas. 
Formaba iso parte da coñecida e efectiva política 

Ramiro I. Liber Genealogie 
Regum Hyspanie, de Alfonso 
de Cartagena, ca. 1456.

de mutuo apoio coa Igrexa, en moi boa medida 
impulsada por aquelas resistencias nobiliarias.

A el débeselle a construción do paciño de 
Santa María de Naranco e a igrexa de San Miguel de 
Lillo, nun estilo no seu honor chamado ramirense. E 
faleceu por enfermidade, algo a subliñar debido as 
frecuentes mortes polas armas de bastantes monarcas 
tanto da anterior como desta etapa.

Ordoño I (850-866)
Fillo de Ramiro e «digno sucesor» seu; paciente e 
moderado. Pero padecía gota e, morreu dela, se-
gundo os documentos, «placidamente». Atribúese-
lle a restauración de León, Astorga e Tui, coa in-
tención de restablecer o a autoridade episcopal, en 
crise pola decadencia urbana e do poder estatal, un 
problema que se viña arrastrando desde un par de 
séculos atrás.

Interveu militarmente nunha fracasada re-
belión de Toledo contra os emires cordobeses, que 
logo, en represalia, saquearon o reino. E no seu 
tempo, no ano 858, os normandos entraron pola ría 
de Arousa, saquearon Iria e ameazaron Santiago, 
ata que os venceu o conde Pedro, de quen din que 
os forzou a reembarcaren e que lles botou a pique 
máis de trinta barcos.

Afonso III (866-910)
Fillo do anterior, a súa actuación supón unha 
inflexión decisiva na creación da monarquía 
medieval galega. Sobre a súa etapa disponse dunha 
base documental importante, o cal se toma como 
un indicio da emerxencia do poder público, así 
como dunha actividade económica e política máis 
intensa.

Na súa corte ovetense redáctanse as tres 
Crónicas Asturianas (Albeldense, Profética e de 
Afonso III) que asentan a base ideolóxica do 
poder e incluso definen o camiño da futura 
historiografía española, o chamado neogoticismo, 
valéndose daquela incerta xenealoxía procedente 



73GALICIA. REIS E REINO 

dos reis visigodos. A mensaxe dirixíase contra 
unha nutrida oposición, na que militarían desde 
nobres obstinados en manter a súa autonomía, 
apoiados por mosteiros familiares dependentes 
deles, ata campesiños en transo de perderen as súas 
terras e liberdades. O proxecto era defendido ante 
todo pola Igrexa, en sincronía coa nobreza máis 
próxima á Corte. Porén, malia o éxito posterior 
desa ideoloxía, no seu momento convenceu pouco, 
polo que o monarca tivo que vencer a oposición 
armada de numerosos aristócratas, cuxos bens eran 
sistematicamente confiscados e entregados á Igrexa, 
en particular á de Compostela.

Foi xeneroso con esta igrexa, á que tamén 
agasallou a Cruz de Compostela, mais coñecida 
polo nome de Cruz dos Peregrinos, roubada en 
1907. Afonso III veu aquí en romaría con toda a súa 
familia no ano 862, aproveitando que debía presidir 
un concilio; e entón foi cando en en substitución 
da vella e pobre basílica anterior, ordenou construír 
unha nova, con aparello regular e columnas mar-
móreas, «fermosísima». Pena que cen anos despois 
destruíuna Almanzor. 

O papa Xoán VIII carteouse con el, tratándoo 
(segundo lemos na Crónica Xeral) de «querido fillo, 
moi nobre rei dos galegos», solicitándolle embaixa-
da de «algún da vosa terra, de parte de Galicia». E 
a súa alianza con poderosos señores musulmáns (a 
familia dos Banu Qasi de Zaragoza e o emeritense 
Ibn Marwán o galego) axudoulle a consolidar a in-
dependencia respecto a Córdoba. Desta forma, lo-
grou estender a súa hexemonía dun xeito bastante 
efectivo por todo o territorio galaico, incluídas as 
cidades portuguesas. Mais tamén trabou combate 
cos mouros e conta a lenda que nunha batalla ma-
tou exactamente tres mil cincocentos setenta e cin-
co sarracenos.

Malia a todo, non foi quen de neutralizar a 
oposición interna. Ademais tiña o inimigo en casa: 
os seus propios fillos puxéronse á cabeza dos des-
contentos e forzárono a abdicar.

PERÍODO GALEGO-LEONÉS

Desde principios do século X pódese considerar co-
munmente aceptada a lexitimidade da dinastía resi-
dente en León, sen isto evitar a persistencia —mes-
mo intensificación— das loitas polo control do po-
der. Debéronse aos choques de intereses de grupos 
aristocráticos, enraizados nas diversas áreas territo-
riais do reino, e, como consecuencia desas confron-
tacións, reforzáronse os trazos diferenciais de cada 
unha desas terras. Entre as de maior transcendencia 
(berce de futuros reinos) destacan dúas: polo leste o 
condado de Castela, cuxos condes, en amigables re-
lacións con Córdoba, actúan con plena autonomía, 
mesmo en contra dos monarcas afincados en León, 
dos que nominalmente dependen. Algo semellante 
acontece no extremo sur-occidental, onde os condes 
portucalenses observan o mesmo comportamento.

Non é casual que sexa precisamente agora can-
do, en textos musulmáns, aparezan precisadas as par-
ticularidades dos distintos territorios que integran a 
totalidade política de Gallaecia (Jalliqiyya). Vémolo 
por primeira vez no cronista cordobés Ibn Haián, do 
século X, cando sitúa un acontecemento «no occiden-
te do país, en Galicia [Galisiyya], extremo de Yilliqi-
yya [Gallaecia], que chega a Coimbra». É aínda unha 
visión da Galicia extensa, a franxa occidental que a 
finais dese século recibirá García como reino. 

Al-Bakri, falecido a finais do século XI, ofre-
cía unha descrición clarificadora e detallada, na que 
a base romana dos catro conventos xurídicos aparece 
modificada polos cambios posteriores (ampliación 
sueva ao sur do Douro) e os nomes están postos ao 
día no que el escribe: «Os antigos dividiron Giliqiya 
[Gallaecia] en catro rexións. A primeira mira a Oc-
cidente (...); os seus habitantes son os galaliqa [ga-
legos] e o seu emprazamento é Galicia propiamente 
dita; encóntrase perto da cidade de Braga (...). A se-
gunda rexión é denominada país dos asturis [astures] 
(...). A terceira queda entre o occidente e o sur; os 
seus habitantes son coñecidos co nome de burtuqalis 

[portugueses]. A cuarta rexión (...) entre oriente e o 
sur, chámase Qastila [Castela]». Confirmando isto, 
un autor algo máis tardío (principios do XII), Al-Zu-
hrí, é concluínte respecto á percepción que daquela 
se tiña desta parte do mundo e dos seus habitantes: 
«A todo o que vive ao oeste chámaselles galegos [ga-
laliqa])», e a maior abondamento sitúa aí localidades 
como Guimaraens, Coimbra ou Cidade Rodrigo.

No ano 910 Afonso III fora destronado polos 
seus tres fillos, que se repartiron o reino, ata que, 
moi axiña, Ordoño II, o reunificou case todo. Este 
comportamento marca unha tónica centrífuga que 
se repetirá en varias ocasións, propiciada polos in-
tereses contraditorios das diferentes aristocracias 
territoriais, mais tamén mostra o recoñecemento ou-
torgado ao trono de León, onde desde ese momento 
se establece a capital e ao que se asigna un lugar pre-
eminente na xerarquía feudal.

O traslado do trono de Oviedo a León puido 
estar aconsellado pola conveniencia de situar a ca-

O Reino de Galicia na 
alta Idade Media. 

beza política do reino sobre a vella ruta de comuni-
cación con Francia e, ao mesmo tempo, aproximar-
se a Al-Ándalus, onde por esas datas se constitúe o 
califato de Córdoba, que ata ben entrado o século 
XI será, en todos os terreos, o centro hexemónico 
do occidente europeo, unha vez desaparecido o im-
perio carolinxio. As influencias andalusís en Galicia 
serán entón moi perceptibles, cunha notable pegada 
na onomástica e na arte; incluso os propios monar-
cas e nobres galaicos non dubidarán en solicitar o 
auxilio califal fronte aos seus adversarios internos.

A conflitividade civil reflíctese no nutrido 
desfile de reis ao longo da centuria, catorce en to-
tal. En ocasións vemos a máis dun ostentando o po-
der en zonas distintas; outras veces — case sempre 
como efecto de golpes de forza— son expulsados 
do trono e recupérano despois. A intervención dos 
califas foi decisiva en varios casos. Sancho o Gordo 
é o exemplo máis completo: rei no 956, foi destro-
nado dous anos despois; acudiu entón a Córdoba e 
Abderramán, ademais de facilitarlle os servizos do 
seu médico Hasdai (literato e diplomático) para cu-
rarlle a obesidade, repúxoo no trono no 959; pero 
foi asasinado no 966.

O final do século X e principios do XI, nos 
longos reinados de Vermudo II (980-999) e Afonso 
V (999-1028), preséntase o paradoxo dunha orga-
nización política elevada a altas cotas de madura-
ción institucional e, paralelamente, unha oposición 
frontal de grupos aristocráticos, en especial dos 
condes casteláns. Aliado con eles e co reforzo dun 
continxente cristián, Almanzor saqueou os dous 
centros neurálxicos do reino, León e Compostela 
(997), e arrebatou as cidades episcopais lusitanas 
de Coimbra, Lamego e Viseu, acontecementos que 
provocaron unha fonda crise da autoridade rexia. 

Un cambio importante ten lugar no ano 
1037, no tráxico remate do reinado de Vermudo III. 
O matrimonio da súa irmá Sancha co conde nava-
rro-castelán Fernando I abría as portas ao partido 
favorable á feudalización que daquela progresaba 

por Europa occidental, co patrocinio francés e pa-
pal. O seu éxito implicaba o reforzamento da au-
toridade rexia e o predominio da alta nobreza e da 
Igrexa. A confrontación a cal nos estamos a refe-
rir, resolveuse ese ano na batalla de Tamarón, onde 
morreu Vermudo. A conseguinte subida ao trono 
de Sancha e Fernando inicia unha fase de cambios 
radicais, que se completarán medio século despois, 
reinando xa o seu fillo Afonso VI, son unhas va-
riacións que comportan a completa alteración do 
mapa político peninsular.

García I (910-914)
Primoxénito de Afonso III, e quen encabezou a 
conspiración contra o seu pai, que inicialmente o 
venceu e apresou. Pero entón axudárono o seu so-
gro, o conde castelán Nuño Núñez, e o rei de Nava-
rra. Unha vez liberado o príncipe rebelde, seu pai 
negocia, cede e abdica.

Na división do reino entre os tres irmáns, co-
rrespondeulle a García a zona leonesa e castelá, en 
tanto que na galaico-portuguesa se instalaba Ordo-
ño e na asturiana Froilán. Malia a todo, o cronista 
musulmán Ibn Idharí non deixa de consideralo «rei 
de Galicia».

Morreu de feridas recibidas nunha incursión 
por terras musulmás.

Ordoño II (910-924)
Irmán do anterior. Por encargo do seu pai educouno 
a familia musulmá dos Banu Casi, poderosos seño-
res-reis muladís da taifa de Zaragoza. Tras a deposi-
ción do seu proxenitor foi proclamado rei nun con-
cilio celebrado en Lugo, presidido polo bispo desa 
cidade e ao que asistiu o máis selecto da nobreza 
galega (da Galicia actual). Morto o seu irmán García 
chamárono a León, aceptou a proposta, reunificou 
ese reino co de Galiza e estableceu nel a súa corte.

Os nobres casteláns subleváronse inutilmente 
pois venceunos grazas ao apoio galego, xa que a súa 
voda con Elvira unírao familiarmente á alta aristo-

Ordoño II. Tombo A, s.XII.   

cracia da actual Galicia. Foi benfeitor da catedral de 
Santiago, visitou en ocasións o mosteiro de Samos e 
restaurou o de Santo Estevo de Ribas de Sil.

Ademais foi un soberano que deixou sentir o 
seu poder en terras dos mouros, xa que, aproveitan-
do as turbulencias padecidas en Al-Ándalus a prin-
cipios do século X, realizou unha famosa expedición 
militar sobre Mérida, que causou fonda impresión 
nas comarcas veciñas.

Xa ao final da súa vida, despois de repudiar á 
súa segunda muller Agarunto, tamén galega, «por-
que non lle gustou» (Crónica de Sampiro), casou 
coa navarra Sancha Sánchez. Foi un matrimonio, 
como case todos os casamentos dos monarcas e 
nobles, cargado de interese políticos, pois nel é 
doado de apreciar un intento de tender pontes cara 
a aquela zona.

Froilán II. Tombo A, s.XII. 

Froilán II (924-925)
No devandito reparto entre os fillos de Afonso III, 
do cal el era o terceiro, correspondeulle Asturias, cun 
mandato que, posiblemente, estivese supeditado a Or-
doño de Galicia, a quen sucedeu en León tendo el xa 
50 anos. Algunha crónica asegura que morreu de lepra.

Malia a brevidade do seu reinado e ter favoreci-
do á catedral de Santiago, a propaganda das crónicas 
(case sempre escritas por eclesiásticos) foille completa-
mente adversa. Transmitiron del unha imaxe moi ne-
gativa, de cruel tirano. Sería porque limitou algún que 
outro privilexio eclesiástico e reprimiu con man dura a 
oposición dunha afamada familia aristocrática da Te-
rra de Campos, matando a dous irmáns e degradando 
e expulsando ao terceiro, que viña sendo o bispo Fru-
nimio de León. E, por outra banda, cousa rara naquel 
tempo, foi dado ás obras públicas: mandou construír 
un camiño e para que constase gravou unha inscrición.

Afonso Froilaz (925-931)
Fillo de Froilán, segundo delata o apelido. Herdou 
a oposición dos aristócratas que xa tiveran os seus 
antecesores, ata o punto de que (malia figurar na nó-
mina real leonesa do século X) a moderna historio-
grafía española ignorouno.

Nunca tivo o control da zona galega (onde foi 
recoñecido o seu curmán Sancho Ordóñez) nin o da 
portuguesa (dominada por Ramiro, outro curmán 
seu), e en León só puido permanecer uns seis meses, 
retirándose a Asturias cando o expulsou Afonso IV 
(fillo de Ordoño II, así mesmo curmán seu e irmán 
dos anteriores). Alí se mantivo, pois como o seu pai 
gobernara tanto tempo ese territorio, contaba nel 
fortes valedores. Mais tampouco por moito tempo, 
xa que Ramiro II apresouno e invalidouno quitándo-
lle a vista. Cego e sen apoios faleceu de alí a pouco.

Sancho I (Ordóñez) (925-929)
Primoxénito de Ordoño II. Non está clara a sincro-
nización do seu reinado co do seu irmán Afonso IV. 
A idea establecida (pero nada convincente) é que, 
morto Froilán II, houbo un pacto entre os irmáns no 
que a Afonso se lle reservou León (onde non obs-
tante estaba xa reinando o outro Afonso, o fillo de 
Froilán, que sería o sucesor lexítimo), a Ramiro co-
rrespondeulle Portugal pero ignoramos con que títu-
lo e autonomía, aínda que algúns historiadores lusos 
quéreno ver xa como primeiro rei do país veciño. 

Nese acordo a Sancho correspondeulle o que 
mais ou menos sería a Galicia actual e foi coroado 
en Santiago onde parece que residiu, co soporte 
da gran nobreza galega, grupo ao que pertencía a 
súa esposa Goto, filla do conde Munio Gutierrez. 
Sen embargo, algún documento cítao «reinando 
en León» no ano 927. É máis, o seu propio irmán 
Afonso Ordóñez (ou Afonso IV) aparece en Com-
postela formando parte do seu séquito, como se lle 
recoñecese un posto xerárquico superior. Morreu 
sen descendencia. Goto, viúva, profesou de monxa 
despois de ser raíña, e chegou a abadesa. 

Selo de Sancho Ordoñez

A historiografía española deixouno fóra do 
cómputo da realeza hispana e nin lle asignou nume-
ración. Só de vez en cando se cita como rei privativo 
de Galicia, é dicir, como colocándoo dentro dunha 
escala menor.

Afonso IV (926-931)
Irmán de Sancho. Del cabe suliñar que, con apoio 
navarro, arrebatoulle León a Afonso Froilaz. Semella 
que a morte da súa esposa Urraca inclinouno cara á 
vida relixiosa antes de que, procedente de Portugal, 
se presentase o seu outro irmán, Ramiro, quen no 
privou do trono e obrigouno a profesar de monxe no 
convento de Sahagún.

De todos modos non mostrou unha convic-
ción forte para seguir a vida monacal, xa que non fi-
cou de frade cando o sector navarrista e castelán que 
o apoiaba o animou recuperar o poder. E si aban-
doou o hábito e intentouno, pero fracasou. Entón 
Ramiro apresouno, cegouno e devolveuno ao claus-
tro, xusto polas mesmas datas nas que lle facía outro 
tanto a aquel curmán seu, o Afonso fillo de Froilán. 
Uns alcumárono o Monxe; outros o Cego. 

Ramiro II (931-951)
Irmán dos anteriores, gobernaba en Portugal desde 
o ano 925 —con residencia en Viseu—, mais non en 
calidade de rei, senón tal vez dependendo do seu ir-
mán Sancho Ordóñez, rei de Galicia.

Fíxose co trono á cabeza da nobreza gale-
go-portuguesa, despois de vencer ao seu irmán Afon-
so IV —que reinaba en León— e aos seus primos de 
Asturias. A todos eles, catro en total, castigounos 
con cegueira e reclusión monástica de por vida. Ca-
sou coa nobre galega Adosinda (filla do conde Guter 
Osóriz), de quen naceu o seu sucesor, pero logo re-
pudiouna para casar coa navarra Urraca.

Fracasou no intento de axudar aos toledanos, 
rebeldes contra Abderraman II, no ano 932; en cam-
bio, bateu a este califa cinco anos despois en Siman-
cas. Segundo se conta, o máximo dignatario cordo-

Ramiro II. Tombo A, s.XII.

bés sentiu tanto esta derrota que nunca máis foi ás 
batallas en persona. Mais cabe lembrar que neste lan-
ce de Simancas o rei cristián tivo a inapreciable e de-
cisiva axuda de dous cabaleiros voadores, que a dicir 
dos presentes eran Santiago Apóstolo e San Millán. 

Durante o seu goberno fortaleceu á monarquía 
para o cal non dubidou en conceder enorme impor-
tancia ao monacato, así, entre outros mosteiros, fa-
voreceu con numerosas doazóns e privilexios aos de 
Samos, Celanova, Sahagún, etc. No seu período so-
bresae a figura de Rosendo de Celanova, paradigma 
da máis poderosa aristocracia galega, estreitamente 
unida á Coroa.

Porén, a rebelión do conde castelán Fernán 
González escureceu a última etapa de Ramiro II, 
que, enfermo, abdicou no seu fillo uns meses antes 
de morrer.

Ordoño III (951-956)
Fillo de Ramiro e Adosinda, co cal tivo do seu lado 
a un bó sector da nobreza galego-portuguesa. Pro-
seguindo a liña de alianza iniciada polo seu pai, 
tamén el casou cunha castelá, filla do conde Fernan-
do González, quen a pesar diso sublevouse contra 
el, contrariado porque non tivo del a resposta que 
agardaba e porque Ordoño abandonou á súa filla. O 
conflito agrandouse cando outra parte da nobreza 
galega (que se sentía prexudicada no reparto dos 
favores rexios) rompeu con el abertamente.

Os inimigos de Ordoño traballaron unidos 
para entre todos conquierir arrebatarlle a coroa 
e entregarlla ao seu medio irmán Sancho. Entón, 
para afrontar tanta adversidade, Ordoño pactou 
con Abderramán III, conseguindo coa axuda do 
califa que a loita lle fose favorable, mais el non 
chegou a beneficiarse diso, porque ao pouco sor-
prendeuno a morte.

Ordoño III. Tombo A, s. XII. 



84 ANSELMO LÓPEZ CARREIRA

Sancho II. Tombo A, s.XII. 

Sancho II (956-966)
Irmán do anterior, pero nacido da segunda esposa de 
Ramiro II, de Urraca, que era navarra.

Coroado na catedral de Santiago de Compos-
tela, inicialmente aparece arroupado pola aristocracia 
galega, polo castelán Fernando González e por Nava-
rra, pero no 958 o conde castelán rebélase e consegue 
destronalo. Malia a concitar tantos apoios, estes debían 
ser bastantes febles e Sancho estar pouco firme no po-
der. Cousa que se debía ao xeneralizado descontento 
da nobleza e a que tiña prexudicada a súa imaxe de 
cabaleiro por unha excesiva obesidade que lle impedía 
montar a cabalo, non chegando aos vinte e cinco anos,  
algo inaudito nun rei. De aí que pexorativamente o de-
nominasen como o Craso ou o Gordo.

A nobreza acusouno de orgulloso e belicoso e 
no seu lugar colocaron a Ordoño IV. Ante esto, el fu-

xiu a Pamplona, onda a súa aboa, a raíña Toda. Ente-
rado desta circunstancia, Abderramán enviou onde el 
ao famosísimo médico e poeta xudeu Hasdai, quen lle 
recomendou unha estancia en Córdoba para seguir un 
tratamento. Acudiu a esa cidade musulmán, e esta deci-
sión foille doblemente proveitosa: o médico curouno da 
obesidade e o califa concedeulle axuda militar; con ela 
recuperaba o trono de Galicia-León, no ano 959.

Pero en Portugal continuaba acesa a oposición 
da aristocracia contra Sancho II, e a disconformida-
de era tan preocupante que alí acudiu o rei en per-
sona e, cando parecía vencer na loita, un conde de 
nome Gonzalo convidouno a unha mazá envelenada. 
Faleceu no camiño de volta, preto de Chaves.

Ordoño IV (958-959)
Era fillo de Afonso IV e foi coroado na catedral de 
Santiago de Compostela no 958, grazas ao apoio dos 
adversarios de Sancho. Arrastrou para a historiogra-
fía a mala fama que xa tivera seu pai por ter abando-
nado o mosteiro e a ela sumoulle a súa propia, paten-
te no epíteto de O Malo; ademais foi considerado un 
intruso. Tanto as crónicas cristiás como as musulmás 
falan pesimamente del: táchano de depravado, e ata 
de chepudo e feo. Chegan a dicir que era afeminado, 
malia a ter muller e dúas fillas.

O derrocamento de Sancho foille aconsella-
do polo incansable castelán Fernando González, de 
quen era parente, pois casara coa súa filla Urraca, a 
antes repudiada por Ordoño III. E o grupo nobilia-
rio ao que pertencía Rosendo de Celanova, con quen 
estaba emparentado, estivo da súa parte, pero só ata 
que volveu Sancho, pois entón pasáronse a este. 

Expulsado do trono, procurou amparo onda o 
seu sogro, o castelán, pero este non só non o axu-
dou, senón que por riba de separalo da muller e dos 
fillos, mandouno para Córdoba. O califa al-Hacán 
recibiuno con honores e prometeu restablecelo no 
trono, pero o xefe musulmán tamén mantiña tratos 
con Sancho e a súa volta foi un asunto demorado sine 
die, ata a morte de Ordoño, no 962.

Selo de Ordoño IV. 
Tombo A, s. XII.

Ramiro III (966-985)
Fillo de Sancho, só tiña cinco anos cando herdou o 
trono, cousa que o debeu de favorecer pouco, pois a 
xeneralizada oposición aristocrática debilitou moito 
a este monarca e, de feito, reduciu a súa autoridade 
ao estrito territorio leonés.

No seu reinado, en 968, tivo lugar nas nosas 
costas unha terrible invasión de cen barcos norman-
dos. E o empuxe dos guerreiros que viñan neles era 
tan forte, que lles tivo que saír ao encontro as hostes 
do bispo Sisnando de Compostela, quen morreu na 
batalla dun frechazo. Logo atacounos o bispo Ro-
sendo, dise que vitoriosamene, pero os normandos 
aínda botaron en Galicia tres anos, ata o 971, perpe-
trando todo tipo de violencias.

Ramiro III tivo pésimas relacións co califato 
de Córdoba, porque nun conflito civil que alí se 
produciu tomou partido polo xeneral Galib quen 
se enfrontaba contra Almanzor, e este (como o seu 
nome indica) resultou ser o vencedor da conten-
da. Como consecuencia do desenlace desta lide, 
abriuse un período nefasto para o reino, que foi 
sometido a continuos ataques dos mouros durante 
bastantes anos.

Todos estes reveses decidiron á aristocracia 
galego-portuguesa (coa que nunca se levou ben, pois 
envelenaran ao seu pai) a rebelarse, e en Compostela 
proclamaron rei a Vermudo II no 982. E ambos reis 
loitaron preto de Monterroso, con resultado indeciso, 
pero o ano seguinte Vermudo expulsou a Ramiro de 
León. Entón este deixou a coroa, foise para Astorga 
e nesta vila, feita paz con Almanzor, mantivo, aínda 
malamente, a súa dignidade ata o 985.

Vermudo II (982-999)
Fillo de Ordoño III, foi proclamado rei en Santiago 
de Compostela pola nobreza galega, cando aínda rei-
naba Ramiro III, ocupou a cidade de León cando pa-
saba algo dos trinta anos e desde ela gobernou todo o 
reino. Era neto do conde Fernando González e casou 
(en segundas nupcias) cunha filla doutro conde de 

Castela, mais isto non o librou da rebeldía da nobre-
za desa zona, en especial a do conde García Gómez, 
moi amigo de Almanzor, como xa o fora toda a súa 
familia (os Banu Gómez).

El tamén procurou o auxilio do gran militar 
cordobés, a cambio dunha notable inxerencia deste 
no reino, agora convertido practicamente en vasa-
lo de Córdoba. Mais con esta política obtivo pou-
co resultado, porque acabaron rompendo debido a 
unha serie continua de contundentes ataques mu-
sulmáns: entre os anos 986 e 988 perdeu Coimbra e 
Viseu, e foron asaltadas as cidades de León, Astorga 
e Zamora. Ante esto, Vernudo II procurou a paz, e 
como prenda casou unha súa filla con Almanzor. A 
concordia dourou pouco, no 997 o militar andalusí, 
acompañado polo seu bo amigo o dito conde caste-
lán, e por algúns nobres galegos, arrasou Compos-
tela, levándose ata as campás do templo maior. Dise 

Vermudo II. Tombo A, s.XII.



88 ANSELMO LÓPEZ CARREIRA

que o caudillo mahometano só respectou a Pedro 
Mezonzo, que rezaba ante o sepulcro do apóstolo 
Santiago.

Padecía gota e morreu dela sen ter cumprido os 
cincuenta. Mais cóntase que a enfermidade, con todo, 
tiña como efecto secundario o moito gusto que sen-
tía polas mulleres, cousa que algún cronista lle afeou 
tratándoo de nefandísimo e concubinario; ante estas 
recriminacións compre non esquecer que tratou de 
levar boas relacións cos mandatarios andalusís, algo 
condenable por bastantes sectores cristiáns.

Afonso V (999-1028)
Andaba polos sete anos cando, á morte do seu pai 
Vermudo, foi coroado rei; «rei galego», salienta 
Adémar de Chabannes na súa Crónica, redactada 
por eses anos. Ao igual que os seus devanceiros 
seguiu afrontando a rebeldía dos conde casteláns, 
Sancho García e do recalcitrante García Gómez, 
conde de Saldaña; e gañou fama de lexislador, por-
que, despois de reconstruír a cidade de León, do-
touna dun Foro (1017), o primeiro que se coñece 
no reino.

«Tomando un camiño equivocado» (di o 
arcebispo toledano Ximénez de Rada, no século 
XIII) casou a súa irmá Tareixa co rei Abdalá de 
Toledo, mahometano de relixión. Procurándolle 
explicación a este feito aléganse motivos estratéxi-
cos, así como o fraternal afán de Afonso por facela 
raíña, co atenuante de negarse ela á consumación 
do matrimonio mentres o marido non recoñece-
se a Xesucristo, cousa que Abdalá non fixo e polo 
que se “asegura” que morreu. E axiña tamén finou 
o propio Afonso V.

No seu reinado sufriu dúas desgrazas con-
siderábeis. A primeira foi o ataque a nosa Terra 
dos normandos, comandados por Olaf Haroldson, 
quen logo na súa terra sería feito rei e santo, malia 
ter asolado Tui e levado preso ao seu bispo (1014). 
A segunda malura sobreveulle do intento de recu-
perar Viseu, onde recibiu un frechazo mortal, can-

do supervisaba os muros a peito descuberto por 
causa da intensa calor.

Vermudo III (1028-1037)
Fillo de AfonsoV, contaba once anos cando lle co-
rrespondeu asumir a responsabilidade do goberno. 
Durante el, para neutralizar o continuo contencioso 
coa nobreza castelá adoptou unha política de alian-
zas, vía matrimonial por partida dobre: el casou coa 
filla dun conde anterior e o actual conde, García Sán-
chez, estaba previsto que o fixese coa súa irmá, San-
cha. Pero atopándose o devandito xa en León para 
celebrar a cerimonia nupcial, foi asasinado a plena 
luz do día e ante a propia noiva. 

Esto deu pé para que intervise Sancho III o 
Maior de Navarra, quen observaba con sumo inte-
rese canto sucedía no reino galego-leonés, era repre-

Afonso V. Tombo A, s.XII.

sentante dunha concepción moi feudal do poder e 
con importantes adeptos no mesmo reino galego, 
entre outros o bispo de Compostela, Vistruario. Du-
rante o ano 1034 o soberano navarro presentouse en 
León co seu exército, e Vermudo houbo de refuxiarse 
en Galicia. Finalmente chegaron a un acordo, segun-
do o cal sería o fillo do monarca navarro, Fernando, 
quen casase con Sancha (a irmá de Vermudo III), os-
tentando ambos o título de condes de Castela.

No ano 1037, foron estes os que atacaron a 
Vermudo quen finou na loita, quizais debido a unha 
imprudencia, xa que se conta que na batalla de Ta-
marón, lanzouse para adiante montado no seu caba-
lo, con tal ímpeto que ningún dos seus puido seguilo. 
E só entre os inimigos, morreu dun golpe de lanza na 
cabeza, cuxa marca, dise, quedou indeleble na cavei-
ra que repousa en San Isidoro de León.

Vermudo III. Tombo A, s.XII. 

A REFORMA FEUDAL (SÉCULO XI)

O crecemento que a sociedade europea viña experi-
mentando ao longo do século X, vai desembocar a 
principios do XI nunha transformación de gran ca-
lado. Un cambio que se produce na estrutura social 
e na organización dos mecanismos de poder, dimen-
sións ambas que se adaptan á expansión demográfica 
e económica en curso.

Tal cambio vaise impoñendo por toda a Eu-
ropa latina, impulsado polo papado e a nobreza 
franco-borgoñona, e será o seu axente máis efec-
tivo a orde monacal de Cluny, que desde o século 
X fora artellando unha rede de asentamentos por 
todo o vello continente. A orde de Cluny, xa viña 
anexando mosteiros menores ou fundando filiais, 
cuxo funcionamento se unifica baio a regra bieita, 
en tanto que moitos dos seus membros copan pos-
tos dirixentes da Igrexa.

No s. XI continuou a tendencia á concentración 
do poder ao redor do rei, figura sacralizada desde o 
Concilio de Coianza (1055) e as autoridades eclesiás-
ticas intensificaron a ofensiva contra o vello monacato 
familiar, independente da Coroa e próximo ao señorío 
territorial. Para logralo, colocaron os vellos cenobios 
baixo o control dos grandes mosteiros, usando como 
reclamo a necesidade de renovación.

O preponderante papel representado pola Igre-
xa neste proceso, do que a arte románica é testemuño, 
fixo que se designase cos nomes de reforma cluniacen-
se e reforma gregoriana. En Galicia este proceso dátase  
entre a morte de Vermudo III e o ascenso ao trono de 
Afonso VI, para a continuación dar entrada á plena 
Idade Media, un tempo durante o que se desenvolve o 
modelo feudal en condicións óptimas.

A nova tendencia politicoeconómica provén 
da outra banda dos Pireneos e penetra en dirección 
leste-oeste. Entrando por Navarra, aínda tarda en 
impoñerse en Galicia, e isto acontecerá con fortes 
resistencias, das que a mesma derrota de Vermudo 
III constitúe unha mostra. Por iso, aínda que a liña 

dinástica non se interrompe nese momento, xa que 
se prolonga por medio da súa irmá Sancha, o matri-
monio desta co príncipe navarro-castelán Fernando 
sinala un punto de inflexión, un cambio de dirección 
o suficientemente notorio como para marcar o fito 
inicial dunha nova época.

Ese pulo benefíciase da crise que por esas da-
tas se produce no ámbito andalusí, sumido na loita 
civil despois da morte de Almanzor e da disolución 
do califato (1031). Cadra con cando este territorio se 
divide en reinos-taifas (algúns deles fortes e máis ex-
tensos que algúns dos reinos cristiáns) incapaces de 
contrarrestar o expansionismo do reino galaico-leo-
nés, e axiña en transo deles seren absorbidos por 
unha nova e combativa onda musulmá procedente 
do norte de África, polos almorábides.

Os novos monarcas (Sancha e Fernando), pre-
cisados de lexitimación, despregaron unha estratexia 
tendente a afiuzar a continuidade dinástica e política. 
Aínda que Sancha legalmente se convertía en raíña 
pola morte do seu irmán, só a instalación do matri-
monio en León permitiu a Fernando titularse rei, 
pois ata ese momento era, en virtude das disposición 
paternas, unicamente conde de Castela.

A aceptación de Fernando e Sancha, malia a ter 
a mácula da morte de Vermudo, non foi traumática; 
mais tampouco estivo exenta de oposición. Tras a gue-
rra aberta contra o seu irmán García, herdeiro do reino 
de Navarra, a quen derrotaron na batalla de Atapuer-
ca (1054), evidenciábase a intención de non pregarse á 
hexemonía navarra, mais tamén se adiviña a coniven-
cia de magnates contrarios do seu propio reino. Como 
resultado, o condado de Castela (disputado por García 
de Navarra) fica baixo a dependencia de Galicia-León e 
ofrece aos monarcas galegos unha aproveitada ocasión 
de afianzar as relacións coa nobreza.

En paralelo á consolidación institucional con-
forme o novo modelo, ten lugar a recuperación do 
espazo territorial do reino, reducido a fins do século 
X a raíz das campañas de Almanzor, debido as cales 
se perderan territorios do sur do río Douro. Daquela, 

máis que anexión ao califato, semella que o dominio 
desas áreas ficara en mans dos seus tradicionais seño-
res territoriais, de relixión mahometana (muladís) ou 
cristiá (mozárabes), desligados de vasalaxe ao reino 
galaico-leonés. Fernando e Sancha recuperan Lame-
go, Viseu e Coimbra, fixando os límites do reino ao 
sur do río Mondego. Recobran a soberanía sobre esas 
demarcacións mediante a transferencia da fidelidade 
do conde mozárabe Sisnando Davídiz desde o rei mu-
sulmán de Sevilla (a quen ata entón Davídiz rendera 
vasalaxe) aos monarcas galegos, sen Davidiz deixar de 
exercer o dominio directo, que axiña defenderá contra 
todo intento de alteración do status quo. 

As innovacións implantadas pola parella rexia 
continuarán cos seus inmediatos herdeiros. E compre 
remitirse a un concilio celebrado en León en 1063, 
para coñecer a súa decisión de repartir o reino entre 
os tres fillos varóns: Castela para o primoxénito San-
cho, León-Asturias para Afonso e Galicia (con Portu-
gal) para o menor, García. Os tres irmáns comezarían 
xa a gobernar mesmo despois do falecemento de Fer-
nando (1065) mais sen conculcar as competencias de 
Sancha. Non se pode asegurar que a distribución es-
tablecese unha división tallante entre os tres espazose. 
Posiblemente persistiu a cidade de León como sede 
rexia do conxunto, que tal vez —provisionalmente— 
se administraba de forma separada. En tal caso, ese 
estado de cousas durou pouco tempo. 

O breve goberno de García en Galicia-Portugal 
(entre 1065 e 1072) creaba o xerme dun poder total-
mente autónomo, mais a proxección deste cara ao fu-
turo veuse frustrada, ao non acadar o consenso entre 
os deferentes grupos aristocráticos. García procurou 
a fidelidade do episcopado e deu o importante paso 
de restaurar a sé bracarense en 1071. Mais non conse-
guieu contrarrestar a oposición de boa parte do clero 
e dos grupos nobiliarios, particularmente no territorio 
portucalense, onde estaba o conde Sisnando Davídiz. 
En 1071 García vencia na batalla de Pedroso, mais en-
tón o seu irmán Sancho, co aplauso dos bispos gale-
gos, intervén, e en 1072 sofre a derrota de Santarem.

O asasinato de Sancho ante Zamora, con impli-
cación dos seus irmáns Urraca e Afonso, senta a este 
último no trono de León, situación acollida con entu-
siasmo pola alta aristocracia galega. A documentación 
presenta no mesmo ano 1072 a Afonso VI «reinando 
en Castela, en León e en Galicia», ou sinxelamente so-
bre «toda Galicia»; e el, ao igual que Sancho, realizou 
importantes relevos no cumio episcopal galego. 

Sancha e Fernando I (1037-1067)
Morto Vermudo III a coroa pasaba á súa irmá Sancha 
«a quen pertencía o reino» (lemos no Cronicón Com-
postelán), gloriosissima raíña pola graza de Deus, por ser 
filla de «Afonso, rei galego», como se escribe na Cró-
nica Silense, redactada a principios do século XII. Ata 

Rei Garcia II. Xilografía. Luis 
Seoane Imagenes de Galicia, 1977 

ese momento era condesa de Castela por estar casada 
con Fernando, fillo de Sancho III rei de Navarra, mais 
este foi tamén coroado, aínda que debeu vencer a inicial 
resistencia da nobreza galega. A crónica asegura que 
ocupou León, pasando desde Castela co seu exército 
a frontera de Galicia, que a continuación foi agredido 
polo seu irmán, García, que accedera ao trono de Nava-
rra en 1035 e que na batalla que libraron en Atapuerca, 
(1054), este morreu. Sancha e Fernando déronlles a en-
trada no reino galego aos modelos socio-políticos pro-
cedentes de Francia, moi beneficiosos para a oligarquía 
aristocrática e para os bispos e os abades dos grandes 
mosteiros. E beneficiáronse da morte de Almanzor e da 
desaparición do califato de Córdoba, de feito, recupera-
ron os territorios lusitanos entre os 
rios Douro e Mondego, e recibiron 
vasalaxe e cobraron parias dos tai-
fas musulmáns de Zaragoza, Tole-
do e Sevilla.

Por iniciativa de Sancha 
construíuse san Isidoro de León, 
destinado a ser sepultura dela e 
dos seus antepasados e, por tanto, 
expresión da lexitimidade dinás-
tica. Foi tamén ela quen ordenou 
facer o fermoso Libro de Horas (ou 
Diurno) que se custodia na biblio-
teca da universidade de Santiago 
de Compostela, un agasallo para o 
seu marido e no que ambos están 
retratados.

No ano 1063 integraron 
nos labores de goberno aos seus 
fillos, asignándoselles áreas de-
terminadas (Galicia con Portugal, 
León/Asturias e Castela). As fillas 
Elvira e Urraca obtiveron o domi-
nio de varias cidades. Fernando 
finou en 1065, pero Sancha so-
breviviuno dous anos, e ata entón 
seguiu a ser raíña titular.

A raiña Sancha e Fernando I. 
Libro de Horas (Diurno), s. XI

García II (1066-1071)
Fillo menor de Fernando I e da raiña Sancha. Sendo 
neno (de once ou doce anos) tróuxoo a Galicia o bispo 
Cresconio de Iria-Compostela. E xa no 1063 os seus 
pais encomendáronlle o goberno da franxa occiden-
tal da península, correspondente á actual Galicia e a 
Portugal ata a rexión de Coimbra, unha decisión vista 
con desagrado dos seus irmáns Sancho e Afonso, que 
o coidaban beneficiado.

Desde 1066 actúa como rei, pero o seu goberno 
foi sempre dificultoso. Seguindo a política de boas re-
lacións coa igrexa e a de reformas que mantiveran os 
seus proxenitores, acometeu a restauración das sés epis-
copais abandonadas, as máis delas ao sur do Miño, en 
especial a de Braga, a vella metrópole da Gallaecia; pero 
o seu gobernó foi sempre dificultoso. Desde o principio 
chocou coa mediana nobreza dos infanzóns portugue-
ses e cos intereses do conde mozárabe Sisnando Daví-
diz, a ambos os dous venceunos na batalla de Pedroso 
(preto de Braga) no ano 1071, mais entón a aristocracia 
galega colaborou na intervención contra García dos 
seus outros irmáns, un tras outro. Sancho derrota a 
García en Santarem ese mesmo ano, obrigándoo a exi-
liarse no reino musulmán de Sevilla. Logo, en 1072, tras 
a morte de Sancho, Afonso (a instancias da irmá Urra-
ca) préndeo e reclúeo de por vida no castelo de Luna, ao 
norte de León, onde falece en 1090. Fixéronlle exequias 
rexias, mais a tradición di que García quixo ser enterra-
do coas cadeas que soportara durante os dezaoito anos 
de encerro. Repousa en San Isidoro de León.

Non se sabe que casase nin tivese descendencia. 
Pode ser que houbese proxecto de voda cunha filla do 
emperador alemán Henrique III, e mesmo un estudo-
so o considerou, con discutible fundamento, pai dun 
dos antecesores da liñaxe dos Castro.

Desde as crónicas do século XIII, elaborouse 
sobre el unha imaxe negativa. A fácil caída en mans 
dos seus irmáns atribuíuse á súa inexperiencia e súa 
preferencia pola «vida quieta e pacífica» (Murguía), 
cando non a pusilanimidade e falta de enxeño  (Ximé-
nez de Rada). Outros din que gobernaba «polo terror» 

García II. Liber Genealogie 
Regum Hyspanie, de Alfonso 

de Cartagena, ca. 1456.

e era «odiado polos seus vasalos» 
(Vicetto). De todas formas, do pro-
ceder de García II bótase a máis 
da culpa ao seu conselleiro Vér-
nula, home de «maos consellos» 
(Crónica de Castela), que acabou 
sendo asasinado polos nobres, o 
cal —afirman— puxo a García ex-
cepcionalmente furioso e represivo. Polo 
contrario E. Portela afirma que «era home capaz de 
encabezar e dirixir o proxecto político.

Sancho III (1067-1072)
No reparto de Fernando e Sancha recibiu Castela, 
pero quixo reunificar todo o reino baixo a súa coroa, 
e amplialo a costa dos veciños, cristiáns e mahome-
tanos. Todos os historiadores coinciden en que era 
ambicioso.

Primeiro dirixiuse contra García, intervindo 
nos problemas do seu reino e logo de vencelo, dispu-
xo durante un tempo do goberno de Galicia. E cando 
morreu apuñalado o bispo Gudesteo de Iria-Com-
postela, aproveitou para colocar no seu lugar a Diego 
Páez. A continuación tornouse contra o seu outro 
irmán, Afonso, ao que tamén derrotou e expulsou a 
Toledo. De seguido, Sancho, fíxose coroar en León 
en 1072, e por uns meses foi o único monarca de 
toda a Gallaecia.

Pero ese mesmo ano, poñendo cerco a Za-
mora, en máns da súa irmá Urraca, foi asasinado 
polas costas, cando, por discreción, se apartara «a 
fazer o que os omes non poden escusar», como ex-
plica a Crónica Xeral.

A ERA COMPOSTELÁ (SÉCULOS XI-XIII)

Pasadas as turbulencias da morte de Sancho e da pri-
sión de García, a reunificación do reino galaico por 
Afonso VI abre unha nova etapa na que se asiste á 
definitiva adopción das reformas feudais e, como 

Selo do rei Garcia II



98 ANSELMO LÓPEZ CARREIRA

consecuencia, á eclosión do período culminante da 
sociedade medieval. Estamos ante un período que se 
estenderá entre finais do século XI e mediados do XIV, 
e que recibe o nome de plena Idade Media. A esta fase 
en Galicia tamén se coñece como Era Compostelá, en 
atención á relevante posición de Santiago como punto 
central da cristiandade latina e do fenómeno xacobeo, 
un dos elementos forxadores de Europa. O inicio das 
obras da catedral románica (1075) ou o ascenso de 
Xelmírez ao solio episcopal (1100) son datas que ser-
ven para balizar o arranque desta era. O final púxoo 
en todas partes a Peste Negra de 1348.

No terreo económico acádase un relativo equi-
librio entre o volume demográfico e os recursos dis-
poñibles, factores ambos en expansión desde o sécu-
lo anterior. No sector agrícola os altos beneficios do 
propietario señorial conxúganse cunhas condicións 
de vida bastante aceptables para o labrego no que a xe-
neralización do contrato de foro desempeñou un pa-
pel decisivo. O consenso acadado, que se reforza coa 
intensa acción ideolóxica exercida pola Igrexa (cuxas 
fundacións monásticas e parroquiais se multiplican), 
resulta clave para asegurar a estabilidade social que, 
con contadas excepcións, se percibe no eido rural. 

Non será así no nacente espazo urbano. A re-
activación do comercio conduce á reaparición das 
vilas e das cidades e da sociedade burguesa, no que 
Compostela é un caso precoz. Pero o novo marco da 
competencia entre a nacente burguesía, representada 
polos seus concellos e asociacións de irmandade, e 
os señores, desemboca en revoltas. A principios do 
século XII destacan os levantamentos producidos en 
dous lugares do Camiño francés: primeiro, en 1110, 
foi en Sahagún, in finibus Galliciae, onde os veciños 
se erguen contra o señorío do potente mosteiro clu-
niacense. Seis anos mais tarde ocorreu en Compos-
tela (1116) e logo, en 1136, repeteuse nesta cidade 
cando as irmandades desafían a Xelmírez. En saber o 
sucedido en ambos casos beneficiámonos das narra-
cións que nos proporcionan a Crónica de Sahagún e a 
Historia Compostelá. 

[páxina seguinte] 
Xelmirez bendecindo a Fruela 

Afonso e a Pedro Muñiz, 
fundadores do mosteiro 
de Toxos Outos. Códice 
de Toxos Soutos, s. XIII

A emerxencia da burguesía urbana como actor 
político e económico vese sancionada coa súa inclu-
sión no vello órgano colexiado asesor do monarca, ata 
ese momento reservado á nobreza e ao clero (Curia). 
Ese órgano transformouse en Cortes na xunta convo-
cada en León por Afonso VIII en 1188. Inaugurábase, 
antes que en ningún outro reino peninsular, un siste-
ma de goberno con participación dos tres estamentos; 

Raiña Urraca,  
Liber Genealogie Regum 
Hyspanie, de Alfonso de 

Cartagena, ca. 1456.

e hai quen aínda adianta este paso ao ano 1170, rei-
nando Fernando II.

No cumio político, o reforzamento da autori-
dade rexia exprésase coa recorrencia á designación 
de emperador (xa suxerida en reinados anteriores e 
inspirada en precedentes francos e califais), que os-
tentan certos reis. É algo que debemos entender como 
recoñecemento de poder militar sobre outros reinos 
e de superioridade xerárquica na escala señorial. Isto, 
unido á ampliación do espazo físico do reino, outorga 
relevancia a escala europea a soberanos como Afonso 
VI e aos seus sucesores.

Terán consecuencias de primeira magnitude 
para o futuro do reino de Galicia: o desembarco dos 
almorábides na península en 1086 e a subseguinte uni-
ficación de Al-Ándalus baixo a súa autoridade; tamén 
o desastre militar do conde Raimundo de Borgoña na 
área lisboeta e, en especial, a dramática derrota cristiá 
de Uclés en 1108 , onde perece o herdeiro Sancho, fillo 
de Afonso VI e a princesa sevillana Zaida. Son feitos 
de moito relevo pero non anulan a transcendencia do 
cambio territorial, políticoecómico e relixioso que 
comporta a anexión da taifa de Toledo en 1085.  

Desde finais do século XI o goberno da par-
te occidental do reino (Galicia-Portugal) fora enco-
mendado a Urraca, filla de Afonso VI, e ao seu mari-
do o conde Raimundo de Borgoña. Pero, nese tempo, 
dentro deste conxunto se individualizaba o territorio 
portucalense, que se converte en condado autónomo 
en 1095, e cuxo goberno asume outra filla do mo-
narca, Tareixa, casada con Henrique de Lorena. Con 
isto evidéncianse as diverxencias, xa existentes desde 
moito atrás, entre os respectivos poderes aristocrá-
ticos lusos e galaicos e séntanse as bases da próxima 
fractura do vello espazo histórico da Gallaecia.

Na fronteira oriental do reino reproducíase 
a intervención navarro-aragonesa, contando con 
importantes partidarios no condado de Castela e 
incluso na propia Galicia. Como consecuencia des-
tas confrontacións (Afonso I O Batallador de Ara-
gón invade Galicia en 1110) a alta nobreza galega 

(Pedro Froilaz, conde de Traba) e o alto clero (Xel-
mírez) proclaman rei en Compostela, no ano 1111, 
a Afonso VII, fillo de Urraca e Raimundo, aínda 
que fracasan na intención de entronizalo en León. 
Pero o falecemento de Urraca en 1126 senta, por 
fin, a Afonso no trono galaicoleonés, mais tampou-
co atallará o proceso de fragmentación territorial 
da Gallaecia.

Así atopámonos con que os infanzóns portuca-
lenses recoñecen como monarca a Afonso Henríquez 
desde a vitoria de San Mamede (1128) contra a súa 
propia nai e o conde Fernando Pérez de Traba , aínda 
que o reino de Portugal só obterá a definitiva sanción 
internacional cando en 1179 o acepte a Santa Sé.

Nos outros territorios que seguían a conformar 
o reino galaico o propio Afonso VII asocia ao poder 
aos seus dous fillos, confiándolle Castela-Toledo a 
Sancho e Galicia-León a Fernando. É unha determi-
nación que propicia que en 1157, ano no que fina este 

Fernando II e Urraca. Códice 
de Toxosoutos, s. XIII

monarca, se transformen en reinos separados. Con iso 
desaparecía a concepción extensa de Galicia, herdeira 
da Gallaecia romana, do reino suevo e do altomedie-
val. No seu lugar conformábanse, perfectamente di-
ferenciadas, as actuais Galicia (con León), Portugal e 
Castela. 

Entre 1157 e 1230 transcorren os reinados de 
Fernando II e Afonso VIII, reis de León e de Galicia, 
aos que se deben as concesións de bastantes dos foros 
urbanos garantes dos dereitos dos cidadáns. Son os 
dous monarcas enterrados no Panteón Real da Cate-
dral de Santiago de Compostela, ademais das raíñas 
Berenguela e Xoana de Castro e dos condes Raimun-
do de Borgoña e Pedro Froilaz.

Os tres reinados dese “século longo” (desde 
principios do XII ata terzado o XIII) condensan a 
época de florecemento cultural que se reflicte na cons-
trución das catedrais románicas (Santiago ante todo, 
mais tamén as de Mondoñedo, Lugo, Ourense e os ini-

Fernando II e Afonso VIII. 
Códice de Toxosoutos, s. XIII.

cios da de Tui) e de tantas pequenas igrexas por todo o 
país, que igualmente se manifesta na literatura en latín 
(a Historia Compostelana e o Códice Calixtino) ou en 
galego (as cantigas) e na música culta e popular.

En 1230, falecido Afonso VIII, ocupa o trono o 
seu fillo Fernando III, que nesa altura xa era soberano 
de Castela (pola herdanza de parte de nai), e que nesa 
data pasaba a ser rei de Galicia/León e de Castela/To-
ledo. Mais, compartido o mesmo rei, cada reino con-
servaba as súas propias institucións e prerrogativas.

Afonso VI (1067-1109)
Segundo fillo de Fernando e Sancha. No reparto de 
1063 asináranselle León, pero no 1072 foi desposuído 
polo seu irmán maior, Sancho, e procurou abeiro xun-
to ao seu amigo o rei Al-Mamún de Toledo. Pero, en 
canto Sancho morreu, retornou a León onde se instalou 
como único monarca, despois de prender ao rei García 
de Galicia e de encerralo de por vida. Todos en Europa 
lle chamaron entón «rei de Galicia» (así o fan Guiller-
mo de Malmesbury, Orderico Vital ou Sigueberto de 
Gembloux).

A el se debe a completa materialización da re-
forma que desde Roma alentaba o Papa Gregorio VII 
e propagaban os monxes cluniacenses e os nobres 
franceses e borgoñóns. Entre as súas esposas atópase a 
borgoñona Costanza, moi influínte nesa política. E cos 
borgoñóns Raimundo e Henrique casaron as súas fillas 
Urraca e Tareixa. Fracasou, en cambio, na pretensión 
de desposar el con Ágata, filla do anglo-normando Gui-
llermo o Conquistador, pois ela prefería o celibato.

Favoreceu moito á igresia, pois aumentou o po-
derio dos grandes mosteiros (en especial o de Sahagún) 
e dos bispos, e apoiou a substitución do antigo ritual 
litúrxico mozárabe polo que nesas datas promovia 
Roma. No seu tempo comezouse a construír a actual 
catedral románica de Santiago de Compostela.

O seu bo entendemento con distintas taifas, 
xeroulle rendibeis beneficios. Deste xeito, cando mo-
rreu Al-Mamún de Toledo (1075) o seu neto e sucesor 
Al-Cádir, temendo aos almorábides, reclamou o seu 

auxilio e chegaron a un pacto que consistiu en que a 
cambio de Valencia, Al-Cádir lle entregaría Toledo que 
pasou a dominio de Afonso VI no ano 1085. E así, de 
modo pacífico producíndose a primeira ampliación 
importante do seu reino e unha fonda alteración no 
seu equilibrio político interno, favorable a Castela. Con 
isto, e malia os reveses militares que axiña lle sobrevi-
rían, medrou moito o seu prestixio, elevándose sobre 
os demais monarcas peninsulares (cristiáns e maho-
metanos), o cal lle valeu ser chamado «imperator totius 
Hispaniae».

Despregou tamén unha política de acordos 
orientada cara aos outros reinos de taifas, na que se 
incardina a súa voda (encol do ano 1091) coa princesa 

Afonso VI. Tombo A, s.XII.

Zaida, nora (outros din que filla) de Al-Mutamide de 
Sevilla. Con ela tivo o seu único fillo varón, Sancho, 
chamado a ser o seu sucesor, un propósito frustra-
do pola invasión dos almorábides que o venceron en 
Uclés. Nesa derrota (1108) pereceu o xove infante 
herdeiro, cando aínda andaba polos doce anos. Con-
ta a crónica que ao sabelo choraba o rei: 

«¡Ai meu fillo! ¡Ai meu fillo! alegría do meu co-
raçón e lume dos meos ollos, solaz da miña vellez! ¡Ai 
meu espello, en que eu me soia ver e con quen tomaba 
moi gran pracer! ¡Ai meu herdeiro maior!».

Afonso VI pasou á historia cunha valoración 
altamente positiva e pénsase que Zaida puido ser a nai 
doutra filla súa, Elvira, casada con Roxer II, duque (e 
logo rei) de Sicilia, un príncipe de moi abertas miras e 
pésimas relacións co Papa.

Conde Raimundo (1090-1107)
Un importante sector da aristocracia galega debía 
ver con temor a súa perda de influencia política e 
resistíase á crecente influencia do clero cluniacen-
se procedente de Francia. Incluso o conde Rodrigo 
Ovéquiz xunto co bispo compostelán Diego Páez, 
conspiraran para coroar en Galicia a Guillermo o 
Conquistador, pero a morte deste frustrou o plan. En 
vista da situación, no ano 1090 Afonso VI decidiu 
entregar o goberno de Galicia (xunto con Portugal) 
á súa filla Urraca, casada con Raimundo de Borgoña, 
con título condal. Pouco despois (1095), para satis-
facer aos nobres portugueses, creou o condado de 
Portugal, para a súa filla Tareixa e o seu marido Hen-
rique de Borgoña (tamén chamado de Lorena). Era 
o clásico esquema de xerarquías e subordinacións 
feudais, no que, neste caso, o condado de Portugal 
dependía de Galicia e á súa vez recoñecía a preemi-
nencia do rei galego-leonés.

Pouco antes o rei Al-Motawáquil de Badaxoz 
ofrecéralle a Afonso VI as cidades de Lisboa, Santa-
rem e Sintra se o salvaba dos almorábides. Corres-
pondía a Raimundo, na súa calidade de conde de 
toda Galicia, a responsabilidade de administralas, 

pero os guerreiros musulmáns do norte de Africa, 
que xa se ocuparan de Al-Motawáquil cortándolle a 
cabeza, quitáronllas pola forza ao fillo do gran con-
de de Borgoña.

En Diego Xelmírez atopou o seu home de con-
fianza. Nomeouno administrador da diocese compos-
telá en 1094 e ergueuno ao bispado en 1100 (o res-
to, ata acadar o solio arcebispal, xa o fixo el pola súa 
conta). Ademais Raimundo aspirou a ser o rei sucesor, 
pero o nacemento do infante Sancho (fillo de Zaida) 
contrariáballe os plans. Así e todo preparou o reparto 
do reino co seu primo e concuñado, Henrique de Por-
tugal, pero o falecemento do conde de Borgoña acae-
ceu un ano antes que o pasamento do seu sogro, o cal 
botou todo o plan por terra.

Deixou un fillo, Afonso Raimúndez, o futuro 
Afonso vii.

Conde Raimundo de 
Borgoña. Tombo A, s.XII.

Urraca (1109-1110)
Unha cadea de mortes conducírona ata o trono: 
enviudou de Raimundo en 1107, quedou privada 
do irmán Sancho en 1108 e foi orfa de Afonso VI 
en 1109. Pero houbo de compartir a coroa co seu 
propio fillo.

Con inmenso desgusto da nobreza galega (en 
especial do conde de Traba) e de Xelmírez, casou en 
segundas nupcias co rei de Aragón, Afonso o Batalla-
dor, o principal motivo polo que Pedro Froilaz e o ar-
cebispo ergueron por rei de Galicia ao seu fillo, Afon-
so Raimúndez (logo Afonso VII), no ano 1111. Forza-
da polas circunstancias tivo que aceptalo, perdendo a 
soberanía efectiva sobre a actual Galicia (e Portugal), 

Raiña Urraca.  
Tombo A, s.XII.

se ben nominalmente seguía sendo raíña, pero xunto 
co seu herdeiro.

O temor do pobo compostelán a un entende-
mento excesivo entre ambos e á intervención de Urra-
ca en favor de Xelmírez (a quen non querían por señor 
da cidade), provocou a insurrección de 1116, na que 
a raíña e o bispo foron cercados na catedral e incen-
diada a torre en que se refuxiaban. Xelmírez escapou 
disfrazado, pero a Urraca collérona os habitantes de 
Compostela e arrastrárona espida pola lama dunha 
rúa bautizada no seu honor co nome Rúa da Raíña.

Urraca tivo a capacidade e a habilidade de 
conservar e de exercer a súa autoridade sobre Ga-
licia, León e Castela ata a súa morte, ainda que en 
condicións de violenta inestabilidade, conforme se 
separaba ou se reconciliaba co seu segundo marido, 
o belicoso rei aragonés. O cronista di que era voluble 
e tornadiza, características que ela mesma atribuía á 
súa natureza feminina quen sabe se con certa ironía.

Afonso VII (1111-1157)
Abundantes fontes documentais ilustran o seu rei-
nado, entre elas a Chronica Adefonsi Imperatoris. 
Era fillo da raíña Urraca e do conde Raimundo de 
Borgoña, e foi criado na casa do conde de Traba, 
Pedro Froilaz. Tamén Diego Xelmírez o tiña moi 
de man, polo que a alta aristocracia galega apostou 
axiña por el como futuro monarca.

As desavinzas con Urraca levaron á entroni-
zación de Afonso o 17 de setembro de 1111, cando 
non pasaba de seis anos, nunha solemne cerimonia 
na catedral de Compostela, nun gran evento que 
nos describe a Historia Compostelá. Logo Xelmírez 
intentou coroalo tamén en León, pero fracasou.

Ao ser o rei tan mozo, durante varios anos 
o poder efectivo en Galicia ficou en mans da alta 
aristocracia laica e eclesiástica que o apoiaba. Afon-
so figuraba como rei, e xunto a el, nominalmente, a 
súa nai Urraca. E cando esta finou en 1126, ocupou 
tamén o trono de León, pasando a gobernar Gali-
cia/León e Castela/Toledo. 

Signo de Urraca 

Continuou a liña do seu avó Afonso VI (que 
non sentía por el moito aprecio), consolidando a 
figura rexia. E en 1135, organizou na catedral de 
León unha gran cerimonia de coroación imperial, 
carente de toda validación internacional (pois non 
interviña o Papa), pero que expresaba a súa teórica 
superioridade sobre os poderes señoriais, sobre os 
demais “estados” peninsulares e mesmo sobre algún 
ultrapirenaico.

A súa voda (a finais de 1127 ou principios de 
1128) con Berenguela, filla de Ramón Berenguer III, 
conde de Barcelona, supuxo para Alfonso VII a impor-
tante baza política da alianza con Cataluña; de feito en 
1151 el e Ramón Berenguer IV planeaban repartirse os 

reinos de Navarra e de Valencia.
No seu tempo separouse Portu-

gal, aínda que Afonso VII, convencido 
da súa autoridade imperial, tratou in-
utilmente de impedilo. Así, a confron-
tación militar e a reivindicación portu-
guesa sobre a Limia e Toroño só atopa-
ron solución grazas as treguas asinadas 
en Valdevez en 1140.

Interveu en Al-Ándalus, onde 
agora os almorábides, xa en decadencia, 
trataban con el para frear a nova vaga 
que chegaba da outra banda do Estrei-
to, os almohades. A súa campaña máis 
afortunada, celebrada nun poema coe-
táneo, foi a toma de Almería en 1147, 
que realizou a proposta dos xenoveses 
con axuda dos cataláns. Pero as sucesi-
vas campañas contra os almohades non 
foron satisfactorias, e en 1157 perdía 
Almería. Por riba, ese mesmo ano fale-
ceu, cando regresaba desde alí.

Igual que no seu momento 
fixera o seu avó, Alfonso VII en 1155 
asociou ao goberno con categoría de 
monarcas aos seus fillos Sancho e 
Fernando. Asignoulle ao primeiro o 

Afonso VII. Tombo A, s.XII.

dominio sobre Castela/Toledo e ao segundo sobre 
Galicia/León, unha resolución que se pode enten-
der como preludio da inminente separación destes 
reinos.

Tiña previsto o seu enterramento na catedral 
de Santiago de Compostela, pero acabou na de To-
ledo. No Panteón Real de Santiago si está sepultada 
a súa muller Berenguela de Catalunya.

Fernando II (1157-1188)
Rei de Galicia e León, non renunciou sen embargo 
á aspiración de obter todos os territorios do seu pai, 
intervindo política e militarmente en Castela. Casou 
con Urraca, filla de Afonso Henríquez, primeiro rei 
de Portugal, pero esta alianza non prosperou e en 
segundas nupcias desposou a Tareixa, filla do conde 
Fernando Pérez de Traba, e despois do falecemen-
to desta con Urraca López de Haro. Tres matrimo-
nios nos que semella que poido ser importante tecer 
alianzas co rei de Portugal e cos grandes señores de 
Galicia e de Castela. 

Cando xa estaba separado da princesa lusa por 
razón de consanguinidade, desatouse a guerra con 
Portugal, que reivindicaba a diocese de Tui (coa terra 
de Toroño) e a terra da Limia. O rei luso foi derrotado 
e querendo fuxir, en Badaxoz, quebrou unha perna, 
do que quedou mal para sempre. Sen embargo, ante o 
temor do avance dos mahometanos, mais tarde pres-
toulle axuda a Afonso Henríquez, cando este estaba 
cercado polos mouros en Santarem.

Fernando II foi activo impulsor dos centros ur-
banos, e outorgoulles foros que os dotaban de ampla 
autonomía fronte aos señores feudais. Son exemplo os 
de Ribadavia (1164), Noia (1168), Pontevedra (1169) 
ou Viveiro (1173). Seguía a liña do seu pai, quen xa en 
1154 fixera unha concesión semellante á vila de Alla-
riz. Cabe afirmar que é a partir de entón cando insti-
tucionalmente “nacen” as vilas galegas.

Tanto el como o seu fillo e sucesor fixeron 
cuantiosas concesións á catedral compostelá; o Tom-
bo A recoñeceullo con ilustracións que destacan sobre 

Signo de Afonso VII. 

todas as anteriores. O reinado de 
Fernando II está no centro dunha 
época de gran vitalidade cultu-
ral en Galicia: aquí continúan a 
construción das catedrais (é en-
tón cando está a traballar o mes-
tre Mateo no Pórtico da Gloria) 
e axiña vai florecer a lírica dos 
Cancioneiros e a música culta.

Faleceu en Benavente e 
está enterrado na Panteón Real 
da Catedral de Santiago, que el 
mesmo creou en 1180.

Afonso VIII (1188-1230)
Fillo do anterior e de Urraca, a 
filla de Afonso Henríquez rei de 
Portugal. Tamén el casou cun-
ha princesa lusa, Tareixa, filla de 
Sancho I, con intención de mello-

rar as relacións cos veciños. Pero cando ela morreu a 
súa política virouse cara a Castela e da súa voda coa 
princesa castelá Berenguela naceu o futuro Fernando 
III, o Santo.

Nada desto evitou que sostivese guerras con 
portugueses e casteláns, pois, segundo afirma un 
historiador moderno, «foi de condición ambiciosa». 
Aos mouros conquistoulles Extremadura, alongando 
moito o seu reino cara ao sur. Os casteláns culpárono 
da derrota de Alarcos ante os almohades, por non 
concorrer coa axuda prometida, un comportamento 
que repetiu porque tampouco respondeu ao chama-
do castelán de acudir á batalla das Navas de Tolosa. 
En realidade, Afonso VIII, tiña moi boas relacións 
cos musulmáns, desprezando con esta actitude as ad-
vertencias do Papa.

Seguiu ao seu pai no apoio que lles prestou a 
cidades e vilas, así concedeu foros a Baiona (1201), 
A Coruña (ca. 1208) e Betanzos (1225). E sinalamos 
que no mesmo ano en que comezou a reinar, 1188, 
adoptou unha medida que resultará transcenden-

Fernando II. Tombo A, s.XII.

tal: a creación das Cortes, mediante a inclusión de 
representantes das cidades no órgano consultivo (a 
Curia), ao lado da nobreza e do clero.

Do seu casamento coa princesa portuguesa fi-
cáranlle dúas fillas, Sancha e Dulce, ás que nomeou 
herdeiras, coa aprobación dun bó sector aristocráti-
co, propicio a Portugal. Pero acabouse impoñendo o 
bando dos favorables a Fernando III, que nesa altura 
era xa rei de Castela. Por iso cando este recibe o trono 
galaico, únense outra vez os reinos, desta vez practica-
mente para sempre, salvo momentáneas separacións 
no século XIV.

Finou en Sarria cando peregrinaba a Composte-
la. A súa sepultura está tamén no Panteón Real da cate-
dral de Santiago.

Afonso VIII. Tombo A, s.XII.

Privilegium Imperatoris. 
Ano 1150 da Era Hispánica. 

Pergameo custodiado na 
The Hispanic Society of 

American de Nova York. 
No centro sitúase Willelmus, 

o abade do mosteiro que 
recibe a doación. A súa 

dereita figura Afonso VII 
portando un ramo e detrás 

del está o seu maiordomo 
Ponce de Cabrera. A dereita 

do abade aparecen os dous 
fillos do rei, os futuros 
Sancho III de Castela e 

Fernando II de Galiza e 
de León que tamén ten 

outro ramo na mán. 

NA CRISE DO SÉCULO XIV

A crise do século XIV (da que a Peste Negra de 1348 
constitúe o episodio máis impresionante) precipita-
ría tensións latentes desde decenios atrás. 

Afonso X (IX botando ben as contas, como 
el mesmo recoñece), fillo de Fernando III, xa foi 
desprazado do poder en 1282 (falecería en 1284) 
polo seu propio fillo o futuro Sancho IV, que enca-
bezaba aos grandes grupos aristocráticos de Cas-
tela. Coa deposición do chamado rei Sabio, que-
brábase o consenso político grazas ao cal dificul-
tosamente se acadara a unión dos reinos de 1230. 
E logo, tras a morte de Sancho IV (1295) a falta de 
entendemento entre todos os grandes grupos de 
poder, agravada pola minoría de idade do seu her-
deiro, Fernando IV, desembocaba nunha primeira 
separación de ambas as coroas. Ocorre no periodo 
que media de 1296 a 1301, unha moi curta etapa 
na que vai ser “entronizado” en Galicia-León o in-
fante Xoán (fillo de Afonso IX O Sabio), e na que 
chegou ao seu remate un conflito que afectou a to-
dos os reinos e que acabou coa renuncia do infante 
e a aceptación de Fernando IV como único rei.

Seis anos despois, en 1307, iniciábase o go-
berno do infante Felipe en Galicia, que había de 
desenvolverse como un auténtico vicerreinado du-
rante 20 anos, pois durou ata 1327. Este mantivo 
unha boa sintonía cos concellos urbanos, residiu 
en Lugo e posiblemente estea enterrado no mos-
teiro de Santa Clara de Allariz, fundado pola súa 
nai dona Violante.

En 1366 volta a manifestase a mal soterra-
da crise política que se transformou en violencia 
aberta, co comezo dunha guerra que se prolonga-
ría, con diversa intensidade, ata 1387. No decur-
so da contenda, nos seus dous momentos extre-
mos (en 1370 e en 1386), Galicia sustentou a dous 
efémeros reis, unha interesante experiencia que 
expresaba a posibilidade dunha opción atlántica 
sustentada, ao mesmo tempo, pola nosa mais alta 

nobreza condal (coa casa dos Castro á súa cabeza) 
e a nosa burguesía urbana. En 1366 estes sectores 
constituían un sólido bastión en favor do monarca 
reinante, Pedro I, quen tiña o apoio de Inglaterra 
e en 1354 casara cunha Castro, Xoana, raíña no-
minal ata a súa morte, pero na práctica a penas 
efectiva. Contra Pedro I ergueuse outra parte dos 
nobres e do episcopado decididos a destronalo 
para colocar no seu lugar ao seu medio hirmán 
Henrique de Trastámara. Pedro I foi asasinado en 
1369 e o Trastámara subiu ao trono en Castela e 
León, mais non foi aceptado en Galicia. 

Os petristas galegos acudiron entón ao rei 
Fernando I de Portugal, e asegurándolle un apoio 

Asalto a Ribadavia polo  
duque de Lancaster. Chronique 

d’Angleterre, s.XV

xeneralizado. En efecto, desde Tui ata A Coruña 
foi recibido nas principais poboacións, sen mediar 
combate. A experiencia implicaba por parte de 
Galicia a ruptura con Castela e a unión co esta-
do luso. Non esquezamos que Fernando I adoptou 
medidas que mostraban o seu propósito de unión.
Pero fracasou no terreo militar, e obrigado polos 
trastamaristas houbo de retírarse apuradamente 
ao seu país e logo asinar a paz de Alcoutim (1371) 
na que renunciaba ás súas pretensións.

Non obstante, os adversarios galegos dos Tras-
támara mantiñan a súa actividade opositora, movén-
dose entre Portugal e Inglaterra na procura dunha 
nova oportunidade. Finado Fernando Pérez de Cas-
tro en 1374 en territorio inglés onde se tivera que 
refuxiar, a dirección anti-trastamarista foi asumida 
polo conde Xoán Fernández de Andeiro, artífice da 
alianza anglo-portuguesa. O obxectivo desta alianza, 
despois da retirada de Fernando I de Portugal, era a 
entronización de Xoán de Gante, duque de Láncas-
ter, casado con Costanza, herdeira de Pedro I. Nes-
te sentido, a voda da filla de Juan de Gante, Filipa, 
con Juan I de Portugal, sancionou a alianza con este 
reino. En 1386, reclamando os dereitos da súa dona, 
ambos desembarcaban na Coruña e, recoñecidos 
como reis en Compostela, ocuparon con facilidade 
toda Galicia. Mais nin contando con ese auxilio, o 
duque de Láncaster foi quen de acadar a meta pre-
vista, pois o seu exército foi acosado pola calor e pola 
peste. Así, en 1387, despois de pactar con Castela, os 
dous pretendentes retirábanse a Inglaterra.

O longo conflito bélico e a solución do mes-
mo quebrantaron a estrutura social galega: a alta 
nobreza autóctona foi practicamente eliminada e 
os concellos víronse de novo sometidos a autori-
dade dos bispos.

O alto clero episcopal, era o gran vence-
dor, e xunto a el, pero nunha posición secundaria, 
unha aristocracia menor, que acaparou os títulos 
condais como pago por loitar ao lado do Trastá-
mara. A fragmentación do país en múltiples xu-

risdicións feudais, a miúdo solapadas unhas por 
outras (motivo de novos enfrontamentos) e sen 
apenas espazo social para asentarse nel a autori-
dade monárquica (reguengo), converteu a Galicia 
nun reino desestruturado, carente de calquera en-
tidade política capaz de cohesionalo. 

Entrada en Ourense de Juan 
de Gante, duque de Lancaster. 
Chronique de Froissart, s.XIV

Infante Xoán (1296-1301)
Era fillo de Afonso o Sabio e en virtude do testa-
mento deste, reclamaba os seus dereitos heredita-
rios fronte a Fernando IV, fillo e sucesor do seu 
irmán, Sancho IV, morto en 1295. Contaba con 
importantes soportes dentro e fóra do reino. E coa 
alianza dos granadinos e do rei trobador Denís de 
Portugal (sobriño seu pois era neto de Afonso O 
Sabio) foi coroado rei de Galicia e León, rompén-
dose así por espazo de cinco anos, digamos, o que 
sería a modo dunha “federación” destes reinos.

O futuro Fernando IV era aínda un neno. 
Na práctica levaban o goberno os partido da súa 
nai María de Molina, quen o consideraba o único 
monarca lexítimo e non aceptou a situación. Así, 
despois dunha guerra incesante o infante Xoán 
viuse forzado a renunciar, e de novo Galicia-León 
e Castela volvíanse a unir.

Por ter pretendido ser rei de Castela sen fi-
nalmente conseguilo, por colaborar estreitamente 
cos portugueses e, peor aínda, cos musulmáns gra-
nadinos, ao infante Xoan abondáronlle por parte 
dos cronistas e dos historiadores reproches de 
traidor e de renarte.

Infante Felipe (1307-1327)
Era irmán de Fernando IV, ambos fillos do rei San-
cho IV e netos de Afonso o Sabio.

Nunca foi monarca nin se sabe que o preten-
dese, pero grazas ao seu nomeamento de Adiantado 
de Galicia tivo un dominio case total sobre este rei-
no, especialmente mentres Afonso XI (fillo e suce-
sor do anterior desde 1312) foi menor de idade. 

Tiña castelo de residencia ao pé da muralla 
de Lugo, a par da Porta de San Pedro, e tiña do 
seu lado aos Concellos, porque os favorecía fron-
te ás pretensións económicas dos bispos, razón 
pola que contou con moi poucas simpatías entre 
o episcopado. A esto uniuse que tamén posuía o 
cargo de Pertigueiro Maior da Terra de Santiago 
co estaba baixo a súa autoridade o control mili-

tar dese territorio, a costa do poder do arcebispo 
compostelán.

Pénsase que pode estar enterrado no mos-
teiro de Santa Clara de Allariz.

Xoana De Castro (1354)
Irmá do conde Fernando Ruíz de Castro, e empa-
rentada cos monarcas de Galicia-León-Castela e 
cos de Portugal, neste caso, polo matrimonio da súa 
irmán, Inés de Castro, co rei luso Pedro I. Ao seu 
matrimonio compre entendelo como de “real con-
veniencia” pois con el, Pedro I selaba a súa alianza 
coa mais alta nobreza galega.

O respaldo que esta liñaxe lle prestou a este 
soberano foi valioso e perenne, mesmo continuou 
despois do seu asasinato, pasándollo entón á súa 
filla a infanta Costanza, casada co duque de Lán-
caster. Porén, o reinado de Xoana semella que foi 
inexistente. Algunhas fontes sosteñen que só durou 
a noite da voda, xa que Pedro a abandonou o día 
seguinte o que lle valeu o alcume de A Desamada.

Restos da suposta tumba 
do infante Felipe en 
Stª Clara de Allariz

Xoana de Castro deixou a Corte moi axiña. 
Sen embargo, Pedro I recoñeceu como propio o fillo 
que tivo con ela e nomeouno sucesor despois dos 
seus outros fillos.

Como raíña, Xoana de Castro foi sepultada 
no Panteón Real da catedral de Santiago, e na ins-
crición da súa tumba consta tal título.

Fernando I de Portugal (1369-1371)
Cando o rei Pedro I foi asasinado (1369), a gran no-
breza galega (Fernando Ruíz de Castro, Nuño Freire 
de Andrade, Xoán Fernández de Andeiro e outros) e 
os Concellos de Galicia rexeitaron ao seu adversario, 
Henrique de Trastámara, e chamaron ao rei de Por-
tugal, Fernando I. Este acudiu presto, pois disque era 
home impulsivo. Con exército e con flota percorreu 
Galicia de sur a norte, por terra e mar, sendo en case 
todas partes «mui bem reçebido» como rei propio, 
pois «os logares se lhe derom de seu grado». Con el 
uníanse, por pouquísimo tempo, os destinos de Ga-
licia e Portugal.

Sepultura da raiña Xoana 
de Castro. Panteón Real da 
Catedral de Santiago. 
(Foto Xan Muras)

Ordenou abastecer ás nosas cidades de todo 
o cumprideiro, restaurou murallas, impulsou o co-
mercio mutuo, incluso emitiu moeda en Tui e A 
Coruña. Pero o cronista Fernão Lopes di que non 
era perseverante, preferindo antes que nada a caza e 
as mulleres, no que, aclara, tiña avantaxe, pois «era 
homen muy fermoso». 

En canto as tropas de Henrique de Trastáma-
ra contraatacaron, Fernando I retirouse a Portugal, 
e aínda houbo de encerrarse en Guimarães para 
non ser preso. Entre tanto, en 1371 o seu gran vale-
dor galego, Fernando Ruíz de Castro, era derrotado 
na batalla de Porto de Bois (a rente do castelo de 
Pambre), polo que o monarca luso víase forzado a 
abandonar as súas pretensións: de reinar en Galicia 
(paz de Alcoutim). Tui permaneceu aínda un ano 
acatando a súa soberanía, ata ser tomada polos tras-
tamaristas, e A Coruña ata 1373, cando se asinou a 
paz de Santarem.

Xoán de Gante,  
Duque de Láncaster (1386-1387)
Fillo de Eduardo III de Inglaterra, casara con Costan-
za, filla lexítima de Pedro I, e con este fundamento 
ambos reclamaban a coroa de Galicia e a de Castela. 
Desde 1372 titulábase «Rei de Castela, de León, de 
Toledo, de Galicia» e asinou un tratado con Portugal 
para conseguilo.

En xullo de 1386 os duques de Láncaster 
desembarcaron na Pescadería da Coruña; e esta ci-
dade prometeulles entregarse se Compostela facía 
o propio. Dirixíronse alí de inmediato aducindo o 
propósito de render homenaxe ao apóstolo, pois 
era o día de Santiago, o 25 de xullo; entraron en 
paz e foi coroado en Compostela. E decontado, o 
Lancaster exerceu a súa autoridade, pois, como na-
quel entón había cisma na cristiandade, desposuíu 
ao arcebispo que seguía ao papa de Aviñón e presto 
puxo outro leal a Roma.

Xoán de Gante dominou prontamente case 
todas as cidades galegas con certa importancia; un-

has polas boas (Santiago, A Coruña), outras pola 
forza (Ribadavia, Ourense, ou Monforte). En Pon-
tevedra pactou a entrega, para o que enviou a parla-
mentar a un inglés que «entendía ben a lingua gale-
ga» e logo de chagar a un acordo deixou por capitán 
da cidade a un galego que estivera no que logo sería 
o Reino Unido.

A pretensión do duque era facerse con todos 
os reinos, mais só conseguiu o de Galicia, e non 
máis alá do ano 1387. Hostigado polos trastama-
ristas, a calor e a peste, en 1388 optou por negociar 
unha solución digna: a renuncia aos dereitos suce-
sorios da súa muller (herdados do seu pai Pedro I 
de Castela) a cambio dunha forte indemnización 
económica e do matrimonio da súa filla, Cateri-
na de Láncaster, co príncipe herdeiro da coroa de 
Castela, o futuro Enrique III. Logo el e a súa mu-
ller volveron a Inglaterra.

Xoan de Gante e Constanza 
ante Compostela. Crónica 
de Froissart, s.XIV

Desde finais do século XIV, unha vez estabilizada no 
trono a dinastía Trastámara, a situación do reino de 
Galicia caracterízase por unha rápida perda de peso 
político. Varios factores determinan a rápida evolución 
nese sentido, no que, igual que en toda Europa, ten un 
peso decisivo a crise xeral desencadeada na primeira 
metade dese século e que manterá a tendencia depresi-
va durante case todo o XV.

En Galicia, o desenvolvemento do comercio, 
baseado maiormente na exportación de peixe cara ao 
Mediterráneo e de viño cara ao norte atlántico, aínda 
constituíndo unha actividade da máxima importancia, 
verase empecido pola inestabilidade das relacións con 
Inglaterra e Portugal. Ao anterior engádese que o sec-
tor social que o sustenta, (a burguesía comercial urba-
na) se resentirá dos obstáculos que, para levar a cabo 
os seus negocios, lle interpoñia o dominio señorial das 
urbes, contra o que non deixará de opoñerse. 

En efecto, firmes partidarios da nova dinastía 
e, en compensación, moi beneficiados por ela, os bis-
pos recuperaran o dominio sobre a maior parte dos 
núcleos urbáns galegos. E nunha posición subalterna, 
a pequena nobreza de cabaleiros trastamaristas era 
recompensada con títulos condais e dominios sobre 
un quebracabezas de territorios señoriais, en violenta 
competencia entre eles e á súa vez contra a hexemonía 
eclesiástica. 

Desaparecida a tácita dirección política que an-
tes exercía a gran casa dos Castro, condes de Lemos, de 
Sarria, de Trastámara e do Bierzo (Cabreira e Ribeira), 
Galicia vaise resentir da ausencia dunha autoridade 
e dun poder unanimemente recoñecido, pois nin os 
arcebispos de Santiago (aínda comportándose a xeito 
de delegados da coroa de Castela), nin os Sarmento, 
condes de Ortigueira e de Ribadavia (adornados co 
inútil título de Adiantados do Reino de Galicia), nin 
os Osorio (os novos condes de Lemos) concitarán o 
consenso necesario nin entre os demais señores nin, 
obterán o dos Concellos, nin tampouco ningún deles 

[páxina anterior] 
Roi Xordo. Xilografia. Luis 
Seoane María Pita y tres 
Retratos Medievales, 1944.

asumirá o rol de representante de 
Galicia.

Case reducida ao espazo 
actual, cuxo último axuste foi a ex-
clusión de parte do Bierzo a finais 
do XV, Galicia aparece cada vez 
máis como un territorio apartado 
e invertebrado, vítima dos enfron-
tamentos entre os señores e sen 
capacidade de interlocución coa 
coroa castelá.

Asemade, a condición de 
señorío das cidades impide que os 
seus delegados defendan os seus 
dereitos, pois non contaban con 
asento Cortes, unha cámara na cal 
se establecían e distribuían as car-
gas tributarias. De feito, as deter-
minacións de tipo impositivo para 
Galicia decídena as cidades leone-
sas representadas nese organismo. 
Semellante discriminación é sen-

tida como un agravio contra o que as vilas e cidades 
galegas protestan colectivamente.

En consecuencia, os concellos urbanos eríxen-
se en organismo mancomunado capaz de presentar as 
súas demandas ante a coroa de Castela, da que solicitan 
a intervención fronte ao abuso e a violencia señorial, ao 
tempo que se organizan creando a Irmandade Xeral do 
Reino de Galicia. A rebeldía da nosa nobreza contra o 
rei Henrique IV actúa como o detonante da revolución 
irmandiña. Así en 1467, enarboando o argumento da 
defensa do rei e da pacificación interna de Galicia, a Ir-
mandade érguese contra condes, cabaleiros e bispos. E 
durante cerca de dous anos controlan o noso reino, ata 
que en 1469 se restablece o de novo o poder señorial. 

Foi o derradeiro acto de rebeldia armada do rei-
no medieval de Galicia.

O caos social de novo provocado pola confliti-
vidade entre os señores, abriu as portas e facilitou a in-
trodución desde fóra do denominado Estado Moderno, 

Decapitación de Pedro Pardo 
de Cela. Xilografia. Luis Seoane 

Imaxes de Galicia, 1977.

violentamente imposto polos Reis Católicos coa inesti-
mable colaboración do arcebispo Fonseca e do conde 
de Benavente, o temor de moitos nobres, e a inútil resis-
tencia dos Osorio de Lemos, do conde de Soutomaior 
e de Camiña (Pedro Madruga) e do mariscal Pedro 
Pardo de Cela nas Mariñas luguesas. A decapitación do 
Mariscal diante da catedral de Mondoñedo, en decem-
bro de 1483, chanta un fito simbólico na nosa historia.

Desde entón, e ao longo de todo o Antigo 
Réxime, Galicia dependeu por completo dos 
organismos centrais casteláns, sen que a penas 
o disimulase o feito de que legalmente seguise a 
chamarse “Reino de Galicia”. No século XIX, ten 
lugar a supresión oficial do reino, en 1833, e a súa 
conseguinte fractura en catro provincias inconexas 
entre si; foi unhas das decisións que adoptou o 
liberalismo afrancesado para impoñer a uniformidade 
no marco do Estado centralizado que defendía.

Era o remate oficial do reino de Galicia, que 
aínda había de completarse co seu final historiográfico, 
é dicir, co imposto silenciamento e a conseguinte perda 
da memoria da existencia do mesmo. O camiño nesa 
dirección emprendérase xa no mesmo comezo do 
Antigo Réxime, a finais do século XV, pero acelerouse 
e espallouse no XIX, conforme se elaboraba o 
modelo académico da historia de España. E un feito 
que provocou o total esquecemento daquel pasado 
milenario, imposible de encaixar no esquema entón 
posto en circulación, e determinado pola secuencia 
exclusiva de visigodos-Asturias-León-Castela-España.

O nacemento da moderna historiografía ga-
lega, por obra de Murguía, Vicetto e López Ferreiro, 
contribuíu de maneira decisiva á recuperación desa 
memoria e chantou os alicerces para os traballos pos-
teriores. Pero o desenvolvemento cultural experimen-
tado durante terzo inicial do XX, debido aos estudos 
dos membros da Xeración Nós e do Seminario de 
Estudos Galegos, foi traxicamente interrompido polo 
golpe de Estado de 1936 e a ditadura fascista.

A actual historiografía galega atópase ante o 
reto de romper ese silencio.

MANUSCRITOS CON INFORMACIÓN 
SOBRE O REINO DA GALIZA 

Héitor Picallo

Codex Conciliorum Albeldensis ou 
Vigilianus. Real Biblioteca del Monasterio del 
Escorial (RBME). Madrid, ano 976.

No mosteiro de San Martín de Albelda (La Rioja), o 
miniaturista Vixila desenvolve o labor de realizar este 
códice entre os anos 974 e 976, encargado polo abade 
Maurelo. Escríbeo coa colaboración de Sarracino e 
García, e consta de 429 folios en pergameo escritos 
a dobre columna en letra altomedieval redonda. O 
Vigilianus mide 455 por 325 milímetros de longo e 
largo, inclúe 140 glosas e destaca pola súa exquisita 
decoración con orlas, iniciais, páxinas en mosaico e un 
belo programa iconográfico de delicado cromatismo e 
inspirado, en certo senso, nos modelos carolinxios da 
Escola de Tours. Nel represéntanse papas (Dámaso, 
Sirico, Inocencio, Zósimo, León, Fins e Hormisdas), 
altos dignitarios e monarcas, entre outros, algúns 
da Galiza sueva e da España visigoda. No folio 428 
aparecen as tres personas que escribiron e ilustraron 
este fermoso codex, algo pouco común neste século no 
que a maioría dos autores permanecían no anonimato. 
Teorías actuais apuntan que o códice Emilianense se 
baseou no Albeldense, mais hai quen considera que 
ambos beben dunha mesma fonte anterior. 

Beato de Liébana: Códice de Fernando I  
e dona Sancha. Biblioteca Nacional de España 
(BNE). Madrid, ano 1047.

Considerado unha das grandes obras da humanida-
de, este manuscrito redactado a dobre columna e en 
latín conta con 312 follas en pergameo cunha super-
ficie de 360 por 280 milímetros de longo e largo. O 

monxe Facundo de San Isidoro de León (“Facundus 
Scripsit”) realiza esta obra que vén ser unha copia 
do Comentario ao Apocalipse de San Xoán elaborado 
polo Beato de Liébana cara ao ano 776. Desta última 
obra consérvanse 35 copias, sendo o Códice de Fer-
nando I e dona Sancha (denominado así por seren 
ambos monarcas quen o encargan) a máis importan-
te e fermosa de todas elas. 

Das 98 miniaturas que contén, nas que destacan 
os dourados e as cores vermella, ocre e púrpura, 
resaltamos as seguintes: A Visión da Xerusalén 
Celeste, A serpe de sete cabezas, Os catro xinetes e o 
Mapamundi. Neste mapa sinálanse os territorios e 
poboacións máis importantes, por aquel entón, da 
Península Ibérica: a Gallecia (con Asturias), Lisboa, 
Tarragona, os montes Pireneos e Spania. Compre ter 
presente que de xeito semellante tamén aparecerá 
a Galiza noutros mapas incorporados en códices 
dese século e anteriores. É o caso dos beatos da Seu 
d’Urgell (s. X), Girona (c. 975), Saint-Sever (1060), 
Burgo de Osma (1086) etc. A finais do século XVI 
aínda se custodiaba en San Isidoro de León, mais 
logo de pasar por distintas mans chega ás de Filipe V.

Libro de Horas de Fernando I e Sancha. 
Biblioteca da Universidade de Santiago de Compos-
tela (BUSC). Galiza, ano 1055.

Chamado tamén Diurno de Fernando I e dona Sancha, 
quizais proceda dos antigos fondos do mosteiro 
de San Martiño Pinario (Compostela). A USC, de 
momento, non ten rexistrada a forma e o instante 
no que pasa a formar parte do seu patrimonio; 
porén, todo a punta a que o seu destino actual teña 
que ver cos efectos da Desamortización de 1835. 
Está datado en 1055, posúe 226 folios de 310 por 
220 milímetros de longo e largo, respectivamente, 
e pertenceu a Sancha I de Galicia (1037-1067), filla 
de Afonso V, e ao seu consorte no trono galego 

Fernando I, conde de Castela. Entre os seus fermosos 
elementos decorativos encontramos un Alfa de azul 
e ouro sobre fondo púrpura ou un labirinto con ex 
libris no que se insire unha cruz latina entre lacería 
e vexetais. Tamén destaca un cimeiro “retrato áulico” 
que, a xeito de escena de presentación, se contempla 
nun dos seus folios. Nel vese como un amanuense, 
en presenza de Sancha, entrega o códice dourado ao 
rei consorte. Alén dos diversos contidos, ao longo 
do manuscrito miniáronse dun modo máis modesto 
figuras como as do rei David, o profeta Moisés, e 
varias letras capitulares de magnífica factura.

Corpus Pelagianum. 
Biblioteca Nacional de España (BNE). Madrid, pri-
meira metade do século XII

Elaborado polo bispo Pelayo de Oviedo na primeira 
metade do século XII, reúne textos históricos, 
relixiosos e xurídicos de épocas anteriores. Entre eles 
están a Chronografía de Isidoro de Sevilla, a Crónica 
de Sampiro e a Gesta regum francorum. É un dos 
obxectivos do autor engarzar a sucesión dos reis godos 
coa dinastía que chega até Afonso VI, mais farao 
vertendo unha forte carga ideolóxica e de intereses 
non só relixiosos senón tamén socio-políticos no 
que respecta a Asturias. Para acadar iso pretende 
modificar a óptica da realidade e bota man dalgunhas 
falsificacións, polo que foi coñecido como “o falsario”. 
Considérase un precursor, xunto Ximénez de Rada, 
na expansión da ideoloxía goticista que logo propagan 
Alonso de Cartagena e Rodrigo Sánchez de Arévalo. 
En alto grao, a historia do reino do suevos (e de Galiza) 
é modificada, tanto é así que non se cita o monarca 
suevo Teodomiro. A este respecto José Miguel del 
Toro sinala que houbo un intento consciente de 
suplantar ese rei co visigodo Teodorico para asignarlle 
a este o mérito de rexeitar o arrianismo. Unha das 
copias manuscritas do S. XIII que se conserva na BNE 
foi da propiedade de Garcilaso de la Vega. As súas 

117 follas teñen unha superficie aproximada de 280 
por 200 milímetros e están escritas a dobre columna. 
No aspecto decorativo destacan as táboas de liñaxes, 
miniaturas de personaxes relixiosos e históricos e 
unha rosa dos ventos.

Tombo A. 
Arquivo da Catedral de Santiago de Compostela 
(ACS). Galiza, séculos XII e XIII

Comezouse a elaborar a partir de 1129 en pergameo, 
a dobre columna e en letra carolinxia minúscula. 
Nel reprodúcense 165 documentos datados entre os 
anos 834 e 1255, período que coincide cos reinados 
de Afonso II (791-824) e Afonso IX “O Sabio” (1252-
1284). Non só é o manuscrito máis importante cus-
todiado no ACS, senón tamén un dos máis belos do 
mundo. Os 71 folios que conforman o códice están 
iluminados por 28 miniaturas, nas que se representan 
as efixies dun bo número de membros da monarquía 
galega, tanto femininos como masculinos. Así identi-
ficamos os reis Bermudo II e Afonso VII (ambos co-
roados en Compostela), a raíña Sancha I, os condes 
galegos Urraca e Raimundo de Borgoña, o rei Sancho I 
e a infanta Elvira (filla de Fernando I)... Tamén se gra-
fan diversos signos rodados, entre eles o do arcebispo 
Diego Xelmírez. Cunhas dimensións de 475 por 335 
milímetros de longo e largo, foron cando menos catro 
personas diferentes as que copiaron neste manuscrito 
os antigos diplomas outorgados á Igrexa Compostelá.

Tombo de Toxos Outos. 
Arquivo Histórico Nacional (AHN). Madrid, c. 1289

Reproduce documentos do cenobio dos santos Xus-
to e Pastor de Toxos Outos (Lousame), datados entre 
1038 e 1334. Comezáronse a copiar a partir de 1289 
(segundo consta no f. 2r) para configurar un códice en 
pergameo de 192 folios, redactado en letras carolinxia 

e gótica cursiva. Algunhas páxinas van decoradas con 
imaxes de finais do século XIII e comezos do XIV, saí-
das do scriptorium compostelán e que presentan certas 
influencias francesas. Nesas 8 miniaturas destaca o ar-
cebispo Diego Xelmírez bendicindo os cabaleiros Froila 
Afonso e Pedro Muniz, fundadores do devandito mos-
teiro. Noutras figuran os reis galegos Fernando II e o 
seu fillo Afonso VIII, xunto coas súas respectivas mu-
lleres, Urraca de Borgoña e Berenguela de Castela, así 
como os monarcas Fernando III, Afonso IX “O Sabio” 
e Violante de Aragón. Noutra estampa plasmáronse as 
efixies do tenente de Trastámara e Faro, Bermudo Pérez 
de Traba, xunto coa súa muller Urraca Henriques e a 
nai desta, Tareixa de León (condesa de Portugal).

Segar’s roll.
Colexio de Armas (CA).  
Londres, ano 1282 (copia de 1600)

Deste rolo de armas, cuxo documento orixinal fica 
perdido, elaboráronse varias copias ao longo do 
século XVII, sendo a de mellor calidade a que se 
conserva no College of Arms de Londres. O pergameo 
orixinal, de 297 por 150 milímetros de longo e largo, 
posuía 212 escudos distribuídos en 53 filas por 4 
columnas. Neles, segundo a edición de 1600, víanse 
as armas de moitos nobres, cabaleiros, príncipes 
e reis, identificadas por cadanseu encabezado que 
se localizaba na parte superior dos brasóns. Mercé 
destes textos, escritos en lingua anglonormanda, 
podemos comprobar cales eran os emblemas dos reis 
de Xerusalén, Grecia, Francia, Inglaterra, Espaygne, 
Galyce, Navarra, Escocia, Portugal, Dinamarca, 
Aragón... Non xulgamos trivial que lle asignen ao rei 
de España unhas armas que son as propias de Castela 
e León e que lle adxudiquen outras distintas ao reino 
Galiza, pois esta diferenciación conecta directamente 
con moitas obras literarias europeas (de Francia, 
Inglaterra, Flandres, Finlandia, Islandia, Italia...) do 
século XII en diante. A denominación deste rolo 



138 HÉITOR PICALLO

débeselle ao nome do último dos seus propietarios, 
o rei de armas Sir William Segar.

Sherborne Missal. 
Biblioteca Británica (BL). Londres, século XIV

Considérase un dos máis luxosos manuscritos do pa-
trimonio británico, foi elaborado entre 1399 e 1407 
na abadía bieita de Santa María de Sherborne (Dor-
set) e redactado en latín e inglés medio. Ten unhas 
dimensións de 535 por 380 milímetros en longo e 
largo, redactouno o monxe John Whas e decorouno, 
sobre todo, o dominico John Siferwas, previa encarga 
do abade Robert Bruyning (1385-1415) que aparece 
representado en máis de cen ocasións ao longo deste 
manuscrito de 347 folios iluminados. Porén, ademais 
do abade, nas follas do misal tamén vemos seres mi-
tolóxicos, aves e outros zoomorfos, escenas bíblicas ou 
relixiosas, efixies de reis, conxuntos arquitectónicos e 
un bo número de escudos, todos situados na superficie 
oca de diversas letras capitulares. Isto ocorre cos em-
blemas do rei da Galiza, de Aragón, España, Navarra, 
Dinamarca, Armenia, Hungría, Chipre, así como dos 
duques da Bretaña, Cornualla etc. A British Library, 
adquíreo en 1998 do XII Duque de Northumberland.

Chroniques de Froissart. 
Biblioteca nacional de Francia (BnF). París, 1370-1400

Conserváronse máis dun cento de manuscritos ilumi-
nados desta obra da autoría do cóengo Jehan Froissart 
(1337-1405), un dos maiores cronistas do medievo. 
Tales exemplares esparéxense dende Londres (British 
Library) a New York (Morgan Library) ou dende Bru-
xelas (Biblioteca Real) ao Vaticano (Biblioteca Apos-
tólica), entre outros centros de información. Consta 
de catro volumes, cada un dos cales abarca diversos 
períodos do século XIV; mais afonda na etapa que 
comprende á Guerra dos Cen Anos (1337-1453), lon-

ga contenda que enfrontou os soberanos de Inglaterra 
e Francia e que de diferentes xeitos afectou a outros 
reinos europeos. Un dos episodios nos que se mergu-
lla é na chegada a Galiza de Xoán de Gante, Duque 
de Lancáster, así como no seu fugaz mandato como 
monarca da nosa terra. Estes e outros aspectos serán 
tratados a partir do capítulo 53 do manuscrito, no que 
Froissart relata como as tropas dese efémero rei galego 
pasan pola Coruña, Compostela, Baiona, Ferrol, Ou-
rense, Padrón, Pontevedra, Ribadavia, Vigo e Xinzo 
da Limia, entre outras urbes.

Egerton Tract. 
Biblioteca Británica (BL). Londres, c. 1437

A British Library adquire este manuscrito anglo-
franco-borgoñón, pintado e escrito sobre vitela e 
procedente do norte de Francia, no ano 1920. No seu 
percorrido desde Francia irá parar a Inglaterra e logo 
aos Países Baixos. Redáctase en letra gótica bastarda 
e ademais de contar cun tratado francés de heráldica, 
nel represéntanse numerosos escudos de armas de 
reis, aristócratas, altos dignitarios eclesiásticos... Tales 
brasóns forman parte do primeiro dos rolos, pois nos 
outros engadíronse novos emblemas vinculados con 
Inglaterra e cos Países Baixos. Ademais do escudo 
propio do lendario presbítero Xoán, vense os “nomes 
e as armas dos reis cristiáns”, concretamente de 22. 
Entre eles figura o emblema do rei da Galiza.

Redinghoven Wappenbuch. 
Biblioteca Estatal de Baviera (BSB). Múnich), c. 1440

Son seis centros noventa e nove os escudos de armas 
que se representan nel. Conta con 344 folios de con-
siderábeis proporcións pois cada un mide 480 por 
300 milímetros de longo e largo. Entre outros brasóns 
identifícanse os dos reis de Portugal, España (coas ar-
mas de Castela e León), Aragón, Navarra, Menorca, 

Galiza... Ademais recolle crónicas antigas do condado 
de Mark, do ducado de Kleve (Cléveris) e dos conda-
dos de Jülich, Berg e Guelders. O nome do manuscrito 
procede do arquiveiro e conselleiro privado Johann 
Gottfried von Redinghoven (1628-1704), nobre do 
Bundesland. Ignórase que personas colaboraron nesta 
obra, así como quen foron as que a iluminaron con 
escudos reais timbrados con helmo coroado. 

Armorial Lyncenich. 
Biblioteca Real de Bélxica (KBR). Bruxelas, c. 1442

Tamén coñecido como Armorial Gymnich, o nome 
Lyncenich procédelle dun dos seus primeiros propie-
tarios e comézase a elaborar por 1440 para rematarse 
uns dous anos máis tarde. Deste manuscrito só existe 
unha copia e cando menos son tres os amanuenses 
que o redactan en flamengo e francés. Fórmano 197 
follas de pequenas proporcións, pois non se superan 
os 205 por 140 milímetros de longo e largo, e nelas 
pintáronse uns 2.827 brasóns case sempre precedidos 
dun apuntamento en flamengo. Nos seus contidos 
tamén se achega certa información sobre un torneo 
celebrado en Utrecht en 1441, así como representa-
cións de diversas armerías de cabaleiros teutóns. Os 
escudos de reis e aristócratas encádranse nos folios 
que median entre o 22r e 37v, e a maiores dos que 
corresponden a Aragón, Navarra, Valencia, Castela 
e Portugal tamén se plasma o da “raíña da Galiza” 
(“Dronincrike van Galissien”, en idioma flamengo).

Bergshammars vapenbok. 
Arquivos Nacionais de Suecia (RA). Estocolmo, c. 1450

Non menos de 3.391 escudos se representan neste 
armorial, posibelmente elaborado en Bruxelas (no 
priorado de Groenendael), a mediados do século XV. 
Nel amósanse os brasóns dun bo fato de dignitarios 
do Sacro Imperio Romano Xermánico, os emblemas 

de moitos reis europeos, entre os que se atopan os da 
Galiza (nas páxinas 6 e 467), España, Castela e León, 
Portugal, Aragón... As identificacións dos escudos de 
armas están en flamengo, se ben existen algunhas en 
francés e en alemán. Conta con 243 folios, paxinados 
con letra moderna, cunhas dimensións de 220 por 140 
milímetros de longo e largo. A nivel estilístico, garda 
certas semellanzas co armorial Lyncenich, mais ignó-
rase quen foron os artistas que o realizaron. Debe a 
súa denominación a que no século XVI formase parte 
dos fondos da Biblioteca Bergshammar, no condado 
sueco de Södermanland. Steen Clemmensen achega 
que en 1553 era da propiedade de F. Schweincz e, se-
gundo un ex libris, posteriormente de Gabriel Glotzer. 
Dende 1933 fica depositado no Riksarkivet.

Liber Genealogiae Regum Hyspania ou 
Anacephaleosis. 
Biblioteca Nacional de España (BNE). Madrid, c. 1456

Alfonso G. de Santa María, coñecido como Alfonso 
de Cartagena (1385-1456), foi fillo do rabino burgalés 
Selemonh-Ha Leví, o que ha tomar o nome de Pablo 
tras a súa conversión ao cristianismo. Este consegue 
ser nomeado bispo de Burgos e terá por sucesor o 
seu directo descendente arriba citado, quen antes 
xa asumira o cargo de deán do Cabido Catedralicio 
de Santiago. A el débeselle esta Xenealoxía dos Reis 
de España, na que procura conectar os monarcas 
de Castela cos visigodos, eloxia esta coroa de xeito 
propagandístico, colócaa por enriba das demais 
peninsulares e paralelamente minora a historia e o 
protagonismo da Galiza. Sete son os manuscritos 
latinos conservados desta obra e nove os traducidos 
ao castelán. O manuscrito da BNE (Vitr. 19/2) está 
composto por 43 follas (de 340 por 250 milímetros 
de longo e largo), escrito en latín a dobre columna e 
copiado na primeira metade do século XVI. Destaca 
nel a ornamentación renacentista que acompaña as 
representacións reais, os emblemas, orlas, cartelas, 
escudos e as letras historiadas.

Le livre du cœur d’Amour épris. 
Biblioteca nacional de Francia (BnF).  
Paris, c. 1457-1470

Escrito polo rei de Xerusalén René d’Anjou, entre 1457 
e 1470, consérvanse d’O libro do corazón entregado 
uns 7 manuscritos: catro na BnF e os restantes na de 
Austria, na Biblioteca Apostólica Vaticana e na do 
Arsenal en París. Quizais a copia da ONB é a mellor 
no que atinxe ás miniaturas. O seu iluminador é 
Bartolomeu d’Eyck, do principado de Liège (1420-
1472). Os personaxes principais desta peza alegórica 
escrita en prosa e en verso, son o propio Cupido, 
Xulio César, Octavio, Nerón e Marco Aurelio; os 
heroes gregos Teseo, Eneas, Aquiles e Hércules, os 
cabaleiros do ciclo artúrico Tristán, Lancelot du Lac 
e o imaxinario rei galego Ponthus. Para nós resulta 
interesante o manuscrito francés 24.399, pois —alén 
dos contidos— amosa en dúas das súas 68 miniaturas 
cal é por aquel entón o escudo do reino da Galiza. 

Chronik des Konstanzer Konzils. 
Biblioteca nacional da República Checa (NK-CR). 
Praga, c. 1464

De 1414 a 1418 celébrase o Concilio de Constanza, 
convocado polo emperador Sexismundo de 
Luxemburgo e ao que asiste o “antipapa” Xoán XXIII. 
Nel trátase de solucionar o Cisma de Occidente e 
reformar a Igrexa; porén, tamén se condena a morte 
a Jan Huss. O acontecido ao longo desta asemblea 
recólleo Ulrich von Richental (c.1360-1437) nesta 
crónica da que se conservan moitas copias do 
século XV. A que se conserva na Národní knihovna 
České republiky consta de 271 folios, de 305 por 
215 milímetros en longo e largo. Nalgunha das súas 
follas ollamos distintos dignitarios, momentos do 
concilio e incluso escenas da vida cotiá. Nesta copia, 
procedente do convento dos capuchinos de Praga, 
identificamos o brasón do rei “von Galitzia” (f. 243v).

Armorial de Jean (V) de Bueil. 
Biblioteca nacional de Francia (BnF). París, c. 1470

Elaborado cara a 1470, aparece anexo a unha novela 
do almirante Jean (V) de Bueil (1405-1478), na que 
narra o “sitio de Orleáns”, acontecido durante a 
guerra dos Cen Anos, pois aquel foi compañeiro de 
armas de Xoana de Arco. O armorial conta con 189 
folios, de 280 por 185 milímetros de longo e largo, 
incorpora un “dicionario heráldico”, un tratado de 
armas do rei Artur e os brasóns de moitos países así 
como de certos príncipes franceses. Entre outros, 
identifícanse, os escudos dos reis de Aragón, Navarra, 
Castela, Portugal, Galiza, Sardeña, Xerusalén, 
Irlanda, Hungría e Mallorca. 

Anciennes et nouvelles chroniques d’Angleterre. 
Biblioteca Británica (BL). Londres, c. 1470-1480 

Jehan de Warvrin, baseándose en Froissart e 
Menstrelet, recompila nestas crónicas feitos históricos 
na súa maioría vinculados con Inglaterra, que van 
dende tempos antigos até 1471. A British Library 
custodia un exemplar procedente da Biblioteca Real 
que, en letra gótica bastarda, copiou o tradutor e 
amanuense Jean du Quesne e iluminou o “mestre 
de Viena e Copenhague”. Esta obra ofrécenos moitas 
iniciais en ouro sobre fondos azuis ou rosados, 
ademais dunhas 38 miniaturas de media páxina 
realizadas a toda cor e tamén con ouro. Nalgún dos 
seus capítulos atopamos acontecementos ligados 
coa Galiza, tal é ocaso de cando Xoán de Gante 
ocupa o trono do noso reino e instala a súa corte en 
Compostela. Ademais refírese a urbes como Baiona, 
Betanzos, A Coruña, Pontevedra, Ribadavia ou Vigo, 
recreadas algunhas en determinadas ilustracións 
como cando “o duque de Lancáster chega ao porto 
da Coruña, na Galiza” ou a toma de Ribadavia.

Armorial d’André de Rineck. 
Biblioteca Nacional de Austria (ONB). Viena, ano 1473

Resulta facilmente datábel mercé dun ex libris do 
seu propietario, André Rineck, nobre da cidade 
lorenesa de Metz. Este libro de armas, conservado en 
Viena dende cando menos 1576, está formado por 
190 follas cunhas dimensións máximas de 295 por 
215 milímetros en longo e largo. Incorpora brasóns 
de personaxes lendarios e doutros históricos, pero 
sobre todo destacan os emblemas de diversos reinos, 
ducados e condados cristiáns. No folio 2r identifícanse 
os escudos de Portugal, Castela, Aragón, Córsega, 
Navarra, Galiza, Valencia, Mallorca e Sardeña, entre 
outros. De acordo a investigacións recentes, esta obra é 
da autoría de tres amanuenses. Dous deles redactaron 
textos en letra bastarda e o outro en cursiva.

Armorial du duc de Savelli (desaparecido).  
c. 1473. 
Copia nos Arquivos nacionais de Francia (An). 
París, ano 1638 

Segundo Jean-Christophe Blanchard, este manuscrito 
toma como referencia o Armorial d’André Rineck 
e crese que se debeu elaborar por 1473. Aínda que 
desaparecido, consérvase unha copia moderna 
que agora se custodia no AnF e que leva por título 
Extraict d’un viel livre d’armoiries trouvé dans les 
coffres du duc Savelly lorsqu’il fut deffait par M. de 
Longueville à Blamont l’an 1638 (“Extracto dun 
libro antigo de armerías atopado dentro dos cofres 
do duque de Savolla cando foi aberto polo señor de 
Longueville en Blâmont o ano 1638”). Ao longo de 
24 folios brasónanse 957 escudos de armas. No folio 
1r-v fican os de Sevilla, Portugal Vello e Portugal 
Novo, Castela, Aragón, Galiza, Navarra, Valencia, 
Mallorca e Alxeciras. Varios deles vólvense repetir 
en follas sucesivas, así o escudo do reino de Galiza 
descríbese de novo no folio 19v.

Armorial Coislin-Séguier. 
Biblioteca nacional de Francia (BnF). París, ano 1480

Seguramente provén da zona de Lorena e nos seus 
164 folios, escritos en francés, representáronse uns 
1.548 escudos de armas. Entre eles existen 127 co 
campo baleiro. Incorpora un tratado heráldico e 
algunhas armerías teñen que ver con cabaleiros 
da materia de Bretaña (o rei Artur, Lancelot do 
Lago...). Empeza coas imaxinarias “armas dos tres 
reis” Gaspar, Melchor e Baltasar, seguidas das do 
emperador de Constantinopla, as de Héitor de Troia, 
Alexandre Magno, o rei David, Carlo Magno e as dos 
soberanos de Francia, Inglaterra, Noruega, Suecia, 
Dinamarca, Escocia... No que atinxe aos escudos 
dos reinos da Península Ibérica, neste libro figuran 
as armas de Portugal, Castela, Aragón, Navarra, 
Galiza e Mallorca. O manuscrito mide 332 por 223 
milímetros en longo e largo, provén da biblioteca 
cousliniana, antigamente segueriana, de aí o seu 
nome; pois como indica un dos seus ex libris datado 
en 1732, pertenceu a Henrique du Cambout (1665-
1732), duque de Coislin, príncipe-bispo de Metz e 
príncipe do Sacro Imperio Romano Xermánico.

Armorial de Nancy. 
Biblioteca municipal de Nancy (BmN).  
Nancy, ano 1480

Da familia Warin de Clémery, este armorial pasou 
ao convento de Tiercelins de Nancy, cidade que foi 
capital do ducado de Lorena. De acordo ao que se 
indica na súa encadernación é un Libro francés 
e alemán que describe todas as armas dos reis, 
príncipes, duques, condes e señores de varios reinos e 
provincias. Ao longo de 66 follas, dun tamaño de 310 
por 220 milímetros de longo e largo, gráfanse uns 
1.097 escudos de armas, entre os que ollamos (folio 
43v) o brasón do rei da Galiza, naquela variante na 
que se incorporaron no campo do noso emblema 

catro ou máis trevos. Vemos, asemade, os escudos 
de Castela, Portugal, Aragón, Navarra, Valencia e 
Mallorca. Jean-Christophe Blanchard achega que, 
logo de plasmar as armas de soberanos imaxinarios 
e reais, o manuscrito ofrece escudos imperiais, de 
diversos ducados (entre outros os de Luxemburgo e 
Lorena), condados e marquesados, xunto coas armas 
do lendario rei Artur, de Carlo Magno ou de Ricardo 
“Corazón de León”... 

Blasón general de todas las insignias del 
universo.
Biblioteca nacional de España (BNE).  
Madrid, ano 1489

Escrito polo betanceiro Pedro de Gracia Dei, rei de 
armas dos Reis Católicos, sae á luz en Coria, dende 
os tórculos do mestre flamengo Bartolomeu de Lila. 
Desta obra, dedicada a João II, “Sereníssimo príncipe 
alto y muy poderoso rey de Portogal”, consérvanse 
varias copias impresas así como exemplares dunha 
tirada “facsimilar” que publica en 1882 a Librería 
Murillo de Madrid. Baseándonos nesta edición, a 
obra conta con 58 folios (de 273 por 193 milímetros 
de longo e largo) que albergan 43 xilografías, 
moitas delas representando escudos, elementos 
cabaleirescos ou composicións a xeito de árbore 
nas que se incorporan brasóns. Este é o caso dunha 
xilografía na que se identifican, entre outras, as 
armas dos reis de Portugal, Andalucía, Galiza, León, 
Granada, Aragón, Castela, Barcelona con Cataluña... 
No brasón da Galiza figura como moble único a 
torre de Hércules, icona que nos lembra o reverso 
dunha moeda cuñada na Coruña por Fernando I 
de Portugal, monarca que durante un tempo foi así 
mesmo o soberano do reino galego entre 1369-1371.

Armorial de Jean Faucquet. 
Biblioteca da Universidade de Yale (YUL). 
Connecticut – EEUU, c. 1497

Aténdonos ás sinaturas grafadas en diversas páxinas 
e aos monogramas inseridos nelas, este manuscrito 
foi propiedade de Jean Faucquet, heroe da batalla de 
Saint-Omer e rei de armas de Filipe “O Fermoso”. A 
súa escrita en letra gótica bastarda debeu levar varios 
anos, ao que se suma un importante labor no deseño 
de letras iniciais decoradas en ouro e tinta negra. 
Conta con 134 follas de 287 por 217 milímetros de 
longo e largo. O armorial, encadernado en seda, non 
trata só de temas cabaleirescos e literarios, pois o 
capítulo de maior extensión é un tratado heráldico 
no que se representan 452 escudos, a maior parte 
pertencentes a reis e nobres franceses, borgoñóns, 
flamengos e normandos. No que atangue á Península 
Ibérica, amósanos os emblemas propios dos reis de 
Navarra, Castela, León, Aragón, Portugal, Mallorca 
e Galiza.



Galicia. Reis e Reino
Anselmo López Carreira

